
የበረን
ዳ ታይልስ

ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ኢድ አል አደሃ  ... ወደ ገጽ 4 ዞሯል

ጌትነት ተስፋማርያም

ነቢዩ ኢብራሒም በህልማቸው ልጅህን እንድትሰዋ 
የሚል መልዕክት ሲደርሳቸው የበኩር ልጃቸውን 
ዒስማኤልን ለአላህ ለመሰዋት ያሳዩትን ቁርጠኝነትና 
ልጃቸውም ያሳየው ጽናት ለኢድ አል አድሃ /አረፋ/ መነሾ 
መሆኑን የእስልምና ዕምነት አባቶች ይናገራሉ። 

በወቅቱ ነቢዩ ኢብራሒም ታዛዥነታቸውን በማሳ 
የታቸው በልጃቸው ፋንታ ከአምላካቸው የተሰጣቸውን  
በግ አርደው ከቤተዘመድ ጋር እንደተቋደሱ ታሪካቸው 
ያስረዳናል። በዚህ የተነሳ ኢድ አል አድሃ የእርድና 

የመተሳሰብ በዓል ሆኖ ለዘመናት ሲከበር ቆይቷል። 
ዘንድሮም በኢትዮጵያ የተከበረው 1443ኛው የኢድ 

አል አድሃ /አረፋ/ ትናንት ሕዝበ ሙስሊሙ በተገኘበት 
በየአካባቢው በደማቅ ሁኔታ ተካሂዷል። 

በዓሉም በአዲስ አበባ በደማቅ ሁኔታ ሲካሄድ 
ያገኘናቸው ታዳሚዎች ሕዝበ ሙስሊሙ የታዛዥነትና 
የመተሳሰብ በዓል የሆነውን አረፋን ሲያከብር ለሰላምና 
አንድነቱ መጠናከር የሚረዱ በጎ ምግባራትን በማጎልበት 
ሊሆን እንደሚገባ መልዕክት አስተላልፈዋል። 

የወንድም ካሊድ ፋውንዴሽን ፕሬዚዳንት አቶ 
ወንድም ካሊድ ናስር፤ ሕዝብ ሙስሊሙ የኢድ አል 

ኢድ አል አደሃ- የበጎነት ተምሳሌት

ዋቅሹም ፍቃዱ

አዲስ አበባ፡- መንግሥት ለመደራደር ዝግጁ መሆኑን 
መግለጹ መልካም  እርምጃ ቢሆንም በሕወሓት በኩል በይፋ 
የተባለ ነገር ባለመኖሩ ድርድሩ ከሽፎ ወደ አልተፈለገ አቅጣጫ 
እንዳያመራ ጥንቃቄ ሊደረግ እንደሚገባ አቶ ሌንጮ ለታ 
አሳሰቡ፡፡

አቶ ሌንጮ በተለይ ለኢትዮጵያ ፕሬስ ድርጅት 
እንደገለጹት፣ ጦርነት በባህሪው አውዳሚ መሆኑን በመገንዘብ 
መንግሥት ከሕወሓት ጋር ሰላም ለማውረድ ዝግጁ መሆኑ 
ተገቢና ሊመሰገን የሚገባው ውሳኔ ነው፡፡

አቶ ሌንጮ እንደገለጹት፤ የተደረገው ጦርነት ለአገሪቱ 
ዋልታና ማገር የሚሆኑ የበርካታ ዜጎችን ሕይወት ቀጥፏል፤ 
አያሌ የአገሪቱ አንጡራ ሀብትም አውድሟል፡፡ አሁንም 
ለጊዜው የቆመ ቢመስልም ሰብዓዊ፣ ማህበራዊና ኢኮኖሚያዊ 

«መንግሥት ያሳየው የድርድር ፍላጎት መልካም ቢሆንም የሕወሓት 
ዝምታ  ዕድሉን እንዳያመክን ያሰጋል»

- አቶ ሌንጮ ለታ
የቀድሞ የኦነግ አመራር

ፋንታነሽ ክንዴ

አዲስ አበባ፡- የአበበች ጎበና የእናቶችና ሕፃናት 
ሆስፒታል በአንድ ዓመት ውስጥ ለአስራ ሁለት ሺህ  
እናቶች የማዋለድ አገልግሎት መስጠቱን  አስታወቀ፡፡   

የሆስፒታሉ ሜዲካል ዳይሬክተር ዶክተር አናንያ 
ሰለሞን በተለይ ለኢትዮጵያ ፕሬስ ድርጅት እንደገለጹት፤ 
ሆስፒታሉ ከአንድ ዓመት በላይ ለሆነ ጊዜ ለእናቶችና 
ሕፃናት አስፈላጊውን ሕክምና አገልግሎት በመስጠት 
ላይ ይገኛል፡፡ በአንድ ዓመት ጊዜ ውስጥም አስራ ሁለት 
ሺ ለሚሆኑ እናቶች የማዋለድ አገልግሎት መስጠቱን 
አስታውቀዋል፡፡

ሆስፒታሉ ለእናቶችና ሕፃናት የሚሰጠው የሕክምና 
አገልግሎት እንደተጠበቀ ሆኖ በየወሩ ከአንድ ሺ በላይ 
ለሆኑ እናቶች የማዋለድ አገልግሎት ይሰጣል ያሉት 
ዶክተር አናንያ፤  ሆስፒታሉ ለበርካታ ዜጎች አገልግሎት 
ከመስጠት ባለፈ ጥራት ያለው አገልግሎት መስጠትን 
መርሁ አድርጎ እየሠራ ይገኛል ብለዋል፡፡ በዚህም 
ኢትዮጵያ የእናቶችን ሞት ለመቀነስ የያዘችውን ግብ 
ለማሳከት የበኩሉን በጎ ተጽዕኖ ለማሳረፍ በትኩረት 
እየተሠራ መሆኑንም አመልክተዋል፡፡ 

አገልግሎቱን ቀልጣፋ ለማድረግ ከሚሠራው ሥራ 
ጎን ለጎን የአገልግሎቱን ጥራት ማስጠበቅ የተቋሙ ቀዳሚ 
አጀንዳ ነው ያሉት የሆስፒታሉ ዳይሬክተሩ፤ በሆስፒታሉ 
የሚሰጠውን የአገልግሎት ጥራት የሚከታተል የጥራት 
ቡድን መቋቋሙንና በየዕለቱ ዳሰሳ በመሥራት ለሚስተዋሉ 
ችግሮች መፍትሔ እንደሚቀመጥ ተናግረዋል፡፡

አድሃ በዓል ሲያከብርም ሆነ በቀሪው ዘመኑ የአገሩንና 
የአካባቢውን ሰላም ነቅቶ በመጠበቅና የተቸገሩ ወገኖችን 
መርዳት ይኖርበታል ሲል መልዕክቱን አጋርቷል።   

የሰው ልጅ ፍቅርና እንክብካቤን ይፈልጋል። ፍቅርና 
እንክብካቤ ደግሞ ዘርም ሆነ ቀለምን አይለይም። ሰውን 
በዘርና በሃይማኖት ለይቶ ጉዳት ማድረስም በሃይማኖትም 
ሆነ በሕግ አጸያፊ ነገር በመሆኑ፤ ችግሮችን ወደጎን ትቶ 
በመተሳሰብና ችግርን ተባብሮ ማለፍ ነው የሚበጀን ሲል 
ወንድም ካሊድ ይናገራል።   

«መንግሥት  ... ወደ ገጽ 4 ዞሯል

ሆስፒታሉ በአንድ 
ዓመት ለ12 ሺህ 
እናቶች የማዋለድ 
አገልግሎት ሰጥቷል

ሆስፒታሉ   ... ወደ ገጽ 4 ዞሯል

የኢድ አል አደሃ በዓል አከባበር በአዲስ አበባ

ዜና

ሳሙኤል ወንደሰን

በጠቅላይ ሚኒስትር ጽሕፈት ቤት ጀርባ ፊት ለፊት 
የሚገኘው የመስከረም አፀደ ሕፃናትና የመጀመሪያ ደረጃ 
ትምህርት ቤት ቅጥር ገቢ እንደዘለቅን ተማሪዎች እዚህም 
እዚያም በቡድን ቡድን ሆነው ያወራሉ፤ ይጫወታሉ፤ 
ይሯሯጣሉ።  የልጅነት ትዝታን ያጭራሉ።  በቡድን ሆነው 
ስለ ትምህርት ጉዳይ ሲጠያየቁ ከአገኘናቸው ተማሪዎች 
መካከል አንዷ የስምንተኛ ክፍል ተማሪዋ ተአምር መብራቱ 
(ስሟ የተቀየረ) ነች። 

ተማሪ ተአምር እናቷም ሆነች አባቷ ምንም ዓይነት 
ገቢ የሌላቸው በመሆኑ ገና በለጋ ዕድሜዋ ብዙ ችግሮችን 
ለመጋፈጥ ተገዳለች።  ቁርስም ሆነ ምሳ የማይበላበት ወቅት 
እንደነበርም ታስታውሳለች።  ትምህርት በጀመረችባቸው 
የመጀመሪያ ወቅቶች ከባድ ፈተና እንደነበርም 
ታስታውሳለች። 

ትምህርት ቤት ውስጥም ምሳ ስለማትመገብ ርሃብ 
ትምህርቷን በአግባቡ እንዳትከታተል እንቅፋት ሆኖባታል። 
በዚህ ምክንያትም አብዛኛውን ጊዜ የትምህርቷን ሰዓት 
በእንቅልፍ እንደምታሳልፍ ታስታውሳለች። ርሃቡ አቅምና 
ጉልበት ስለሚነሳት ከእኩዮቿ ጋር ማጥናትና መጫወትም 
የማይታሰብ ነው።  ይሄም ውጤቷን ዝቅ እንዲል 
አድርጎታል። 

«በደረጃ ከ20 በላይ እንጂ ከዚያ በታች ወጥቼ 
አላውቅም» የምትለው ተማሪ ተአምር፤ በእናቷ ብርታትና 
ከእርሷ የባሱ ሰዎችን ስታይ እንደምትጽናና ትናገራለች። 
ምክንያቱም በረሃብ ምክንያት ራሳቸውን ስተው 
የሚወድቁ፣ የተማሪዎችን ፊት ላለማየት ከክፍል የሚቀሩ 
ተማሪዎች ጥቂቶች እንዳልነበሩም ታስታውሳለች። 

ነገር ግን ምስጋና ለምገባ መርሃግብሩ ይሁንና አሁን 
እነዚያ ችግሮች ከሞላ ጎደል ተቀርፈዋል።  አሁን ነገሮች 
በመቀየራቸው ደስተኛ ብቻ ሳትሆን በውጤትም የተሻለችና 
የደረጃ ተማሪ እንደሆነች የምትናገረው ተማሪ ተአምር፤ 
ይህንን ሥር የሰደደ ችግር በመጠኑም ቢሆን እንደሚቀርፍ 
ተስፋ   የተጣለበት የትምህርት ቤት ምገባ ፕሮግራም 
እርሷን ብቻ ሳይሆን ቤተሰቦቻቸውንና መምህራንን እፎይ 
እንዳስባላቸው ታምናለች። የምገባ ፕሮግራሙ በትምህርቷ 
ላይ ትኩረት አድርጋ እንድታጠና እንዳደረጋትም 
ትናገራለች። 

በተለይም መንግሥት ወጥ በሆነ መንገድ የምገባ 
ፕሮግራምን በትምህርት ቤቶች መተግበሩ የበታችነት 

የወላጅን ሸክም የተጋራው ምገባ 

ስሜት ሳይሰማቸው ከእኩዮቻቸው እኩል እንዲማሩና 
ውጤታማ እንዲሆኑ እንዳስቻላቸውም ታነሳለች። 

የትምህርት ቤት የተማሪዎች ምገባ ሰፊ ፕሮግራም 
እንደሆነና በተለይም ለልዩ ፍላጎት ተማሪዎች ትልቅ 
ሸክምን ያቀለለ እንደሆነ የሚናገሩት ደግሞ በዚሁ 
ትምህርት ቤት የተፈጥሮ ሳይንስ መምህር ልዑልሰገድ 
ሰይፉ ናቸው። እርሳቸው እንደሚሉት፤ የተማሪዎች የምገባ 
ፕሮግራም ችግረኛ ተማሪዎችን ለመርዳት በትምህርት ቤት 
ማኅበረሰቡና በተለያዩ ተቋማት ለዓመታት ሲደረግ የነበረ 
ነው። መምህራንም ድጋፉ አርኪ ባይሆንም ከኪሳቸው 
እያዋጡ የአቅማቸውን ድጋፍ ያደርጉ ነበር። አሁን ግን 
በመንግሥት ደረጃ ድጋፍ ተደርጎ በወጥነት የተማሪዎች 
የምገባ ፕሮግራሙ መጀመሩ ለሁሉም እፎይታን ሰጥቷል 
ይላሉ።

መምህራኑን ከመዋጮ፤ ተማሪዎቹን ደግሞ ከመሳቀቅ 
አድኗቸዋል። በዚያ ላይ በትምህርት አቀባበላቸውና 
በውጤታቸው ጥሩ ደረጃ ላይ እንዲደርሱ ዕድል 
ፈጥሮላቸዋል። ከሁሉም በላይ እኩልነት እንዲሰማቸው 
አድርጓቸዋል። የተማሪዎች የምገባ ፕሮግራም ተማሪዎችን 
ብቻም ሳይሆን ሥራ አጥ የነበሩ የተማሪ ወላጆችም የሥራ 
ዕድል ተፈጥሮላቸዋል። ይሄ በብዙ መልኩ አስደሳች ሥራ 
ነው ሲሉ ይገልጻሉ።

በአራዳ ክፍለ ከተማ ነዋሪ የሆኑት ወይዘሮ ብዙነሽ እሽቴ 
የመስከረም አፀደ ሕፃናትና የመጀመሪያ ደረጃ ትምህርት 

ቤት የተማሪዎች መጋቢ እናት ናቸው። የተማሪዎች ምገባ 
በፈጠረላቸው ሥራ ዕድል ተጠቅመው የቤተሰባቸውን 
ኑሮና ሕይወት መለወጥ መቻላቸውን ይናገራሉ ። 

በ2012 ዓ.ም የተማሪዎች ምገባ የሥራ ዕድል 
ከፈጠረላቸው እናቶች አንዷ የሆኑት ወይዘሮዋ፤ ከዚያ 
በፊት ምንም ዓይነት የገቢ ምንጭ የሌላቸው የቤት 
እመቤት ነበሩ።  ያለ ሥራ ቤት በሚውሉበት ጊዜም 
የልጆቻቸውን የምግብ ፍላጎት እንኳን በቅጡ ለማሟላት 
ሲቸገሩ ቆይተዋል።  ይህ የሥራ ዕድል ከተፈጠረላቸው 
ወዲህ ልጆቻቸው የሚጠይቋቸውን የምግብ ጥያቄ መልስ 
መስጠት አስችሏቸዋል። 

የሥራ ዕድሉ ተማሪዎች ከመመገብ በዘለለ እኛም 
ተመግበን ኑሮአችንን ተሻሽሎ በእጃችን ብር ማግኘት 
ያስቻለን ነው የሚሉት ወይዘሮዋ፤ በተለይ እናቶች ወጥተው 
ብዙ ነገሮች እንዲያውቁ የሚረዳ ነው ይላሉ።  

«አሁን የምሠራው ሥራ ስላለኝ ተቸግሬ እንኳን ሰዎች 
አበድሩኝ ብል በዚሁ ልክ የሚያበድረኝ ሰው አላጣም» 
የሚሉት ወይዘሮዋ፤ ቤት ስውል ብዙ ሀሳቦች በውስጤ 
እየተመላለሱ አእምሮዬ ይረበሻል፤ «አሁን ግን የሥራ ዕድል 
ስላገኘሁ ሥራ ስሠራ ውዬ ወደ ቤቴ ስለምገባ ከመረበሽ 
አድኖኝ ከብዙ ሰዎችም ጋር እንድገናኝና እንድተዋወቅ ምቹ 
ዕድል ፈጥሮልኛል» ባይ ናቸው ። 

እሳቸው እንደሚሉት፤ መንግሥት ያመቻቸው የምገባ 
መርሃ ግብር ተጠቃሚ ቢያደርጋቸውም ፤ የኑሮ ውድነቱ 

እየጨመረ ባለበት በዚህ ወቅት የሚከፈላቸው ብር 
አነስተኛ በመሆኑ በኑሯቸው ላይ ጫና እያሳደረ መሆኑን 
አልሸሸጉም።  «አሁን ላይ አንድ ተማሪ ቁርስና ምሳ መግበን 
በጣም ዝቅተኛ ብር ነው የሚከፈለን፤ መንግሥት ያለውን 
የኑሮ ውድነት ተመልክቶ  ክፍያውን ቢያሻሽልን» ሲሉም  
ይጠይቃሉ።  

በተፈጠረላቸው ሥራ ዕድል ከቤት መውጣት 
በመቻላቸው ፈጣሪአቸውንና መንግሥትን እንደሚ 
ያመሰግኑ ተናግረዋል።  በኑሯቸው ለማህበራዊ ጉዳዮች፣ 
ለእድርና ሌሎች ነገሮች ሁሉ የባለቤታቸውን እጅ ብቻ 
ከማየት የገላገላቸው በመሆኑ ደስተኛ መሆናቸውን 
ይገልጻሉ።

«ይህ ሥራ ለእኔ እንጀራ ማግኛ ብቻ አይደለም።  ከቤት 
በመውጣቴ የሥነ ልቦና ሕክምና ያገኘሁበትም ነው። » 
የሚሉት ወይዘሮ ብዙነሽ፤ እኔና የሥራ ባልደረቦቼ ልጆችን 
ከመመገብ በተጨማሪ በሥነምግባር በመቅረጽ ብቁ ዜጋ 
ለማፍራት የበኩላችንን ጥረት እያደረግን ነው ይላሉ።  

በትምህርት ቤቶች የምግባ ፕሮግራሙ ከተጀመረ 
ጀምሮ  ተማሪዎች የትምህርት አቀባበል አቅማቸው 
ጨምሯል፤ እንዲሁም ትምህርት ቤት የሚቀሩ ተማሪዎች 
ቁጥር በእጅጉ ቀንሷል። ለዚህ ምስክሮቹ የምገባ ፕሮግራሙ 
ተጠቃሚ ተማሪዎች ናቸው። መምህራንና ወላጆችም 
ይሄንን ሀሳብ የሚያጠናክሩ መሆናቸው ታውቋል።

በጋዜጣው ሪፖርተር 

አዲስ አበባ:- 1443ኛው የኢድ-አልአድሃ /አረፋ/ 
በዓል በተለያዩ ክልሎች የሃይማኖቱ አስተምህሮ 
በሚያዘው መሠረት በሶላት፣ በተክብር እና በተለያዩ 
ኃይማኖታዊ ሥርዓቶች እንዲሁም የተቸገሩትን 
ከመርዳት ጀምሮ በበጎ ተግባራት ማሳለፋቸውን 
የሃይማኖቱ ተከታዮች ገለጹ፡፡  

አርባ ምንጭ፣ ወልቂጤ፣ ጅግጅጋ፣ አምቦ፣ ሰመራ፣ 
ጅማ፣ አሶሳ፣ በባህር ዳር፣ ድሬዳዋ፣ ጋምቤላ፣ ሐረር እና 
በሌሎችም የተለያዩ ስፍራዎች በድምቀት ተከብሯል፡፡   

ሕዝቡ በክልሉ ሰላም እንዲሰፍንና መረጋጋት 
እንዲኖር ያበረከተው አስተዋጽኦ በአካባቢው በምሳሌነት 
ሊጠቀስ የሚችል መሆኑን በዓሉ በተከበረበት በጅግጅጋ 
ስቴዲየም የተገኙት የሶማሌ ክልል ርዕሰ መስተዳድር 
አቶ ሙስጠፌ መሀሙድ ገልጸዋል፡፡ 

ሙስሊሙ ማህበረሰብ የድርቅና የኑሮ ውድነት 
ያስከተላቸውን ማህበራዊና ኢኮኖሚያዊ ችግሮችን 
ፈጣሪ እንዲያቃልል በጋራ እንዲለምኑ ጠይቀዋል። 
የክልሉ ማህበረሰብ ከለውጡ ወዲህ የእምነት ነፃነቱ 
በመከበሩ የሃይማኖት መደረሳዎችና ትምህርት ቤት 
በማስፋፋት ላይ መሆናቸውን አንስተዋል።

ከበዓሉ ታዳሚዎች መካከል አቶ ሙክታር ዩሱፍ 
ሀሰን በሰጡት አስተያየት፤ በዓሉን ምክንያት በማድረግ 
በቤታቸው የተዘጋጀውን እርድ ከጎረቤትና ከጓደኞቻቸው 
ጋር በሰላምና በደስታ እንደሚያሳልፉ  ገልጸዋል ሲል 
ኢዜአ ዘግቧል።

የኢድ አልአድሃ/አረፋ/ በዓል የሃይማኖቱ 
አስተምህሮ በሚያዘው መሠረት የተቸገሩትን ከመርዳት 
ጀምሮ በበጎ ተግባራት ማሳለፋቸውን የቤኒሻንጉል 

በተለያዩ ክልሎች የሚገኙ የሃይማኖቱ ተከታዮች የአረፋን በዓል በበጎ 
ተግባራት ማሳለፋቸውን ገለጹ  

ጉሙዝ ክልል እስልምና ጉዳዮች ምክር ቤት ፕሬዚዳንት 
ተናግረዋል፡፡ 

የእስልምና ሃይማኖት ተከታዮች ለኢዜአ በሰጡት 
አስተያየት፤ ሁሉን ነገር ማሳካት የሚቻለው አገር ሲኖር 
ነው፤ ለዚህ ደግሞ የሰላም መረጋገጥ የማይተካ ሚና 
አለው ብለዋል። ኢትዮጵያውያን ወንድማማችነትና 
አንድነትን በማጽናት የጠላትን ሴራ ማክሸፍ እንዳባቸው 
አመልክተዋል፡፡ 

ሰላም ከአካባቢ እንደሚጀምር ያነሱት አስተያየት 
ሰጪዎቹ ለአገር ደህንነት ሁሉም የድርሻውን ሊወጣ 
እንደሚገባ አመልክተዋል። 

የኢትዮጵያን ማደግ፣ መለወጥና ሰላም መሆን 

የማይፈልጉ ኃይሎች በብሔር እና በሃይማኖት ሽፋን 
ችግር እየፈጠሩ መሆኑን አንስተዋል። ይህንን ችግር 
ለመቀልበስ በመተሳሰብ፣ በህብረትና በአንድነት መጓዝ 
እንደሚገባ ነው አስተያየት ሰጪዎቹ የተናገሩት።

ከአስተያየት ሰጪዎቹ መካከል ሼህ ሁሴን አወል፤ 
ኢትዮጵያ ራሷን ለመለወጥ በአፍሪካም ተምሳሌት 
ለመሆን የጀመረችው ግስጋሴ ጠላቶቿን እንቅልፍ 
የነሳ ጉዳይ ነው። የኢትዮጵያ ሕዝብ ይህን የጠላትን 
ሴራ በአግባቡ ሊገነዘብ ይገባል፡፡ እያንዳንዱ ሰው 
የአካባቢውንና የአገሩን ሠላም መጠበቅ ላይ በንቃት 
ሊሳተፍ እንደሚገባም አክለዋል። 

በባሕር ዳር የሚኖሩ ሙስሊሞች የተቸገሩ 

ወገኖችን በመርዳት በዓሉን እንደሚያሳልፉት ለአሚኮ  
ተናግረዋል። አቶ አደም ጋሻው የኢድ አልአደሃ (አረፋ) 
በዓል የእርድ በዓል እንደመሆኑ ከቤተሰቦቻቸውና 
ከጓደኞቻቸው ጋርማዕድ በመጋራትና የተቸገሩ ወገኖችን 
በመርዳት ተደስተው ማሳለፋቸውን ተናግረዋል። 

«የአንዱ መደሰት የሌላ መደሰት፣ የአንዱ መከፋት 
የሌላው መከፋት መሆን አለበት» ብለዋል። አቶ 
ኢንድሪስ ሀሰን በበኩላቸው ከሶላት በኋላ እርድ 
በመፈጸም ከዘመድ አዝማዶቻቸው ጋር በጋራ 
እንደሚያሳልፉ ተናግረዋል። «የሙስሊም ማኅበረሰብ 
ሁሉ ለኢድ አል አድሃ ብቻ ሳይሆን ከበዓሉ በኋላም 
የተቸገሩትን መርዳት ይጠበቅባቸዋል» ብለዋል።

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ 
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 

ከፈተናዎችና ፈተናዎች ከፈጠሯቸው ጫናዎች ማግስት  

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

አሸባሪውን   የሕወሓት መንግሥት በሕዝባዊ አመፅ ከሥልጣን በማስወገድ  የተጀመረው  አገራዊ የለውጥ 
እንቅስቃሴ በብዙ ፈተናዎች እና ፈተናዎች  በወለዷቸው  መስዋዕትነቶች  ውስጥ አልፎ  ከትናንት በተሻለ መልኩ 
ተስፋ ሰጪ  በሆነ ዛሬ ላይ ደርሷል።

ለውጡ የተነሳበት አገርና ሕዝብን የማሻገር የትግል  ስትራቴጂ  አገርና ሕዝብን  ከግጭት  እና ግጭት 
ሊያስከፍለው ከሚችለው ያልተገባ ዋጋ ለመታደግ  ይቅርታ  እና  ፍቅርን   መሠረት ያደረገ  ቢሆንም ፤ የይቅርታ  
እና  የፍቅር     መንፈሱና መንገዱ  ባልገባቸው ኃይሎች  ተገቢውን ትርጓሜና  ከበሬታ  በማጣቱ እንደ አገር  ብዙ 
ዋጋ ለመክፈል ተገደናል። 

በአንድ በኩል የይቅርታ  እና  የፍቅርን   መንገድ   የአቅመቢስነት መገለጫ አድርገው በሚያስቡ፤   ኃይልን  
የሁሉ ነገር አልፋና ኦሜጋ አድርገው በሚያዩ  ይህ ዕሳቤ የተጠናወተውና   በእብሪት  ያበጠው አሸባሪው ሕወሓት 
በከፈተው  ግልጽ ጦርነት ፤ አገርን እንደ አገር አደጋ ውስጥ የሚከት የታሪክ ምዕራፍ ውስጥ  እንድንገባ ተገደናል።

ይህን አጋጣሚ  እንደመልካም ዕድል የቆጠሩ ታሪካዊ ጠላቶቻችን ጨምሮ ፤ በጂኦ ፖለቲካ (ብሔራዊ ጥቅም) 
ቀልባቸውን ያጡ አገራትና መንግሥታት  ግንባር ፈጥረው ፤ አገርን እንደ አገር የማፍረስ ሴራ ውስጥ  ሰፊ ጊዜ 
ወስደው ተንቀሳቅሰዋል ፤ አሁንም እየተንቀሳቀሱ ነው ።

ዓለም አቀፍ ድርጅቶችን  ጨምሮ  ዓለም አቀፍ የመገናኛ ብዙሀን (የአገራት የመገናኛ ብዙሀን) ይህን አገር  
የማፍረስ የተናበበ ሴራ አካል በመሆን  ከተቋማቱ የአስተሳሰብ መሠረት (መርህ) ውጪ ረጅም እርቀት በመሄድ  
የለውጥ ኃይሉን ለማክሰም ረጅም መንገድ  ተጉዘዋል።

ከኒው ዮርክ  እስከ ብራስልስ ፤ ከካይሮ እስከ ካርቱም በተዘረጉ ሴራዎች  የለውጥ  ኃይሉን አቅመ ቢስ 

ለማድረግ  ብዙ  ተሰርቷል ። የተጀመሩ  የለውጥ  ሥራዎችን  ከማደናቀፍ  አንስቶ  የለውጥ ኃይሉን  በማጠልሸት 
ያለውን የሕዝብ  ተቀባይነት  ለመሸርሸር ዛሬም ድረስ የተቀናጁ ሥራዎች እየተሠሩ ነው ።

አሸባሪ ቡድኖችን (ሕወሓትንና ሸኔን ጨምሮ ) በማስታጠቅ  ፣ የሎጂስቲክ አቅርቦት  በመስጠትና  የተቀናጀ 
የሚዲያ ድጋፍ  በማድረግ  በአገሪቱ  ሰላምና መረጋጋት እንዳኖር  ፤ ዜጎች በሰላም  ገብተው የሚወጡበትን አገራዊ 
የጸጥታና የፖለቲካ ምህዳር   በማወክ   አገሪቱን  ዓለም አቀፍ አጀንዳ ለማድረግ  ሩቅ  መንገድ ሄደዋል። 

በተዛቡና   በሴራ በሚፈበረኩ መረጃዎች ዓለም አቀፉን ኅብረተሰብ  በማሳት ክፉ ሀሳባቸውን በአገርና በሕዝብ 
ላይ በመጫን በለውጥ  ዋዜማ  እና መባቻ  የሰነቅናቸውን ተስፋዎችና ህልሞች ቅዥት  በማድረግ ወደ ተለመደው 
የቁዘማ ዘመን እንድንመለስ አበክረው  ሠርተዋል፡፡ 

በነዚህ ፍጹም በፈተና በተሞሉ አራት አመታት ለአገር ብሔራዊ ጥቅም መቆም  የቱን ያህል ዋጋ እንደሚያስከፍል 
በተጨባጭ  ማየት  ችለዋል ። ያለንበት ዘመን ዓለም አቀፉ የፖለቲካ ሥርዓት  አገር ወዳዶችን  የቱን ያህል   
እንደሚፈታተን አይተውታል፡፡  ተፈትነውም  ፤ በፈተና ውስጥ  አልፈው  ተመልክተውታል ።

አሸባሪው  ሕወሓት በከፈተው የእብሪት ጦርነት  በመቶ ሺ የሚቆጠሩ ዜጎችን ለሞት ተዳርገዋል፤ አሸባሪው 
ሸኔ በሚያካሂዳቸው  የሽብር ጥቃቶች  በመቶዎች የሚቆጠሩ ንጹሀን በአሰቃቂ ሁኔታ ሞተዋል ። የሞት ነጋዴዎችን 
ከንጹሀን ሞት ለማትረፍ  ገበያውን አጣበው ታይተዋል ።

በአገር  ውስጥና በዓለም አቀፍ ደረጃ በተካሄዱ የኢኮኖሚ አሻጥሮች  በአገሪቱ በኢኮኖሚ ላይ ከፍ ያሉ 
መቀዛቀዞች ተፈጥረዋል። በዚህም ዜጎች ብዙ  ዋጋ ለመክፈል ተገደዋል ። በዚህ ሁሉ ግን የጠላቶቻችን ሀሳብ ሊሳካ 
አልቻለም ። 

በነዚህ አራት  አመታት እንደ ሕዝብ የተፈተንንበት የፈተና ብዛትና ዓይነት  የቱንም  ያህል የበዛ ቢሆንም  ፤ 
እንደ ሕዝብ  በፈተናዎች ውስጥ  እየጠነከርን   የጀመርነው  የለውጥ ጉዞ በፈተናዎች ተደናቅፎ እንደማይቆም 
በተጨባጭ ማሳየት  ችለናል ።

ከብዙ ዓለም አቀፋዊና አገራዊ  ጫናዎች ማግስት   ዛሬ እንደ ሕዝብ  ከትናንቱ   በተሻለ አገራዊ ቁመና  እና 
ጥንካሬ ላይ እንገናለን ። ይህንም  አጋጣሚው አሁን ነው በሚል  ሆ!  ብለው የተነሱ ጠላቶቻችን  ኢትዮጵያዊነት  
በችግር ተፈትኖ የሚጠነክር እንጂ  የሚወድቅ እንዳልሆነ  በተጨባጭ እንዲያዩ አስችሏቸዋል።

  የዘመናችንን ቅድመ መደበኛ ትምህርት ጨርሰን 
(ሀ…ሁ እና ኤ.ቢ.ሲ.ዲ ቆጥረን)፣ አንደኛ ክፍል ተብለን 
የመጀመሪያ ደረጃ መደበኛ አስኳላ ትምህርታችንን “ሀ” 
ብለን በጀመርንበት የልጅነት ጊዜያችን “ልጅነቴ ልጅነቴ 
ማርና ወተቴ” ከሚለው የመዝሙርና ሙዚቃ ክፍለ ጊዜ 
ትምህርታችን ጎን ለጎን አስተማሪዎቻችን የተለያዩ ቁም 
ነገር ያላቸው የግብረ ገብ ሞራል ዕውቀቶችንም በተረት 
መልክ እያዝናኑ ያስተምሩን ነበር።የነዚህ ልዩ ልዩ ይዘት 
ያላቸው የግብረ ገብ ትምህርቶች የመምህራን ማስተማሪያ 
መጽሐፍ(Teachers’ Guide Book) “ታሪክና ምሳሌ” 
የተባሉ ትልልቅ መልዕክትን የተሸከሙ የክቡር ዶክተር ከበደ 
ሚካኤል ትንንሽ መጽሐፎች መሆናቸውን አስታውሳለሁ።

በእነዚህ መጽሐፎች ውስጥ የሚገኙት እነዚህ ዘመን 
አይሽሬ ታሪኮችና የሞራል ዕውቀቶች በግጥም የተጻፉ 
ናቸው።ታሪኮቹ በግጥም ይቀርቡና መጨረሻ ላይ ደግሞ 
“የሞራል ትምህርት” በሚል የታሪኩ አንኳር መልዕክት 
በአጭሩ በአንድ ወይንም በሁለት ዓረፍተ ነገር ተጨምቆ 
ይቀመጣል። የተጻፈበት ስልት ግጥም መሆኑ በእርግጥም 
ልጆችን እያዝናኑ ለሕይወታቸው የሚበጃቸውን ቁም ነገር 
ለማስጨበጥ በማስተማሪያነት መመረጣቸው የዚያኔዎቹ 
መምህራን ትክክለኛ የትውልድ ቀራጺ፣ እውነተኛ የቀለም 
አባቶች መሆናቸውን ያመላክታል፡፡

 እውነተኛዎቹ የቀለም አባቶቸ ካሳወቁኝ እውነተኛ 
እውቀቶች መካከል አንደኛው መልካም ያደረጉ ሰዎችን 
አለማመስገን ንፉግነት፣ ንፉግነት ደግሞ የመስጠትና 
የደግነት ተቃራኒ በመሆኑ በራሳችንና በሌሎች ሰዎች 
ላይ የደግነት እጥረት እንዲኖር የሚያደርግ አጥፊ ጠባይ 
መሆኑን ነውና ሳላመሰግናቸውና ሳላደንቃቸው ባልፍ ጥፋት 
ነውና አመሰግናቸዋለሁ። ታዲያ ከክቡር ዶክተር ከበደ 
ሚካኤል ታሪክና ምሳሌ መጽሐፎች ወስደው አዋቂዎቹ 
መምህራኖች በልጅነቴ ካስተማሩኝ የማልረሳቸው ታሪኮች 
ውስጥ አንደኛው “የብረት ድስትና የሸክላ ድስት” በሚል 
ርዕስ የተዘጋጀ ነበር። ይህም በግጥም የተተረከ ታሪክ ሲሆን 
ሸክላ ድስት ከብረት ድስት ጋር የመሠረተውን  ጓደኝነትና 
ውጤቱን የሚገልጽ ነው።የታሪኩ ዋነኛ ነጥብና ማስተላለፍ 
የሚፈልገው የሞራል ወይንም የግብረ ገብ መልዕክትም ሰዎች 
ጓደኞቻቸውን ሲመርጡ ጥንቃቄ ማድረግ እንደሚገባቸውና 
ከእነርሱ ጋር በባህሪይና በስብዕና የማይገጥም ያለአቻ ጓደኛና 
ጓደኝነት ሊያስከትል የሚችለውን ራስን እስከማጣት ሊደርስ 
የሚችል ከፍተኛ ጉዳት ነው፡፡

 የረጅም ዘመን ወዳጃችንና ጎረቤታችን ሱዳን በአሁኑ 
ሰዓት እየተከተለችው ያለችው የጓደኝነትና የወዳጅነት 
መንገድ በልጅነቴ የተማርኩትን የሸክላ ድስትና የብረት 
ድስት ታሪክ ያስታውሰኛል። ይህን ያልኩበትን ምክንያት 
ቀጥዬ ላብራራ።እንደሚታወቀው ኢትዮጵያ እና ጎረቤት 

ይበል ካሳ አገር ሱዳን የረጅም ዘመን የአገርነትና የአገረ መንግሥትነት 
ታሪክ ያላቸው፤ የተጠቃሽ ጥንታዊ ስልጣኔዎች ባለቤቶች 
የሆኑ ቀደምት አገራት ናቸው።ሠፊ ቦታን ከሚሸፍን የጋራ 
ድንበር ከመጋራትና ከተፈጥሯዊ ትስስርና መልክዓ ምድራዊ 
ጉርብትና በአሻገር አገራቱ ከአንድ ሐረግ የሚመዘዝ በደምና 
በእትብት የተሳሰረ የሥጋ ዝምድና ያላቸው ወንድምና 
እህትማማቾችም ናቸው።

 በረጅሙ የአገረ መንግሥት ታሪካቸው ውስጥም 
በተናጠል ብቻ ሳይሆን በወል የሚጋሯቸው ታሪኮቻቸውም 
ከሌሎች ከማናቸውም ወዳጅና ጎረቤት አገራት በላይ እጅጉን 
ብዙ ናቸው። የአንዳቸው ለአንዳቸው ወካይ ሆነው ሊቀርቡ 
እስከሚችሉ ድረስ  እጅጉን የተሰናሰሉና የተዋሃዱ ተመሳሳይ 
ማንነት፣ ባህልና የጋራ ታሪኮችን መገንባት የቻሉ ከአንድ 
ወንዝ የተቀዱ፣ ከአንድ ወንዝ የሚጠጡ ዘመዳሞችም፣ 
ጎረቤታሞችም ናቸው።እናም ሁለቱ አገራት ኢትዮጵያና 
ሱዳን በረጅሙ የአገርነትና የመንግሥትነት ታሪካቸውና 
የእርስ በእርስ ግንኙነታቸው ሁሉም አልጋ በአልጋ ነው 
ማለት ባይቻልም አብዛኛውን ዘመናቸውን ግን ከልዩነት 
በላይ በአንድነት፤ ከፉክክር ይልቅ በትብብር ያሳለፉ 
መሆናቸውን ከታሪካቸው መረዳት ይቻላል፡፡

 በተለይም እንደ አውሮፓውያን የዘመን አቆጣጠር 
ከ1900 መባቻ ጀምሮ አፍሪካን እንደ ቅርጫ ሥጋ 
ለመቀራመት መጡት የአውሮፓ ኢምፔሪያሊስቶች ጥለውት 
በሄዱት ተንኮል አዘል የድንበር ማካለል ሥራ የተነሳ የእኛና 
የታሪካዊቷን ዘመዳም ጎረቤታችን ሱዳንን ጨምሮ የመላው 
የአህጉራችን አገራት የእርስ በእርስ ግንኙነትና መልካም 
ጉርብትና ጥላ አጥልቶበት ቀርቷል። በዚህ ላይ ደግሞ በዓባይ 
ውኃ ላይ “ከእኔ ውጪ ማንም ተጠቃሚ ሊሆን አይገባም” 
በሚለው የቅኝ ገዥዎች ኢምፔሪያሊስታዊ የአስተሳሰብ 
ሌጋሲ የምትመራው አፍሪካዊቷ ምዕራባዊት ግብፅ 
የጥቅም ተጋሪዎቿን የማናከስና በጠላት ዓይን እንዲተያዩ 
የማድረግ የውጭ ፖሊሲ ታክሎበት ከጎረቤታችን ሱዳን 
ጋር ያለን መልካም ዝምድናና ግንኙነት የቀደመ ታሪካችንን 
በማይመጥን መንገድ በተደጋጋሚ በግጭትና በአምባጓሮ 
ሲፈተን ቆይቷል።

   አሁን ላይ ደግሞ ከውስጣችን የበቀለውና በዓለም 
ታሪክ ታይቶ በማይታወቅ ሁኔታ የገዛ እናቱን ኢትዮጵያን 
ለማፍረስ ለግማሽ ምዕተ ዓመታት ያለእረፍት እየታተረ 
የሚገኘው ከሃዲውና አሸባሪው ሕወሓት ከግብጽና ከሌሎች 
የኢትዮጵያ ጠላቶች ጋራ አብሮ ከሱዳን ጋር የፈጠረው 
ያለአቻ ጓደኝነት ተጨምሮበት ከሱዳን ጋር ያለን ታሪካዊ 
መልካም ግንኙነት ከምንጊዜውም በላይ እንዲሻክር ምክንያት 
ሆኗል።ነገሩን በውል ያስተዋሉ እውነተኛ የአፍሪካ ልጆች 
ሁሉ የሚመሰክሩትም ይህንኑ ነው።ታዋቂዋ ሱዳናዊት 
ጋዜጠኛ ሱሀይር አብዱራህማን አንዷ ናት።

 ሱሀይር “ሱዳን እንደ አገር ጉርብትናዋም ይሁን 
ዲፕሎማሲያዊ ግንኙነቷ ከኢትዮጵያ ጋር እንጂ ከትንሿ 

ትግራይ ክልል ጋር አይደለም” ትላለች።ይህ የሆነበት 
ምክንያት አብዛኞቹ የሱዳን ጀነራሎች ከሕወሓት ጋር 
በነበራቸው ሕገወጥ የመሣሪያና የኮንትሮባንድ ንግድ 
ምክንያት  መሆኑንም ጋዜጠኛዋ ትጠቁማለች።“ግብፅን 
ጨምሮ ምዕራባውያን የፈለጉት ጠቅላይ ሚኒስትሩን 
ከስልጣን ማንሳት እንጂ ኢትዮጵያ እንዴት ትሁን የሚል 
አቋም የላቸውም” ትላለች።የአንድን አገር መንግሥት 
በጉልበት ከስልጣን ለማስነሳት ይሄንን ሁሉ ዙሪያ ጥምጥም 
የተሄደበት ምክንያት የናይል ፖለቲካ ከእየሩሳሌም መስጊድና 
የፍልስጤሞች አገር አለመሆንና ታሪክ ሆኖ መቀረትን የያዘ 
እረጅም ታሪክ ያለው መሆኑንም ትናገራለች።

ጋዜጠኛዋ አሁን ላይ ኢትዮጵያ ውስጥ ከፌዴራል 
መንግሥቱ ጋር ጦርነት የገጠመው ቡድን (ሕወሓት) 
እኛ ታግለን ከጣልነው የበሽር ኡመር ዘራፊ ቡድን በላይ 
ኢትዮጵያን ሲዘርፍና አሸባሪዎችን እየረዳ ለምዕራባውያን 
የተዳከመች አፍሪካን ለማቅረብ ሲሠራ የኖረ መሆኑንም 
ታመላክታለች። ሱሀይር አልፎ አልፎ በኢትዮጵያና በሱዳን 
ድንበር ስላለው ውጊያ ከጋዜጠኛ ካሊድ ሙሳ ጥያቄ ቀርቦላት 
በሰጠችው መልስ ላይ “በስደተኝነት ስም የመጡት አብዛኞቹ 
የትግራይና የቤኒሻንጉል ተወላጆች ወደሱዳን የገቡት ጦርነቱ 
ከመጀመሩ በፊት በተደረገው ስምምነት እንጂ በጦርነቱ 
ምክንያት ጦርነቱን ሽሽተው አይደለም” ትላለች፡፡

በስደተኞች ስም ወደ ሱዳን ገብተው ወታደራዊ 
ስልጠና እንዲሰለጥኑ ገና ከጦርነቱ በፊት ሕወሓትና የሱዳን 
ጀኔራሎች የግብፅ ደህነንቶች ስምምነት አድርገዋል።ጦርነቱ 
እንደተጀመረ ወደ ሱዳን ገብተው ስልጠና ከጨረሱ በኋላ 
ወደኢትዮጵያ ለመግባት ሲሞክሩ ከኢትዮጵያ መከላከያ 
በኩል ወደ ሱዳን ድንበር ጥቃት ያደርጋሉ ይህም ጦርነቱን 
የሚደግፉ የሱዳን ጀኔራሎች መኖራቸው ነው ብላለች። 
ከወራት በፊት ከአል አለሚ ሚዲያ ጋር ባደረገችው ቃለ 
መጠይቅ ሱዳናዊቷ ጋዜጠኛ፣ አሁን ያለው  ባደረገችው ሰፊ 
ቃለ ምልልስ፤ “አሁን ያለው የሱዳን መንግሥት የወደፊቱን 
የኢትዮጵያና የሱዳንን ግንኙነት ወደቂም በቀል ሊቀይረው 
እየተንደረደረ ነው” ስትልም አስጠንቅቃ ነበር።

    ከኢትዮጵያ ጋር ያለውን የድንበር ጉዳይ በተመለከተ 
ሱዳን በድንበር አካባቢ የምታካሂደው የኃይል ጥቃትና 
ትንኮሳም የሱዳን ሕዝብ ፍላጎት አለመሆኑንና የሱዳን 
መንግሥት እያካሄደ ያለው የግል ፍላጎትን መሠረት ያደረገ 
የዲፕሎማሲ ሥራ ኢትዮጵያና ሱዳንን ወደፊት ከጉርብት 
ሊለያይ እንደሚችል የሱዳንን መንግሥት አስጠንቅ ቃለች፡፡

እኛም ከኢትዮጵያ ታሪካዊ ጠላቶች ጋር የሚመሠረት 
ጓደኝነት ለኢትዮጵያ ብቻ ሳይሆን ለሱዳንም ለአፍሪካም 
የማይበጅና ጥፋትንም የሚያስከትል ነውና ታሪካዊ 
ዘመዳችንና ጎረቤታችን ሱዳን ከሕወሓት፣ ከግብጽና 
ከሌሎችም የኢትዮጵያ ጠላቶች ጋር የሚደረግ እንዲህ 
ዓይነቱን “ያለአቻ ጓደኝነት” እንድታቆም ዘመንን በተሻገረው 
በታሪካዊው በመልካሙ ጓደኝነታችን ስም እንጠይቃለን።    

የኢትዮ-ሱዳንን  ታሪካዊ ግንኙነት ለማስቀጠል

ዜና

ከ1ኛው ገጽ የዞረ

ዳግማዊት ግርማ

አዲስ አበባ፡- የአገራችንን የባህል አልሳባት የሚወክል 
አርማ እየተዘጋጀ መሆኑን የባህልና ስፖርት ሚኒስቴር 
አስታወቀ።  የአገር ባህል ልብስ ቀን ከትናንት በስቲያ 
በአዲስ አበባ ተከብሮ ውሏል። 

በበዓሉ አከባበር ላይ የተገኙት የባህልና ስፖርት 
ሚኒስቴር የኪነጥበብ የፈጠራ ልማት ሚኒስትር ዴኤታ 
ወይዘሮ ናፊሳ አሊማህዲ እንደገለፁት፤ ሚኒስቴር 
መሥሪያቤቱ የአገር ባህል ልብስ በሚገባው ልክ ክብርና 
እውቅና እንዲሰጠው ሥራዎችን በመሥራት ላይ ይገኛል። 

መሥሪያ ቤታቸው ዘርፉ ላይ ለውጥ ለማምጣት 
ብዙ ተግባራትን በማከናወን ላይ እንደሚገኝ የገለፁት 
ሚኒስትር ዴኤታዋ፤ ኢትዮጵያን በዓለም አደባባይ 
የሚያስጠራ የኢትዮጵያ ባህላዊ አልባሳት አርማ (ሎጎ) 
በመዘጋጀት ላይ እንደሆነም ገልፀዋል።

የሎጎ ሥራው «ባህል ልብሳችን መድመቂያችን» 
በሚል የኢትዮጵያን ልብስ መለያ ለማዘጋጀት ታቅዶ 
የተከወነ እንደሆነም ሚኒስትር ዴኤታዋ አመላክተዋል።

የአገር ባህል ልብሶች ማህበራዊ፣ ኢኮኖሚያዊና 
ፖለቲካዊ ፋይዳቸው የጎላ ነው ያሉት ሚኒስትር 
ዴኤታዋ፤ በባህል ልብሶች ኢንዱስትሪ ላይ ያለውን 
አሉታዊና አወንታዊ ጎኖች መርምሮ ለዘርፉ የተሻለውን 

የባህል አልባሳት አርማ እየተዘጋጀ መሆኑ ተጠቆመ

መንገድ በመከተል ላይ የተመሠረተ አሠራር መዘርጋቱንም 
አመላክተዋል። 

የአዲስ አበባ ወጣቶች ማኅበር ምክትል ፕሬዚዳንት 
ወጣት ፎሊ ንጉሴ በበኩሏ እንደገለጸችው፤ ትውልዱን 
የባህል ልብሶችን ቀን እየመረጠ ሳይሆን በአብዛኛው 
እንዲጠቀም ግንዛቤ በመፍጠር ትውልድ መቅረፅ 
ያስፈልጋል ብላለች።

ምክትል ፕሬዚዳንቷ በገለፃዋ እንዳመላከተችው፤ 
ጥንት አባቶቻችን ሲገለገሉበት የቆዩትና አገራዊ ውበትን 
ጠብቆ ያቆየውን ባህላዊ ልብስ እስከነሙሉ ክብሩ ለቀጣይ 
ትውልድ ለማስተላለፍ አሁን ላይ ያለው ወጣት  ዘርፉን 
ለማሳደግ ምን ይጠበቅብኛል ብሎ መጠየቅ ይገባዋል። 

እንደ ምክትል ፕሬዚዳንቷ ገለጻ፤ ኅብረተሰቡ 
ለአገር ልብስ ያለውን  አመለካከት በመፈተሽ እና  

በመለየት ለዘርፉ የሚያደርገውን አስተዋፅዖ መቀጠል 
ይጠበቅበታል። 

የአገር ባህል ልብስ ቀን «ልብሳችን ለወጣቶቻችን» 
በሚል መሪ ቃል የተከበረ ሲሆን፤ የባህል ልብስ 
ቀን አከባበር መርሀ ግብሩን የአዲስ አበባ ወጣቶች 
ማኅበር ከጥፍጥሬ ኢቨንት ኦርጋናይዘር ጋር በትብብር 
አዘጋጅተውታል። 

ቀውሶቹ ግን ዛሬም እንዳሉ ናቸው፡፡ ጦርነቱ በአገሪቱ ላይ ያስከተለው ቀውስ 
በቀላሉ የሚገለጽ እንዳልሆነና ዛሬም ያልተወጣንበት ቢሆንም በትግራይ 
ሕዝብ ላይ ግን እጥፍ መሆኑ አያጠያይቅም፡፡

ሕወሓት ነገሮችን በብስለት ካለማየቱ የተነሳ ትግራይ እንድትገነጠል 
ፕሮፓጋንዳ እየነዛ ይገኛል ያሉት አቶ ሌንጮ መገንጠል የትግራይ ሕዝብ 
ፍላጎት ከሆነ  ሕገ መንግሥታዊ መብታቸው ቢሆንም ለሕወሓትም ሆነ 
ለትግራይ ሕዝብ የሚጠቅመው ከኢትዮጵያ ጋር መሆን ነው ብለዋል፡፡ 

በሌላም በኩል ሕወሓት ትግራይን ከኤርትራ፣ ከአማራና ከአፋር ሕዝብ 
ጋር በማጋጨት የትግራይ ሕዝብ ሁልጊዜ በሰላም እንዳይኖር ከፍተኛ ደባ 
እየፈጸመ መሆኑን አቶ ሌንጮ ጠቅሰዋል፡፡

ሕወሓት በኃይል ሥልጣን በመቆጣጠር ስሙን እንኳ ሳይቀይር ለ27 
ዓመታት ያህል አገሪቱን በበላይነት የመራ ድርጅት እንደመሆኑ በውይይት 
ወደ ሰላምና እኩልነት መምጣት እንደ ውርደት ሊቆጥር ይችላል ያሉት አቶ 
ሌንጮ፣ ያም ሆኖ ግን በተደረገው ጦርነት ሕዝቡን ለከፋ ስቃይ ከማዳረግ 

«መንግሥት ያሳየው...

እንደአገር ፈጣሪ ይታረቀን ማለት እፈልጋለሁ ያለው 
ወንድም ካሊድ፤ እያንዳንዳችን ለሰላም መደፍረስና 
ለችግር እንድንጋለጥ ምን አበርክቶ አለን? የሚለውን 
መፈተሽ አለብን ሲል ያስረዳል። 

በዚህ መንገድ ሁልጊዜም መፍትሄዎችን ከሰዎች 
መጠበቅ የለብንም። ስለዚህ ለእራሳችን ጠበቃ ሆነን 
እንደምንቆመው ሁሉ ለአገርም መቆርቆር ይገባናል። 
ለአገር ስናስብ ደግሞ የተፈናቀሉ፤ የተቸገሩትን መርዳትና 
ሰላም የሚያሳጡንን በጋራ መከላከል ይገባናል ብሏል። 

ከሰሜን አሜሪካ ዋሽንግተን ከተማ የመጡት ሐጂ 
አህመድ ሁሴንና ቡርሃን አህመድ በበኩላቸው፤ በዓሉ 
የአንድነት፣ የፍቅርና የመከባበር ሆኖ ማለፉ የሚያስደስት 

ኢድ አል አደሃ- የበጎነት...
ከ1ኛው ገጽ የዞረ ነው፤ ይህ መተሳሰብ በተለያዩ አገራዊ ጉዳዮች 

ላይም መጠናከር ይገባዋል ሲሉ መልዕክታቸውን 
ያስተላልፋሉ።

ኢትዮጵያ ያለችበትን ወቅታዊ ሁኔታ በመገንዘብ 
ለአገር አንድነትና ሉዓላዊነት መከበር መሥራት 
እንደሚገባ ጠቁመው፤ ለሰላም መረዳዳት፣ ለችግርም 
መረዳዳት ባህላች መሆኑን ጠንቅቆ ማወቅና ዝግጁ 
መሆን ይገባል። ለወገን ደራሽ ወገን ነው በሚል ስሜትም 
ሕብረታችንን አጠናክረን ከቀጠልን የመጡብንን ችግሮች 
የመመከት አቅም አናጣም ይላሉ ዳያስፖራዎቹ። 

ለዚህም ከውስጥም ሆነ ከአገር ውጭ ያለው 
እያንዳንዱ ዜጋ አብሮነታችንን ለማጥፋት የሚጥሩትን 
በመከላከል ረገድ እኔም ኃላፊነት አለብኝ የሚል ስሜት 
ሊሰርጽበት እንደሚገባ ያስረዳሉ።    

ክቡር ስለሆነው የሰው ልጅ ሕይወት ለመጠበቅ 
ሁል ጊዜም ስለሰላምና ስለመረዳዳት ማሰብና መጠየቅ 
ይገባል የሚሉት ደግሞ የሃይማኖት አባት የሆኑት ሼህ 
ሁሴን አወል ናቸው።

እንደእርሳቸው ከሆነ፤ ኢትዮጵያ ውስጥ በሰላም 
መደፍረስም ሆነ በኢኮኖሚ ችግር ምክንያት በርካቶች 
ሲጎዱ እኔስ ብሆን  የሚል ስሜትን ማዳበር ይኖርብናል። 
በተጨማሪ ከነገር አባባሽ ጉዳዮች መታቀብና የሰዎችን 
ስሜት ከሚያጎድፉ ተግባራት መቆጠብ ይገባል። ይህ 
ብቻ ሳይሆን ችግረኞችንም በመደገፍ አለሁላችሁ የሚል 
ስሜትን ማጎልበት ከእያንዳንዱ ዜጋ ይጠበቃል።   

በዚህ ረገድ አገራችን ላይ ያለው የመረዳዳት፣ 
የአብሮነትና የሰላም እሴቶቻንን ጨርሶውንም 
ባይጠፉም፤ በአግባቡ ስላልያዝናቸው ከሃይማኖትም 

ሆነ ብሔር ውክልና በሌላቸው አጥፊዎች የተነሳ 
በየአካባቢው ችግር ሲፈጥሩ ይስተዋላል ይላሉ። 

ጥፋተኞቹን በአግባቡ መከላከል ከጸጥታ አካላት 
የሚጠበቅ ተግባር መሆኑ እንደተጠበቀ ሆኖ ዜጎች 
በበኩላቸው በትብብር መንፈስ አንድነታቸውን መጠበቅ 
አለባቸው። የተቸገሩትንም በማሰብ የተጎዱትንም 
በመርዳት ለአገር የሚበጀውን ሁሉ ማድረግ ይገባል ሲሉ 
ይናገራሉ። 

ሼህ ሁሴን እንደሚሉት፤ ከዚህ ባለፈ ደግሞ 
ለችግሮች መፍትሄ ለማበጀት እንዲረዳ ምዕመናን 
ጥልቅ መንፈሳዊነት ማንጸባረቅና ራሳቸውን ለፈጣሪ 
የበለጠ ማስገዛት እንዲሁም ከመቼውም ጊዜ የላቀ 
ደግነት ማሳየት እንደሚገባቸው የዕምነቱ መሠረትም 
ያዛል።  

ሐጂ አህመድ ሁሴን ሼህ ሁሴን አወልቡርሃን አህመድወንድም ካሊድ

በዘለለ ያተረፈው ነገር አለመኖሩን ይገነዘባል የሚል እምነት 
እንዳላቸው ተናግረዋል፡፡ 

ሕወሓት ዛሬም ከሰላም አማራጩ ይልቅ የዳግም ጦርነት 
ከበሮ ድለቃ ላይ መሆኑን የጠቀሱት አቶ ሌንጮ፤ ይህ 
ደግሞ ለሰላም ዝግጁ አለመሆኑ አንዱ ማሳያ ነው ብለዋል፡፡  
እውነታው ግን የበቀል እርምጃ ለመውሰድ ካልሆነ በቀር ወደ 
ጦርነት ለመግባት የሚያስችል ምንም ምቹ ሁኔታ እንደሌለው 
አስታውቀዋል፡፡ 

በጦርነት በተለይ በእርስ በእርስ ጦርነት  አሸናፊና 
ተሸናፊ ባለመኖሩ አገር ለመታደግ የሰላም አማራጭ መፈለግ 
የሚመከርና የሚበረታታ ጉዳይ መሆኑን የገለጹት አቶ ሌንጮ፣ 
ዳሩ ግን የሰላም ሂደቱ በመንግሥት ፍላጎት ብቻ የሚሳካ 
ባለመሆኑ ለሕወሓትም ሆነ ለትግራይ ሕዝብ የሚበጀው የሰላም 
አማራጩን በአግባቡ መጠቀም መሆኑን መክረዋል፡፡

በጥቅሉ ለሁሉም የሚበጅ አገርና አገረመንግሥት ለመገንባት 
ጥያቄ ያለው ሁሉ ለሰላማዊ ውይይት ራሱን ማዘጋጀት ብቸኛ 
አማራጭ መሆንና ጊዜው ደግሞ አሁን መሆኑን አቶ ሌንጮ 
አመልክተዋል፡፡ 

በየሦስት ወሩ ደግሞ የደንበኞች አጠቃላይ የአገልግሎት እርካታ ምን ይመስላል 
የሚለው የሚለካበት የዳሰሳ ጥናት እንደሚከናወንም አስረድተዋል፡፡ 

 ሆስፒታሉ ከሚሰጠው የእናቶችና ሕፃናት ሕክምና አገልግሎት በተጨማሪ 
የማስተማር አገልግሎት ይሰጣል ያሉት ዳይሬክተሩ፤ እስካሁን ድረስ የቅድመ ምረቃ 
ሕክምና ተማሪዎችንና የሕክምና ስፔሻሊቲ ተማሪዎችን እያስተማረ ነው፡፡ በቀጣይነትም 
በዘርፍ ላይ የተለያዩ የሰብ ስፔሻሊቲ የትምህርት ክፍሎችን ይጀምራል ብለዋል፡፡

አበበች ጎበና የእናቶችና ሕፃናት ሆስፒታል ወረቀት አልባ አገልግሎት መስጠቱ ከሌሎች 
ሆስፒታሎች እንደሚለየው የጠቀሱት ዶክተር አናንያ፤ በተጨማሪም ሆስፒታሉ በእናቶችና 
ሕፃናት ሕክምና አገልግሎት ከፍተኛ የልህቀት ማዕከል መሆን፣ ለእናቶችና ሕፃናት ጥራቱን 
የጠበቀ አገልግሎት በመስጠት በአገሪቱ ቀዳሚ ተቋም የመሆንና በዘርፉ ከፍተኛ የጥናትና 
ምርምር ማዕከል መሆን የሚሉ ራዕዮችን አንግቦ ለበለጠ ስኬት እየተጋ የሚገኝ ተቋም 
መሆኑንም ጨምረው ገልጸዋል፡፡

አበበች ጎበና የእናቶችና ሕፃናት ሆስፒታል በየካቲት 12 ሆስፒታል ሜዲካል ኮሌጅ 
ስር የሚተዳደር ሲሆን፣ 400 የመተኛ አልጋዎች፣ ሰባት የሚሆኑ የቀዶ ጥገና አገልግሎት 
መስጫዎች እና 12 የማዋለጃ አልጋዎችን አካቶ በእናቶችና ሕፃናት ሕክምና ዘርፍ ሰፊ 
አገልግሎት እየሰጠ የሚገኝ  ተቋም ነው፡፡ 

ሆስፒታሉ በአንድ ዓመት...

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 

ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 

በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም 

ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

እውነቱን ለመናገር በዚህ ቀውጢ ሰዓት ይቺ ሀገር 
ከምንም ነገር በላይ ሀገራዊ ምክክር ፣ እርቅንና ሰላምን 
የሚያስቀድም ፖለቲካዊ ቁርጠኝነት ያለው አመራር 
ያስፈልጋታል። እንደመታደል ሆነ ከክቡር ጠቅላይ 
ሚኒስትሩ አንደበት ብሔራዊ ምክክር፣እርቅ፣ሰላም፣ 
ይቅርባይነት ፣ ፍቅር፣ መሰባሰብ ፣ መደመር ሳይነሳ 
ውሎ ያደረበት ቀንም ሆነ  አጋጣሚ  የለም ማለት ይቻ 
ላል። ሆኖም በአመራሩም ሆነ በልሒቃኑና በሕዝቡ 
ዘንድ ያን ያህል ሕብር ፣ መናበብና መሰጠት አለ ብሎ 
አፍን ሞልቶ መናገር ይቸግራል። ይህን ክፍተት ሞልቶ 
ለሀገራዊ ምክክር ኮሚሽኑም ሆነ በእርቅና ሰላም ላይ 
ለሚሠሩ አካላት ተገቢውን  ድጋፍና  ትኩረት መስጠት ይገ 
ባል። በትውልዶች መካከል ከስንት አንድ እጃችን የገባን 
ይህን መልካም አጋጣሚ በፍጹም ጥበብና ማስተዋል 
ልንጠቀምበት ታሪካዊ ኃላፊነት አለብን ።

 መንግሥት ለዚህ ነው ሰሞኑን ለሀገራዊ ምክክር 
ኮሚሽኑ ሥራ መሳካት አስፈላጊውን ድጋፍ እንደሚያደርግ 
ጠቅላይ ሚኒስትር ዐቢይ ያረጋገጡት ። ከሀገራዊ የምክክር 
ኮሚሽን አመራርና አባላት ጋር በተያዘው ሳምንት ውይይት 
አድርገዋል። መንግሥት ለሀገራዊ ምክክር ኮሚሽኑ ሥራ 
መሳካት አስፈላጊውን ድጋፍ እንደሚያደርግ ፤ ሁሉም 
አካላት በአካታችነት ወደምክክሩ እንዲመጡ ፍላጎቱን 
በተግባር ማሳየቱን ፤ በኮሚሽኑ ሥራ ጣልቃ የመግባት 
ፍላጎት እንደሌለውና ይልቁንም ለኮሚሽኑ ሥራ መሳካት 
የበጀትና  ሌሎች አስፈላጊውን ድጋፍ እንደሚያደርግ ዶ/ር 
ዐቢይ አረጋግጠዋል። ኮሚሽኑ መጨረሻ ላይ ለሚያቀርበው 
ምክረ ሀሳብ ተግባራዊነት ብልጽግና ያለምንም ማቅማማት 
እንደሚሠራ ቃል ገብተዋል ። በተመሳሳይ ሁኔታ በሰሜኑ 
የሀገሪቷ ክፍል ያለውን ችግር በዘላቂነት ለመፍታት 
ፓርቲያቸው ብልጽግና የሚከተለው የሰላም አማራጭ 
ሀገራዊ ጥቅምን በሚያስከብር እና በአፍሪካ ኅብረት 
አመቻችነት መሆኑን ፤ ችግሩን ለመፍታት ፓርቲው 
የሚከተላቸው የሰላም አማራጮች ሕገ መንግሥታዊነትን 
ባከበረ ፣ ሀገራዊ ጥቅምን ባረጋገጠ መልኩ እንዲካሄድ 
የፓርቲው ማዕከላዊ ኮሚቴ እና የሥራ አስፈጻሚ ኮሚቴ 
አቅጣጫ ማስቀመጡና በፌዴራል መንግሥት በኩል 
የሰላም ተደራዳሪ ቡድን መሰየሙ ያለውን ፖለቲካዊ 
ቁርጠኝነት ያመለክታል። አሸባሪው ሕወሓት የጦርነት 
ነጋሪት ጉሰማውን ትቶ ወደ ውይይት የሚመጣ ከሆነ 
አንድምታው ሰፊ ነው ። 

ስለ እውነተኛ እርቅ በተወሳ ቁጥር ከልዑል ፈጣሪ 
ለጥቆ መቼም ወደ አይነ ፣ እዝነ ሕሊናችን ግዘፍ ነስቶ 
የሚመጣው ፣ በግርማ ጮሆ የሚሰማን ኔልሰን ማንዴላ 
/ማዲባ/ ነው ።  የአፍሪካ  ናሽናል ኮንግረስ ፣ ደቡብ 
አፍሪካ ፣ አፓርታይድ ፣ ኤፍ ደብሊው ዴክለርክ፣...፤ ከዚያ 
ይከተላሉ ። ስለ  እርቅ  ሲነሳ  ማዲባ  አብሮ  ስሙ ይወ 
ሳል። ማዲባ ሲወሳ እርቅ አብሮ ይነሳል ። የእርቅ ምልክት 
ነው። በገዘፈው ሰብዕናው ገልጦ በተግባር አሳይቶናል። 
ኑሮታል። መስክሮታል ። እንደ አውሮፓውያን አቆጣጠር 
በ1998 የእውነትና እርቅ ኮሚሽን ያጠናቀረውን ሪፖርት 
ማዲባ ከሊቀ መንበሩ ቀሲስ ዴዝሞንድ ቱቱ ከተረከበ 
በኋላ ባስተላለፈው መልዕክት ፤” በሕገ መንግሥታችን 
የተደነገገውን ዴሞክራሲና ሰብዓዊነት ለመጠበቅ እርቅ 
ያስፈልገናል ። “ ብሎ ነበር ። አዎ ! ተቀራርቦ መነጋገር ፣ 
እርቅና መግባባት ከሌለ ሰላም ሊሰፍን አይችልም ። ሰላም 
ከሌለ አይደለም ሰብዓዊነት ፣ ዴሞክራሲ ፤ የሀገር ሕልውና 
ላይ አደጋ መደቀኑ አይቀርም ። እንደኛ በውጥረት ፣ ውሉ 
በጠፋ ትብታብ እና ፅንፍ በረገጠ አቋም ላይ ለምትገኝና 
ለምትጠራወዝ ሀገር ተቀራርቦ መነጋገር ፣ መግባባትና 
መታረቅ የግድ ነው ። ሀገራችንን ትናንትም ሆነ ዛሬ ቁም 
ስቅሏን እያሳያት ያለው በፖለቲካዊ ልሒቁና በጭፍራው 
የሚጎነቆለው ልዩነትና ጥላቻ ከፍ ሲልም ዋልታ ረገጥነትና 
የፈጠራ ትርክት ነውና ፖለቲካዊ ዕርቅ በብርቱ ያሻናል ።

 

ለመሆኑ ፖለቲካዊ እርቅ Political 
Reconcilation ሲባል ምን ማለት ነው ?

ኮሊን መርፊ “ THE FORGIVENESS MODEL 
OF RECONCILIATION “በሚል ርዕስ ለንባብ ባበቃው 
ጹሑፉ ፤ “ ፖለቲካዊ እርቅን የተሰበረ ግንኙነት የመጠገን 
ሂደት ነው። “በታሪክ ምርኮኝነት ፣ ሆን ተብሎ ለፖለቲካዊ 
ጥቅም ሲባል በተነዛ የፈጠራ ትርክት ፣ በማንነት ላይ 
በተዋቀረው ፖለቲካ፣ በግራ ዘመም አይዶሎጂ እና 
በሕዝበኝነት  populism  በተካረረ  ልዩነት ፣ ቁጭት 
መፍጠር እንደማታገያ ስልት በመወሰዱ ፣ በሴራ ኀልዮት 
በተጎነቆለ ጥላቻ ፣ ስልጣን ላይ ለመቆየት ሲባል በሕዝቦች 
መካከል በተዘራ ልዩነት ፣ አንድን ሕዝብና ሃይማኖት 
በመለየት እንደጠላት መፈረጅ እና በሌሎች ገፊ ምክንያቶች 
የተነሳ በፖለቲካ ፓርቲዎች መካከል ያለው ግንኙነት እጅግ 
ሻክሯል ። በዚህ የተነሳ የአንዳንድ ፓርቲዎች አመራሮች 
አይደለም ቁጭ ብሎ ለመነጋገር አይን ለአይን እንኳ 
ለመተያየት ፍቃደኞች አይደሉም ። 

 ኮሊን ፖለቲካዊ እርቅ ሶስት ንጣፎች ወይም 
ንብርብር layers እንዳሉት ያትታል ። የላይኛው የፖለቲካ 
ፓርቲዎች ግንኙነት እንዲበላሽ ያደረጉ መግፍኤዎችን 
መለየት ፤ እነዚህን ምክንያቶች ከፍ ብዬ ለማሳየት 
የሞከርሁ ሲሆን የሀገራዊ ምክክር ኮሚሽኑ ግን ይበልጥ 
ዘርዝሮ ሊተነትናቸው ይችላል ። መካከለኛው በፖለቲካ 
ፓርቲዎች መካከል ከሚፈጠር እርቅ የሚጠበቀውን ግብ 
ለይቶ ማስቀመጥ ነው ። የተቀመጠው ግብ ውስን ሊሆን 
ይገባል ። በፖለቲካ ፓርቲዎች መካከል ያሉ ልዩነቶችን 
ከማባባስ መቆጠብ ሊሆን ይችላል ። እንደ ብሔራዊ እርቅ 
ያሉ ጉዳዮች ግን ከፓርቲዎች አልፈው ሀገራዊ ጉዳዮች ላይ 
የሚያተኩሩና ተዋናዮቹም በርካታ ስለሆኑ በዚህ የእርቅ 
ሒደት የሚካተቱ አይደሉም ።  የታችኛው ንጣፍ እርቁ 
የሚሳካበትን ስልት መንደፍ ነው ። ከፍ ሲል የተነሱትን 
ሁለቱ የፖለቲካዊ እርቅ ንጣፎችን በጥንቃቄ መተግበር 
የእርቅ  ሂደቱን   ውጤታማ   ያደርገዋል  ተብሎ ይታ 
መናል። ኮሊን መርፊ በማስከተል ፤ “ ፖለቲካዊ እርቅ የሕግ 
የበላይነትን በስምምነት በጋራ የማረጋገጥ እንጂ ይቅር 
የመባባል ጉዳይ ብቻ ተደርጎ መወሰድ የለበትም ። በእርቅ 
ሂደቱ ምንም አይነት ቅድመ ሁኔታ መቀመጥ የለበትም ። 
...” የሀገራዊ ምክክር ኮሚሽኑ በፖለቲካ ፓርቲዎች መካከል 
ሊያካሂደው ያቀደውን እርቅ ከምንም አይነት ቅድመ ሁኔታ 
ጋር ሊያያይዘው አይገባም ። ሁላችንም ልብ እንደምንለው 
የዴስቲኒ ኢትዮጵያ አባላት የሄዱበት መንገድ ለዚህ ጥሩ 
አብነት ነው ። 

ሆኖም ስለ ሰላምና ስለ ይቅርታ መነጋገር የራሱ የሆነ 
ሂደትና ቅደም ተከተል እንዳለው አበክሮ ማጤን ያሻል ።

እዚህ ላይ የሰላም ፣ የእርቅ ፣ የሽምግልና ዓላማ 
አቀፍ ረቡኒው እና በአሜሪካ በሀሪሰንበርግ በሚገኘው 
ኢስተርን መኖናይት ዩኒቨርሲቲ የዓለምአቀፍ ግልግልና 
ዕርቅ ፕሮፌሰር የሆኑት ፤ ሕዝቅያስ አሰፋ ፤ “ የሰላምና 
እርቅ ትርጉምና መንገዶች ፤ “ በሚለው መጽሐፋቸው ፤ 
ያነሷቸውን ቁም ነገሮች ፤ ሰላም ፣ ዕርቅ የራሱ መንገድ እና 
አካሄድ እንዳለው ያሳያሉ ።

“...ሰላም ለግጭቶች መነሻ የሆኑትን ልዩነቶች በሚገባ 
ከለየና ከመረመረ በኋላ ልዩነቶችን ለፈጠሩት ችግሮች 
ሁሉን ወገኖች  የሚበጁ  መፍትሔዎች  መፈለግ ማለት 
ነው ። ...፤ “ ገፅ 26 _ 33 ፤ ሲሉ ሰላምን ይበይኑታል ።

ቲጂ ፕረስ, [7/9/2022 3:01 AM]
[Forwarded from ሞሼ ዳያን]
ሰላም ግጭትን ማስወገድ አይደለም ። በኢሕአዴግ 

እንደሆነው በደህንነት ፣ በፀጥታ ኃይሉና በካንጋሮ ፍርድ 
ቤቶች ግጭትን ማስወገድ ይቻል ይሆናል እውነተኛውን 
ሰላም ግን አያረጋግጥም ። የአስቸኳይ ጊዜ አውጆ ግጭትን 
ተቃውሞን ፀጥ ለጥ ማድረግ ይቻል ይሆናል ዘላቂ ሰላምን 
ግን ማስፈን አይቻልም ። ለዚህ ነው ፕሮፌሰር ሰላም 
ለግጭቶች መነሻ የሆኑትን መርምሮ ለሁሉም ወገኖች 

የሚበጅ መፍትሔ መፈለግ ነው ያሉት ። አሁን በሀገራችን 
የሚከሰቱ ግጭቶች ከዚህ አንጻር ማየትን ይጠይቃል። 
ፕሮፌሰር ከላይ በጠቀስሁት መጽሐፋቸው የሰላም ሥራ 
የራሱ እሴቶችና መርሆዎች እንዳሉት ያመላክታሉ ።
ሀ. መሠረታዊ የግጭት መንስኤዎችን መርምሮ 

የአመለካከት አድማስን ማስፋት ፤
ለ. ፍትሕ፦ዘላቂ ሰላም ያለፍትሕ ሊገኝ አይችልም ። 

ማኅበራዊ ፣ ኢኮኖሚያዊ እና ፖለቲካው ፍትሕ 
ባልተረጋገጠበት ሰላምን ማምጣት አይቻልም ። ለዚህ 
ነው የለውጥ ኃይሉ ተቋማት ላይ እየሠራ ያለው ።

ሐ. መግባባት ፦ፕሮፌሰር መግባባትን ሲበይኑት ፤ አንዱ 
ሌላው ውስጥ ሲገባና ሌላውም መጀመሪያው ውስጥ 
ሲገባ ነው ይላሉ ፤ ዘላቂ ሰላም ለማረጋገጥ መግባባትን 
መፍጠር የማዕዘን ድንጋይ ነው ። በግጭቶች ተሳታፊ 
በሆኑ ኃይላት መካከል መግባባትን ለመፍጠር ደግሞ 
፤ መጀመሪያ የግጭቱ አካላት ፣ የሚጋጩባቸው 
ምክንያቶች እና መፍትሔዎች ላይ መግባባት ይጠይ 
ቃል ።

መ . የሕይወት መተሳሰር mutuality
ዘላቂ ሰላም እንዲፈጠር የሰዎች ሕይወት የተሳሰረ 

መሆኑን በጥልቀት መገንዘብ ፣ መረዳት ይጠይቃል ። 
የሰው ልጆች መሠረታዊ ፍላጎቶች ተመሳሳይ ፣ ተቀራራቢ 
መሆናቸውን መገንዘብ ማለት ነው ። ሰው መከበርን ፣ 
መወደድን ፣ መደመጥን ፣ ከፍ  ከፍ  ማለትን  እንደሚሻ 
ሁሉ በተቃራኒው ውርደትን ፣ መገፋትን ፣ መጠላትን ፣ 
መናቅን ፣ መቆርቆዝን ፣ ...፤ ማስወገድ ነው ። ፕሮፌሰር 
ሕዝቅያስ በዚሁ መጽሐፋቸው ስለ እርቅ ምንነትና 
መሠረታዊ አላባውያን fundamental elements 
እንደሚከተለው ይተነትናሉ ።

“ እርቅ ማለት በከባድ ጠብና ይህም ባስከተለው 
መጎዳዳት ፣ ጥላቻና   መፈራራት   ምክንያት ተለያይተው ፣ 
ተራርቀው ፣ ተቆራርጠው የነበሩ ሰዎች የወደመውን የጋራ 
ኑሮአቸውን እንደገና ለመገንባት የሚጓዙበት ሂደት ነው ። 
እርቅ ጥልቅ የሰላም ግንባታ ዘዴና ዓላማ ነው ። የእርቅ 
ሂደት የሚከተሉትን እርምጃዎች ያካትታል ። “
፩ኛ . በግጭቱ ተካፋይ የነበሩ ወገኖች በሌላው ላይ   

የፈፀሙትን በደልና ጉዳት በሐቀኝነት ማመን ፤
፪ኛ . በተፈፀመው በደል እውነተኛ ፀፀትን መግለፅ ፤
፫ኛ . የተበደለውን አካል ከልብ ይቅርታ መጠየቅ ፤
፬ኛ . የተበደለው አካል ከልብ ይቅርታውን በመቀበል ይቅር 

ማለት ፤
፭ኛ . ተበዳዩን ጉዳት ከመድረሱ በፊት ወደ ነበረበት ሁኔታ 

መመለስ ፤
፮ኛ . በደሉ እንደገና እንደማይፈፀም አስተማማኝ የሆነ 

ማረጋገጫ መስጠት ፤
፯ኛ . ከግጭቱና ካስከተለው ጉዳት በመማር የሁለቱንም 

ወገኖች ጥልቅ ፍላጎትና ጥቅም የሚያራምድ ፣ 
የሚያጎላምስና የሚያስተሳስር አዳዲስ ግንኙነቶችን 
መመሥረትና ዕቅዶችን መንደፍ ፤
          እንደ መውጫ
ሀገራዊ ምክክር ፣ የእርቅና እውነት የማፈላለግ ሥራ 

በተወሳ ቁጥር ደቡብ አፍሪካውያንንና የአፍሪካ ናሽናል 
ኮንግረስ /ኤ ኤን ሲ/ ቀድመው ወደ አእምሮአችን ይመ 
ጣሉ ። እንደ ሕዝብ የባርነት ፣የግፍ፣ የጭቆና፣ የዘረኝነትን 
ቀንበርን እንደ ደቡብ አፍሪካውያን የተሸከመ የለም ማለት 
ይቻላል ። በገዛ  ሀገራቸው  ሁለተኛ ፣  ሶስተኛ  ዜጋ  ሆነ 
ዋል። ተዋርደዋል ። ተግዘዋል ። ታስረዋል ። በጅምላ 
ተገድለ ዋል ። ከፖለቲካ ፓርቲ ደግሞ እንደ ደቡብ 
አፍሪ ካዎች ኤ ኤን ሲ ፣ ኮሚኒስት ፓርቲ ፣ ኢንዲያን 
ኮንግረስ ፣ አፍሪካን ፒውፕልስ ኦርጋናይዜሽን የተሳደደ ፣ 
የታደነ ፣ የተጋዘ ፣ የታሠረ ፣  የታፈነ ፣   የተሰቃየ የለም 
ማለት ይቻላል። ይሁንና በማዲባ እና በፓርቲው ኤ ኤን 
ሲ ፊታውራሪነት እውነትን አፈላልገው ይቅር   መባባል  
ችለዋል ። እርቅን  አውርደዋል ። እነሱ ይሄን ካደረጉ 

የእኛዎቹ ፓርቲዎች ፖለቲካዊ ቁርጠኝነት ካላቸው እርቅ 
ለማውረድ ምን ይሳናቸዋል ! ?

ኔልሰን ማንዴላ ዘረኛውን የአፓርታይድ የነጮች 
አምባገነናዊ አገዛዝ ሰለተቃወመ ብቻ የእድሜውን ሲሶ 
ያህል 27 ዓመታት በአንድ ጠባብ ጨለማ ክፍል ከከባድ 
የጉልበት ሥራ ጋር በስቃይ በእስር አሳለፈ ። ሆኖም 
ይቅርባይነቱን አላስቀረውም ። ይቅርባይነት በግለሰቦች 
ከፍ ሲልም በማኅበረሰቡ ባህላዊ እሴቶች ፣ ወረቶች 
ላይ የታነፀ መሠረት ነው ። በአንዳንድ ግለሰቦችና 
ማኅበረሰቦች ይቅርባይነት የማንነታቸው አካል ሲሆን 
በሌሎች ደግሞ ይቅርባይነት የተሸናፊነት ምልክት ተደርጎ 
ይወሰዳል ። ትህነግ ለዚህ ጥሩ ማሳያ ሊሆን ይችላል 
። ደቡብ አፍሪካውያን ፣ ሩዋንዳውያን ፣ ኬንያውያን ፣ 
ኮሎምቢያውያን  እንደ ሕዝብ በአብነት የሚጠቀሱ ናቸው 
። ወደ ግለሰብ ስንመጣ ግን ከመደጋገም አልፎ እሰልሰዋለሁ 
እንደ ኔልሰን ማንዴላ አርዓያነት ያለው ሰው የለም ። ከዚያ 
ሁሉ እስር ፣ ስቃይና እንግልት በኋላ በአፓርታይድ ላይም 
ሆነ በነጭ ደቡብ አፍሪካውያን ላይ ቂም አልያዘም ። “ ከ27 
ዓመታት እስር በኋላ ተፈትቼ ነጻነቴን ለመቀዳጀት ወደ 
እስር ቤቱ መውጫ በር እየተቃረብሁ እያለ ጥላቻን ፣ ቂምን 
እስር ቤት ትቼው ካልወጣሁ ምኑን ከእስር ተፈታሁት ብዬ 
አሰብሁ ። “ ከሀገራችን ፖለቲከኞች የኢዜማው አንዷለም 
አራጌ ያን ሁሉ በደል በይቅርታ የተሻገረ ከአንደበቱ ጥላቻ 
ቂም በቀል የማይወጣ የትውልድ አርዓያ ነው ። ሁላችንም 
የአካል እስረኞች ባንሆንም የአስተሳሰብ እስረኞች ነን ማለት 
ይቻላል ። ጥላቻን ፣ ዘረኝነት ፣ ቂም በቀለን በአእምሮአችን 
ጓዳ ይዘን ስለምንዞር ። እንደ ማዲባ ትተነው ስላልወጣን ።

 ” Long Walk to Freedom “ (1995) በተሰኘው 
ድንቅ የራስ የሕይወት ታሪክ መጽሐፉ ፤ “ በሀገሬ 
መጀመሪያ እንታሰራለን ከዚያ ፕሬዚዳንት እንሆናለን ። “ 
ያለው ትንቢታዊ ንግግር በደቡብ አፍሪካ ሆኖ ለመመስከር 
በቅተናል ። የቀደሙት ፕሬዚዳንቶች ታቦ ኢምቤኪ ፣ 
ጃኮብ ዙማ ሆኑ ስልጣን ላይ ያሉት ስሪል ራማፎዛ ጊዜው 
ይለያይ እንጂ እስርን ቀምሰዋታል ። የእኛ “ መሪዎችም “ 
በአካላዊ እስር ባይሆንም በፍርሀት ቆፈንና በማንነት እስር 
ላይ ናቸውም ፣ አልፈውማል ። በቀጣዩ 7ኛ ብሔራዊ 
ምርጫ በተለይ ተፎካካሪ ፓርቲዎች አሸንፈው ወይም 
በጥምር መንግሥት የሚመሠርቱ ከሆነ ብዙዎቹ በእስር 
አልያም በስደት ያለፉ መሆናቸውን ልብ ይሏል ። ማዲባ 
እንዳለው ከመንፈሳዊም ሆነ አካላዊ ምርኮም ሆነ እስር 
በዘላቂነት ነጻ ለመውጣት ይቅር መባባል ያስፈልጋል ።

የኢዜማው አቶ የሽዋስ አሰፋ በebs “የቤተሰብ ጨዋታ” ላይ 
ከኦነጉ ኦቦ ቀጀላ መርዳሳ ጋር በአንድ ቤተሰብነት ቀርቦ በነበር 
ጊዜ ፤ “ ብዙዎች ፖለቲከኛ ሆነን የተወለድን ይመስላቸዋል ። 
“ ብሏል ። እንደ ተቀረው ሰው መዝናናት ፣ መሳቅ   መጫወት 
እንደሚችሉ ለማሳየት። በነገራችን ላይ ኦነግም ፣ ኢዜማም 
ሆነ ብልፅግና ወይም አብን ዴስቲኒ ኢትዮጵያ በሶስት ዙሮች 
ባዘጋጀው የምክክር አውደ ጥናት ከመጠራጠርና ከመወነጃጀል 
ወጥተው መቀራረብ በመቻላቸው ከሌሎች ኢትዮጵያውያን 
ጋር በአንድነት መክረውና ዘክረው “የምንፈልጋት ኢትዮጵያ 
በ2032 “ይዘው መጥተዋል ። እንግዲህ የእነ አቶ የሽዋስና 
ኦቦ ቀጀላ ቤተሰብነት የተጀመረው ከዚህ ነው ። ተቀራርበው 
መነጋገራቸው ያመጣውን ለውጥ አቶ የሽዋስ ስሜትን በሚነካ 
የዋህነት ለArts tv ሲናገር ፤ “ ከዚህ በኋላ እነ ኦቦ ቀጀላን 
ጉንፋን   እንኳ   እንዲይዛቸው    አልፈልግም ። “  ነበር ያለው ። 
ማዲባ ከፍ ብዬ በጠቀስሁት ተወዳጅ መጽሐፉ ሁሉም ጥላቻን 
ተምሮት እንጂ ከእናቱ ማህፀን ይዞት የተወለደ የለም ። ጥላቻን 
የተማረ አእምሮ ደግሞ ፍቅርንና እርቅን መማር አይቸግረውም 
እንዳለው የፖለቲካ ፓርቲዎቻችንም ምንም እንኳ በስተእርጅና 
ቢሆንም የይቅርታን አቡጊዳ መቁጠር አይከብዳቸውም ብለን 
እናምናለን ።

ፈጣሪ ለእውነተኛ ሀገራዊ ምክክር ፣ እርቅና 
ይቅርባይነት ያብቃን !!!

አሜን ።

“ ሀገራዊ ምክክር ... ! ?”



እፀገነት አክሊሉ

የአስራ አንድ ዲግሪ ባለቤት 
ትምህርት ከ1900 ዓ.ም በፊት በአብዛኛው 

ከኢትዮጵያ ኦርቶዶክስ ቤተክርስቲያን ጋር የተሳሰረ 
እንደነበር መረጃዎች ያሳያሉ።  መደበኛ የሚባለው 
የትምህርት ሂደትም ከሃይማኖት ጋር ተዳብሎ  
የሚሰጥ ነበር። በተለይም በዘመኑ አንድ ልጅ እስከ 
ዳዊት መድገም የደረሰ ትምህርት ካለው በቂ ተደርጎም 
ይቆጠር እንደነበር መረጃዎች ያሳያሉ።  

 ከ1900 ዓ.ም  በኋላ ጥቂት ሕፃናት ዘመናዊ 
ትምህርት ማግኘት ችለዋል። ለዚህ ደግሞ የዳግማዊ 
ምኒሊክ ትምህርት ቤት በዘመናዊው ትምህርት 
ፈር ቀዳጅ ሆኗል። ሪቻርድ ፓንክረስት በኢትዮጵያ 
ትምህርት ላይ በፃፉት ጽሑፍ በ1924 ዓ.ም ከ 
3ሺህ በላይ ተማሪዎች ትምህርታቸውን በዘመናዊ 
ትምህርት ቤቶች መማር መጀመራቸውን ይገልጻል ። 
150 የሚሆኑ ሕፃናትም ወደ ትምህርት ቤት መምጣት 
ችለው እንደነበርም ነው ጽሑፉ የሚገልጸው። 

በ1925 ዓ.ም 20 የሚሆኑ ትምህርት ቤቶች 
በተለያዩ የሀገሪቱ ክፍሎች ቢከፈቱም የተማሪዎች 
ቁጥር ግን ከ 8 ሺህ መብለጥ ያልቻለ እንደነበርም 
መረጃዎች ያሳያሉ።  የአፄ ኃይለሥላሴ ዘመን 
በትምህርት ዘርፉ በርካታ ትምህር ቤቶች የተከፈቱበት 
በተቃራኒው ደግም በርካቶች ከትምህርት ገበታ 
በተለያዩ ምክንያቶች የተገለሉበት ዘመንም እንደነበር 
የታሪክ ድርሳናት ይናጋራሉ። በተለይም ከጣሊያን 
ወረራ በኋላ ከኢትዮጵያውያን በተጨማሪ የሌሎች 
ሀገራት ዜጎች የሚያስተናግዱ ትምህርት ቤቶች ብቅ 
ብለዋል። ራስ ተፈሪ መኮንንና መነን ትምህርት ቤቶች 
ለዚህ የሚጠቀሱ ናቸው።  የእቴጌ መነን ትምህርት 
ቤት በጊዜው ሴቶች ተማሪዎች ብቻ የሚማሩበት  
ነበር። ይሁን እንጂ በወቅቱ የነበሩ ሴት ተማሪዎች 
የነበረባቸው የባሕል ተፅእኖ እጅግ ከፍ ያለ ስለነበር 
ቁጥራቸው እጅጉን ዝቅተኛ ነበር  ።

ታዋቂው ድምጻዊ ዓለማየሁ እሸቴ ደግሞ 
የመማርን ጥቅም በስንኝ አዋዶ በዜማ ማስደመጡ 
ዜጎች ለትምህርት የበለጠ ትኩረት እንዲሰጡ 
አድርጓቸዋል፤ 

ጊዜው ካፊያ ነበር ትንሽ ጨለም ብሎ
አባቴ ሲጠራኝ እያለ "ና ቶሎ"
ምንም ትንሽ ብሆን ምስጢሩ ባይገባኝ
አባቴ እንባ አውጥቶ አልቅሶ መከረኝ
እንዲህ ሲል መከረኝ:-
"ተማር ልጄ ተማር ልጄ
ወገን ዘመድ የለኝ ሃብት የለኝም ከጄ
ስማኝ ልጄ ሌት ፀይ ነው
ላልተማረ ሰው ግን ቀኑ ጨለማ ነው።"
አዎ ! ላልተማረ ሰው ቀኑ ጨለማ ነው። 

ምክንያቱም ነጋዴም ዘፋኝም የቱም ሙያ ቢሆን 
በትምህርት ሲታገዝ ውጤቱ ከፍ ያለ በመሆኑ ነው፡፡ 
የዛሬ የሕይወት ገጽታ አምድ እንግዳችንም የመማርን 
ጥግ ያሳዩ መማር ከባድ መስሎ ለሚታያቸውም 
ትልቅ አርዓያ መሆን የሚችሉ አምስት  የመጀመሪያ 
እንዲሁም አምስት ሁለተኛ ዲግሪና አንድ ዲፕሎማን  
በ 24 ዓመታት ውስጥ ያገኙ  ሰው ናቸው፡፡

አቶ ሀብታሙ አበበ ተወልደው ያደጉት በአማራ 
ክልል ምስራቅ ጎጃም ዞን  በደጀን ከተማ ነው ፡፡ 
ለቤተሰቦቻቸው አራተኛ ልጅ ሲሆኑ ፤ የመጀመሪያና 
ሁለተኛ  ደረጃ ትምህርታቸውንም እዛው ደጀን 
ከተማ ነው የተከታተሉት፡፡ በትምህርታቸው ሰነፍም 
በጣም ጎበዝም ያልሆኑ መካከለኛ ተማሪ እንደሆኑ 
ነው የሚናገሩት፡፡

" ….በአንደኛ ደረጃም ሆነ በሁለተኛ ደረጃ 
ትምህርቴ  መካከለኛ ደረጃ ላይ የምቀመጥ ተማሪ 
ነበርኩ፡፡ ያኔም ሆነ እስከ አሁን የምወደው የሒሳብ 
ትምህርትን ነው። በነገራችን ላይ ቤተሰቦቼ በንግድ 
ሥራ ላይ የተሰማሩ ነበሩ  እነሱ የመማር እድልን 

የሕይወት ገጽታ 
ማህበራዊ

 ”ከትምህርት የሚበልጥብኝ ምንም ነገር የለም‘
ባያገኙም ለትምህርት ግን 
የሚሰጡት ዋጋ ከፍ ያለ 
ነበር። በዚህም  ለእኔ ብቻ 
ሳይሆን ሁሉንም ልጆቻቸውን 
አስተምረው ጥሩ ደረጃ ላይ 
ለማድረስ ከፍተኛ ጥረት 
ያደርጉ  ነበር" ይላሉ ።

የቤተሰቦቻቸው ጥረት 
እንዲሁም የራሳቸው የትም 
ህርት ፍቅር ታክሎበትም አቶ 
ሀብታሙን ጨምሮ ሌሎቹም 
እህት ወንድሞቻቸው ከፍ 
ባለ ደረጃ የተማሩ በበርካታ 
ኃላፊነቶች ላይ የሚገኙ ስለመ 
ሆናቸው ይናገራሉ።

አቶ ሀብታሙ በዚህ 
ጥረታቸው የሁለተኛ ደረጃ 
ትምህርታቸውን እንዳ 
ጠናቀቁ በ1988 ዓ.ም 
ኮተቤ መምህራን ትምህርት 
ኮሌጅ ተመደቡ። እርሳቸው 
ይፈልጉ የነበሩት ሌላ ቦታና 
ሌላ ትምህርት ነበር። 
በመሆኑም አቶ ሀብታሙ 
ከኮንስትራክሽን ጋር የተያያዘ 
ትምህርት ቢማሩም ነበር 
የሚፈልጉት።

"….አዎ 12 ክፍል ብሔ 
ራዊ ፈተና ከተፈተንኩ በኋላ 
ምድቤ ኮተቤ መምህራን 
ትምህርት ኮሌጅ ሆነ ፤ 
ይህ ደግሞ እኔ ከምፈልገው 
የኮንስትራክሽን ሙያ ጋር 
ምንም የማይገናኝ ነበር። 
እኔ እፈልግ የነበረው በአዲስ 
አበባ ዩኒቨርሲቲ ሕንፃ ኮሌጅ የሚባለው ትምህርት 
ቤት መግባት ነበር። ሆኖም አልተሳካም ኮተቤ ገባሁ" 
ይላሉ።

ሳይፈልጉ ወደ ኮተቤ የመምህራን ትምህርት  
ኮሌጅ የሄዱት አቶ ሀብታሙ ወደ ኮሌጁ አልሄድም 
ብለው ሁሉ ትምህርታቸውን ሊያቋርጡ ፈልገው 
ነበር።  ነገር ግን በአዲስ አበባ ዩኒቨርሲቲ አምስት 
ኪሎና  ስድስት ኪሎ ዩኒቨርሲቲዎች ይማሩ 
የነበሩት  እህትና ወንድሞቻቸው በፍጹም ማቋረጥ 
የለብህም ተማርና ትቀይራለህ በማለታቸው የሰውነት 
ማጎልመሻ ትምህርትን ለመማር ገቡ።

"….እንደነገርኩሽ የእኔ ፍላጎት ሕንጻ ኮሌጅ 
ገብቼ የኮንስትራክሽን ሙያን መማር ነበር ፤ሆኖም 
አልተሳካም። እዚህ ደግሞ የደረሰኝ የሰውነት 
ማጎልመሻ ትምህርት ሆነ፤ እኔ ምንም ደስ ሳይለኝ ቀረ 
፤ ነገር ግን ትምህርቱን እንድከታተል ካደረጉኝ አሳማኝ 
ምክንያቶች መካከል ደግሞ ትምህርት በምስራቅ 
አፍሪካ በዲግሪ ደረጃ የሚሰጠው ኢትዮጵያ ውስጥ 
ብቻ መሆኑ ነበር ፤ እናም ይህንን ትምህርት ተምረህ 
ጥሩ ውጤት ማምጣት ከቻልክ ዩኒቨርሲቲዎች ላይ 
በመምህርነት የመቀጠል እድሉ ይኖርሃል ሲሉኝ 
አመንኩና ትምህርቴን ቀጠልኩ" ይላሉ። 

የሰውነት ማጎልመሻ ትምህርቱን ለሌሎች 
የሕይወት ጉዟቸው እንደመንደርደሪያ አድርገው 
ለመጠቀም ያሰቡት አቶ ሀብታሙም የአራቱን 
ዓመት ትምህርት በከፍተኛ ጥረትና በጥሩ ውጤት 
ለማጠናቀቅ ቻሉ።

"….ወንድሞቼም ሌላውም የሚያውቀኝ ሁሉ 
በመከረኝ መሠረት በኮተቤ መምህራን ትምህርት 
ኮሌጅ የጀመርኩትን የሰውነት ማጎልመሻ ትምህርት 
ጠንክሬ በመማር አብረውኝ ካሉት ሁሉ ላቅ ያለ 
ውጤትን ለማምጣት ቻልኩ። በዚህ ውጤቴም ባህር 
ዳር ዩኒቨርሲቲ  በመምህርነት ለመቀጠር ቻልኩ " 

ይላሉ። 
ይህ አቶ ሀብታሙና የወዳጅ ዘመዶቻቸው 

እቅድ የመሳካቱ አንዱ ማሳያ ሆነ ፤ ምክንያቱም ሌላ 
ትምህርትን ተምረው ቢሆን ኖሮ በመምህርነት ገጠር 
ይገቡ ይሆናል እንጂ ዩኒቨርሲቲ ላይ የመመድብ 
እድላቸው ጠባብ ስለነበር ነው።

 "…..መጀመሪያ ላይ እኔ መምህርነት አልፈልግም 
የትምህርት መስኩንም አልወደድኩትም ስል ቤተሰቦቼ 
አይ ጥሩ ነው ትምህርቱም በስፋት በዩኒቨርሲቲዎች 
እየተሰጠ ባለመሆኑ ዩኒቨርሲቲ ገብተህ የማስተማር 
እድል ታገኛለህ ፤ እሱን ካገኘህ ደግሞ የትምህርት 
መስክህንም ትቀይራለህ፤ ሌሎች ትምህርቶችንም 
ትማራለህ ሲሉኝ ተስማምቼ ነው ትምህርቱን በጥሩ 
ውጤት ተምሬ ያጠናቀቅሁት" ይላሉ።

ባህርዳር ዩኒቨርሲቲ በመምህርነት ተቀጥረው 
የሄዱት አቶ ሀብታሙ እዛም ብዙ ሳይቆዩ ሌላ ሥራ 
አግኝተው የቢሮ ሠራተኛ ሆኑ ፤ ነገር ግን የትምህርት 
መስካቸውን የመቀየር ሌላ ትምህርትን የመማር እቅድ 
የሰነቁ በመሆኑ ሥራውን እየሠሩ ባህርዳር ዩኒቨርሲቲ 
የአካውንቲንግ ትምህርታቸውን ጀመሩ። 

" ….ማስተማር ብዙም ፍላጎቴ ስላልነበረ 
የትምህርት ዓይነቱንም ስላልወደድኩት ባህር ዳር 
ዩኒቨርሲቲ ከሄድኩ በኋላ ብዙም ሳልቆይ ሌላ 
መሥሪያ ቤት አመልክቼ በመግባት የቢሮ ሥራ 
ነው የቀጠልኩት። ነገር ግን በባህርዳር ዩኒቨርሲቲ  
የአካውንቲንግ ትምህርቴንም ቀጥዬ ነበር "ይላሉ።

ምንም እንኳን ባህር ዳር ዩኒቨርሲቲ ቆይተው 
እስከ ፒኤች ዲ ዲግሪ ድረስ የመድረስ እድል 
ቢኖራቸውም ይህንን ማድረግ አልቻሉም። ቢሆንም 
ግን እሳቸው ከመማር ያገዳቸው አንዳችም ነገር 
አልነበረም።  እንደውም መማር ሱስ እስኪሆንባቸው 
ድረስ ትምህርትን ከሥራቸው ጎን ለጎን አስኬዱት።

"….በወቅቱ ባህርዳር ዩኒቨርሲቲ አካውንቲንግን 

ትምህርትን መስጠት የጀመረው ለመጀመሪያ ጊዜ 
ያውም በዲፕሎማ ነበር። እኔም እየተማርኩ ባለሁበት 
ወቅት ሥራዬ ወደ ደብረማርቆስ በመዘዋወሩ 3መቶ 
ኪሎ ሜትሮችን እየተመላለስኩ በቅዳሜና እሁድ 
ተምሬ ነው የጨረስኩት " ይላሉ።

ከ1988 ዓ.ም ጀምሮ በትምህርት ላይ ያሉት አቶ 
ሀብታሙ አካውንቲንግን እንደጨረሱ የማኔጅመንት 
ትምህርታቸውን እዛው ባህርዳር ዩኒቨርሲቲ ጀምረው 
ነበር፤ሆኖም ትምህርቱን ሳይጨርሱት አዲስ አበባ 
የሚመጡበት አጋጣሚ ተፈጠረና መጡ።

"…. ከ 1988 ዓ.ም ጀምሮ ለ24 ዓመታት 
ያለማቋረጥ የተለያዩ ትምህርቶችን ተምሬያለሁ 
እንደው ከእነዚህ ዓመታት ውስጥ ሙሉውን ቢደመር 
አንድ ዓመት እንኳን የማይሞላ ነው ከትምህርት 
ውጪ ሆኜ ያሳለፍኩት በዚህም ያሰብኩበት 
ከመድረሴም በላይ በጣም ደስተኛ ነኝ "ይላሉ።

አቶ ሀብታሙ በባህር ዳር የጀመሩትን 
የማኔጅመንት ትምህርት መቀጠል ባይችሉም 
በቅድስት ማርያም ዩኒቨርሲቲ በመግባት የኮምፒውተር 
ሳይንስ ትምህርታቸውን ቀጥለዋል ። ከዛም በኋላ 
ያለማቋረጥ እስከ ዛሬ ድረስ አምስት የመጀመሪያ 
ዲግሪ፤ አምስት ሁለተኛ ዲግሪ እንዲሁም አንድ 
ዲፕሎማን በተለያዩ የትምህርት መስኮች ለማግኘት 
ችለዋል። አቶ ሀብታሙ የተማሯቸው የትምህርት 
አይነቶች ፦  MA Construction Management 
ከአዲስ አበባ ሳይንስ እና ቴክኖሎጂ ዩኒቨርሲቲ 
፣MA Human Resources Management ከአዲስ 
አበባ ዩኒቨርሲቲ ኮሜርስ፣ MA Social Psychology 
ከአዲስ አበባ ዩኒቨርሲቲ ፣MA Human Resource 
& Organization Development In Education 
ከአዲስ አበባ ዩኒቨርሲቲ፣ MA Logistics & Supply 
Chain Management አዲስ አበባ ዩኒቨርሲቲ 
ኮሜርስ፣  Bsc Civil Engineering ከአዲስ አበባ  

ፎ

 : 

ሐ

 ን
ጉ

ሴ

   - አቶ ሀብታሙ አበበ

ዩኒቨርሲቲ፣ BA Finance &  Economics ከአዲስ 
አበባ ዩኒቨርሲቲ ኮሜርስ ፣ BA Development 
Management ከሲቪል ሰርቪስ ዩኒቨርሲቲ 
፣Bsc Computer Science ከቅድስተ ማርያም 
ዩኒቨርሲቲ ፣BE Health & Physical Education 
ከኮተቤ የመምህራን ትምህርት  ኮሌጅ፣ diploma 
Accounting ከባህርዳር ከዩኒቨርሲቲ ናቸው። 
አብዛኛው  ሰው የመጀመሪያ ዲግሪውን ካገኘ በኋላ 
ሁለተኛ ሶስተኛ ዲግሪ ድረስ ሊደርስ ይችላል ። 
እርስዎ ግን በተለያዩ መስኮች ይህ ሁሉ የመጀመሪያና 
ሁለተኛ ዲግሪ የመማርዎ  ምክንያት ምንድን ነው? 
ግቡስ የቱ ጋር ነው ? ብዬ ላነሳሁላቸው ጥያቄ 
ሲመልሱ ፤

" …….የዚህ የትምህርት ሂደት መነሻው ከፍተኛ 
የሆነው የትምህርት ፍላጎቴ ነው። ለዚህ ማሳያው 
ደግሞ የዲፕሎማ ትምህርቴን ለመጨረስ ሶስት 
መቶ ኪሎ ሜትሮችን እመላላስ ነበር ። የተለያዩ 
የትምህርት አይነቶችን ለመማሬ ምክንያቱ ደግሞ 
በተለያዩ ተቋማት የምሠራባቸው ብሎም በኃላፊነት 
የሚሰጡኝ የሥራ መደቦች ናቸው" ይላሉ ።

አቶ ሀብታሙ በሚመደቡበት የሥራ መስክ ላይ 
በተለይም ሙያ ነክ በሚሆኑ ጊዜ ከባለሙያዎች 
ጋር ሙያዊ ቃላቶችን እየተጠቀሙ ለመነጋገር 
ተግባብቶም ሥራ ለመሥራት እነሱ የሚሠሩትን 
ሙያ መማር ያስፈልጋል ብለው ያምናሉ ለዚህም 
ነው አራት ያህሉ ትምህርቶቻቸው በሚሠሩባቸው 
ሥራዎች ዙሪያ ያደረጉት።

"…..ትምህርቶቹን እየተማርኩ በተለያዩ 
መስኮችም የመጀመሪያና ሁለተኛ ዲግሪዎቼን 
እየተቀበልኩ ስመጣ አስር ዲግሪዎችን መያዝ የሚል 
ግብ አስቀመጥኩ። የሶስተኛ ዲግሪ ትምህርቴንም 
የማስበው ከዚህ በኋላ ነው" ይላሉ ።

ከዚህ በኋላ ግቤን አሳክቻለሁ የመጀመሪያም ሆነ 
ሁለተኛ ዲግሪን ከዚህ በኋላ አልማርም የሚሉት አቶ 
ሀብታሙ የትምህርት ፍላጎቴን አይቶ የሚያግዘኝና 
የሚደግፈኝ ባገኝ ግን ሶስተኛ ዲግሪ (ፒኤች ዲ) 
የመማር ሕልም አለኝም ይላሉ።

እንኳን አስር ዲግሪ አንድና ሁለትም ለመማር 
ከፍተኛ የገንዘብ የጊዜና የጉልበት ወጪ   ይኖረዋል። 
አቶ ሀብታሙም ለትምህርታቸው ብዙ መስዋዕትነትን 
ከፍለዋል። ለእኔ ገንዘብ ከትምህርቴ አይበልጥም 
የሚሉት አቶ ሀብታሙ ከመጀመሪያና ከአንድ 
ሁለተኛ ዲግሪ ውጪ ያሉትን በሙሉ በራሳቸው 
ወጪ ስለመማራቸው ይናገራሉ ።

ለሁለት ዓመታት ያህል ሁለት የዲግሪና አንድ 
የማስተርስ ዲግሪ ትምህርቶችን በተመሳሳይ ዓመት 
በመጀመር ተምሬያለሁ የሚሉት አቶ ሀብታሙ 
በተለይም ፈተና በሚደርስበት ጊዜ ከፍተኛ መጨናነቅ 
ውስጥ እንደሚገቡ ይናገራሉ።

" ….የሚገርመው በአንድ ዓመት ውስጥ ሁለት 
ዲግሪና አንድ ሁለተኛ ዲግሪ እየተማርኩ ነበር ፤ 
በጣም ጊዜ ከማጣቴ የተነሳ ከእንቅልፍም ከሰውም 
ተቆራርጬ ነበር ማለት ይቻላል። ለምሳሌ ፈተናዎች 
በአንድ ላይ ገጥመውብኝ  አዲስ አበባ ዩኒቨርሲቲ 
ኮሜርስ ላዳ ታክሲ ተከራይቼ በማቆም ፈተና 
ተፈትኜ ጨርሼ ሲቪል ሰርቪስ ዩኒቨርሲቲ ሄጄ 
የተፈተንኩበት ጊዜ የማልረሳው ነው። ከዛ በኋላ ግን 
እንደዚህ አድርጌ አላውቅም "።

ትምህርት ሲደራረብ በውጤታማነት ላይ ተጽዕኖ 
አያሳድርም ወይ? ብዬ ላቀረብኩላቸው ሲመልሱም  
"….አዎ ተጽዕኖ አለው። ነገር ግን እኔ ለመመረቅ 
ሳይሆን  ፍላጎቴን ለማርካት ብቻ ነበር የምማረው። 
የመጀመሪያውንና የመጨረሻውን ዲግሪዬን አንኳን 
ሁለቱንም  በከፍተኛ ውጤት ነው የጨረስኩት። 
የምስክር ወረቀትም ተሰጥቶኛል" ይላሉ።

ሌሊት ተኝቼ አላውቅም የሚሉት አቶ ሀብታሙ 
ቀን ግን በምንም ተዓምር ትምህርቴ በሥራዬ ላይ 
ተጽዕኖ እንዲያሳርፍ አላደርግም፤ እንደውም ምንም 
ዓይነት የትምህርት ጥናት በቢሮ ውስጥ አላጠናም። 
ሰዎችም ስለመማሬ አያውቁም ይላሉ። እንደዚህም 
ሆነው ተምረው አሁን የመጨረሻው ዲግሪያቸውን 

ሲያገኙ እንኳን  ከአንድ "ኤ-"(ኤ ማይነስ) ውጪ 
ሁሉንም "ኤ+" ነው ያመጡት። 

"…. .ውጤቶቼ ሁሉም ማለት ይቻላል በጣም 
ጥሩ ናቸው ። አንድም የትምህርት ዓይነት ወደሌላ 
ዓመት ተዘዋውሮብኝ አያውቅም። ይህ ደግሞ 
ሁለትም ሦስትም ትምህርት በምማርበትም ጊዜ 
የሚሆን ነው። በመሆኑም ተጽዕኖ ቢኖረውም እኔ 
ለመመረቅ ሳይሆን ለፍላጎት የምማር በመሆኔ ውጤቴ 
አይቀንስም። በነገራችን ላይ አብረውኝ ከዓመት 
ዓመት የሚማሩትም ልጆች ቢሆኑ ሁለት ሶስት ዲግሪ 
ይዤ የምማር መሆኔን አያውቁም" ይላሉ።

"ትምህርት ለእኔ ሱስ ነው" የሚሉት አቶ 
ሀብታሙ አሁን የዚህን ዓመት ትምህርት ጨርሼ 
ተመርቄያለሁ ፤ ሌሊት ግን ምን እንደምሠራ ከወዲሁ 
በጣም ተጨንቄያለሁ" ይላሉ።

ከትምህርት ውጪ ብዙም የሚያስደስታቸው 
ነገር የሌለው አቶ ሀብታሙ ትዳር ባይመሰርቱም 
ሁለት ልጆች አላቸው ፤ ነገር ግን ልጆቻቸውን እንደ 
አባት የትም መዝናኛ ቦታ ወስደው አዝናንተው 
ብሎም ትምህርታቸውን አስጠንተው እንደማያውቁ 
ይናገራሉ። እህትና ወንድሞቻቸውም አዲስ አበባ 
ከተማ ላይ ቢሆኑም በዓመትና በሁለት ዓመት ብቻ 
እንደሚያገኟቸው ነው የሚናገሩት። ይህ የሆነው 
ግን ጊዜ በማጣቴ ነው ቤተሰቦቼም ተረድተውኛል 
ለእኔም ቢሆን ከትምህርት የሚበልጥብኝ አንዳችም 
ነገር የለም ይላሉ።

"….እኔ ከትምህርት ውጪ ለሌላ ነገር ጊዜ ሰጥቼ 
አላውቅም ፤ ሕጋዊ ትዳርንም ያልመሠረትኩት በዚህ 
ምክንያት ነው። በገንዘብም በኩል ቢሆን ብዙዎቹን 
ትምህርቶቼን በራሴ ከፍዬ ነው የተማርኳቸው። 
ተጽዕኖ ግን አለው። በነገራችን ላይ ልጆቼን እንደ 
አባት ተከታትዬ ስለ ትምህርታቸው ጠይቄ አስጠንቼ 

አላውቅም ፤ምክንያቱም ጊዜ የለኝም። የትምህርት 
ወጪው ብዙ ስለሆነም የመንግሥት ሥራዬንም 
ሳላጓድል ትምህርቴንም እየተማርኩ ከ2005 እስከ 
2010 ዓ.ም ድረስ የግል ኮሌጆች ላይ በመምህርነት 
እሠራ ነበር።  ግን ደግሞ ልጆቼን ስመረቅ ይዣቸው 
እሄዳለሁ ፤አንዳንድ ጊዜ የሕይወት ልምዴን 
እመክራቸዋለሁ ፤በተቻለ መጠን ቀናውን ጎዳና 
ለማሳየት እሞክራለሁ ፤ እነሱም ግን በጣም ጎበዝ 
ናቸው ባይባልም መካከለኛ ተማሪዎች ናቸው።  እኔ 
ግን ደግፌያቸዋለሁ ለማለት አልችልም" ይላሉ። 

አቶ ሀብታሙ ሥራ ከጀመሩበት ጊዜ ጀምሮ 
በሠሩባቸው መሥሪያ ቤቶች በሙሉ ውጤታማ 
ስለመሆናቸው ይናገራሉ ።በጣም ካልተቸገሩ በቀርም 
ትምህርትን በሥራ ሰዓት ለማጥናትም ሆነ የተለያዩ 
ሥራዎችን ለመሥራት እንደማይሞክሩም ነው 
የሚናገሩት፤ ምን ጊዜም ቢሆን ቅድሚያ የምሰጠው 
ለሥራዬ ነው ይላሉ።

"…. ብዙ ትምህርት መማር ጥቅም አለው 
ምክንያቱም በማንኛውም የሥራ መስክ ላይ 
ለመሥራት ያስችላል። በአንድ የሥራ ዘርፍ ላይ 
ስፔሻላይዝድ ከማድረግ ይልቅ በተለያዩ መስኮች 
እውቀት መሸመት ውጤታማ ያደርጋል። እኔም 
የተለያዩ ትምህርቶችን መማሬ በተመደብኩበት ዘርፍ 
ሁሉ ውጤታማ ለመሆን አስችሎኛል " ይላሉ። አቶ 
ሀብታሙ እንዳሉትም ከምንም ነገር በላይ ቅድሚያ 
የሚሰጡት ለትምህርታቸው ነው ። በዚህም ሰርግ 
የሚባል ነገር ሄደው አያውቁም ። ዘመድ መጠየቅም 
እሳቸውን የሚመለከት አይደለም። ለቅሶ ግን በጣም 
የቅርብ የሆኑ ወሳኝ  ቤተሰቦች ሲሆኑ እንደሚሄዱ 
ይናገራሉ።

"……የቅርብ ሰዎቼ ማለትም እህት ወንድሞቼ 
እንዲሁም ጓደኞቼ እስከዚህ እድሜ ድረስ 

ለትምህርት መልፋት ፋይዳው ምንድን ነው እያሉ 
ይጠይቃሉ። ነገር ግን እኔ ትምህርት ስጀምር ለማንም 
አልናገርም ሊያልቅ ሲል ነው የምናገረው፤  እንደ 
አጠቃላይ ሲታይ ግን አብዛኞቹ ቤተሰቦቼ ደስተኞች  
ናቸው በጋዜጣ ላይም እንዲወጣ የሚያደርጉት እነሱ 
ናቸው። ግን ደግሞ እንዳልለፋ ይፈልጋሉ" ይላሉ።

ትምህርት በመማሬ አጣሁት የምለው ነገር 
ባይኖረኝም ልጆቼን አለመደገፍ። ሰርግ። ለቅሶ 
አለመድረስ በተለያዩ ማኅበራዊ ግንኙነቶች ላይ 
አለመሳተፍ ጉድለት ነው፤  ነገር ግን በመማሬ 
ያገኘሁትን ነገር ደግሞ አይተካልኝም፤ በገንዘብም 
በኩል ቢሆን ብዙ ዋጋ እከፍላለሁ በመንግሥት 
ደመወዝ ነው  ይህንን ሁሉ ትምህርት የምማረው። 
ነገር ግን ለትምህርት ያወጣሁት ወጪ ምንም 
አይመስለኝም  ይላሉ።

መልዕክት 
ለአንድ ዓመት የትምህርት ጥራትና አግባብነት 

ኤጀንሲ ሠርቻለሁ ፤ሁሌም የምበሳጭበት ነገር 
ደግሞ የተጭበረበረ የትምህርት ማስረጃ በሚያቀርቡ 
ሰዎችና በሚሰጡ የትምህርት ተቋማት ላይ ነው። 
እነዚህ ሰዎች አንድ ትምህርት መማር አቅቷቸው ነው 
በተጭበረበረ ሰነድ እንጀራ ለመብላት የሚሄዱት ነገር 
ግን አይደለም አንድ አስራ አንድና ከዛ በላይ ትምህርት 
መማር  እንደሚቻል  ከእኔ መማር ይችላሉ ።

መማር ደግሞ በራስ መተማመን ይጨምራል፤ 
ተቋማትም ሊገነዘቡ የሚገባው ነገር ሐሰተኛ ማስረጃ 
በሰጡ ቁጥር ሰውዩውን ብቻ ሳይሆን ሀገርን እየገደሉ 
መሆኑን ነው።  ሁሉም ሰው አንድ አይደለም ከዛ 
በላይ መማር እንደሚቻል ማወቅ ያስፈልጋል። 
ለወጣቶችም  የምመክረው ጊዜን ባልባሌ ከማጥፋት 
በትምህርት ላይ ቢያተኩሩም ለሀገርም ለራሳቸውም  
ጥቅሙ  የጎላ ነው  ሲሉ መልዕክታቸውን ይቋጫሉ።



ባህልና ቱሪዝም 
ኢኮኖሚ

ገጽ 8 አዲስ ዘመን   እሁድ ሐምሌ 3 ቀን 2014 ዓ.ም

ዳግም ከበደ

ኢትዮጵያ የታሪክ፣የተፈጥሮ ቅርሶችና የብዝኃ 
ባህል ባለቤት ነች። ይሁንና ጥቂት የቱሪዝም መስህብ 
ካላቸው አገራት ጋር ስትነጻጸር ግን ከዚህ ሀብት 
የሚገኘው ኢኮኖሚያዊ ጥቅምና በእጅጉ አነስተኛ 
መሆኑ መረጃዎች ያሳያሉ። ለእዚህ ኬኒያን በምሳሌነት 
ማንሳት ይቻላል። በኢትዮጵያ  ከፍተኛ ነው ተብሎ 
በቀዳሚነት ከተመዘገበው ከ920 ሺህ በላይ ቱሪስት 
ፍሰትና የ3ነጥብ 5 ቢሊዮን ዶላር ገቢ ጋር ሲነፃፀር 
የእነርሱ የሩብ ዓመት አፈፃፀም መሆኑን መረጃዎች 
ያሳያሉ። እነዚህ መረጃዎች የሚያመለክቱት የቱሪስት 
ፍሰቱ በእጅጉ አነስተኛ መሆኑን እንዲሁም ከመጣው 
ቱሪስት የተገኘው ሀብትም ቢሆን አነስተኛ መሆኑን 
ነው። 

ሀገሪቱ ቱሪስት ብዙ ቆይታ የማያደርግባት 
በመባልም ትታወቃለች። ቱሪስቶች በኢትዮጵያ 
ያላቸውን ቆይታ እንዳያራዝሙ ከሚያደርጉና 
ይዘው የመጡትን ገንዘብ ይዘው እንዲመልሱ 
ከሚያስገድዱ በርካታ ምክንያቶች እንዳሉ የዘርፉ 
ባለሙያዎች ያነሳሉ። ከዚህ ውስጥ አንዱ ደረጃውን 
የጠበቀ የቱሪስት ታክሲና ራሱን የቻለ የትራንስፖርት 
አገልግሎት በበቂ ሁኔታ አለመኖር ዋንኛው ነው። 

 ትራንስፖርቱ ቢገኝ እንኳ የአገልጋይነት ስሜት 
የተላበሰና ስለኢትዮጵያ (ስለ መዲናዋ አዲስ አበባ) 
የቱሪስት መዳረሻዎች በቂ እውቀት ያለው አሽከርካሪ 
አለመኖሩንም ነው እየተጠቆመ ያለው። ይህም 
የቱሪስቱን የመቆየት ፍላጎት ይቀንሳል። ይህ ችግር 
እንደ ዓለም የኢኮኖሚ ፎረም ጥናት ኢትዮጵያ 
ውስጥ የሚመጡ ቱሪስቶች ይዘው ከመጡት ገንዘብ 
አብዛኛውን መልሰው ከሚሄዱበት ምክንያት እንደ 
አንዱ ነው።

ከቅርብ ጊዜ ወዲህ ግን የቱሪዝም ዘርፉን 
ለማነቃቃትና ከዚያ የሚገኘውን ማኅበራዊና 
ኢኮኖሚያዊ ጥቅም ለማሳደግ መንግሥት ሰፋፊ 
ፕሮጀክቶችን ቀርጾ እየሠራ ይገኛል። በዘርፉ የተሰማሩ 
የግል ባለሃብቶችም ሆነ ማኅበራት ከመቼውም ጊዜ 
በተሻለ የተነቃቃ እንቅስቃሴ ውስጥ እየገቡ ናቸው።

 ከዚህ ጋር በተያያዘ በቅርቡ የቱሪስት ፍሰቱ 
እንዲጨምር ከዚያም በላይ ደግሞ ረጅም የቆይታ 
ጊዜ እንዲኖረው ከሚያስችሉ አገልግሎቶች መካከል 
አንዱ የሆነው የትራንስፖርት ዘርፍ ከቱሪዝም 
ዘርፉ ጋር እንዲጣጣም ለማድረግ የሚሠሩ አካላት 
ብቅ ብለዋል። በተለይ የቱሪስት ታክሲ ፅንሰ 
ሃሳብን በአገራችን በማስተዋወቅና ለጎብኚዎች በቂ 
መረጃ የሚሰጡ ደህንነታቸው በተጠበቀ መንገድ 
እንዲንቀሳቀሱ የሚያደርጉ ማኅበራትን በማደራጀት 
ወደ ሥራ እንዲገቡ ለማድረግ “2ኤም ቲ” የተባለ የግል 
ማኅበር ከመንግሥት ባለድርሻ አካላት ጋር እየሠራ 
መሆኑ መረጃዎች ይጠቁማሉ።

በተገባደደው ሳምንት መጀመሪያ ላይ ከቱሪስት 
ታክሲ ጋር በተያያዘ ከላይ የጠቀስነው ማኅበር 
የስልጠናና የምክክር መድረክ አዘጋጅቶ ነበር። ይህም 
የጎብኚዎችን ቆይታ ያራዝማሉ ተብለው ከሚታሰቡ 
ጉዳዮች መካከል ቀዳሚ የሆነው የትራንስፖርት 
ዘርፉን ለማዘመን የታሰበ ነበር። በተለይ ጎብኚዎችን 
ብቻ ለማስተናገድ ለተደራጁ የቱሪስት ትራንስፖርት 
አገልግሎት ለሚሰጡ ማኅበራት ስልጠና የሰጠና 
አዲስ አበባ ያላትን እምቅ የመስህብ ሃብት የተገነዘቡና 
የአገልጋይነት መንፈስ የተላበሱ ትራንስፖርት ሰጪዎች 
እንዲኖሩ ታሳቢ ያደረገ ነው። 

ስልጠናው በተለይ በኢትዮጵያ ዋና ከተማና 
የአፍሪካ መዲና በሆነችው አዲስ አበባ ስለሚገኙ 
የቱሪዝም መዳረሻ ስፍራዎች፣ ስለመልካም መስተ 
ንግዶና ተግባቦት እና መሰል በዘርፉ ትራንስፖርት 
አገልግሎት አስፈላጊ ስለሆኑ ጉዳዮችም መድረኩ 
ተነስቶበታል። ሌላው በቅርብ ጊዜ ውስጥ የአሠራር 
ሥርዓትና ሕጋዊ ጉዳዮችን አጠናቆ አገልግሎት 
መስጠት የሚጀምሩ “የቱሪስት ታክሲና” በስሩ 
ስለተደራጁ ከሦስት ሺ በላይ ሰዎችም መረጃዎችን 
ሰጥቷል።

“የቱሪዝም ልማቱን ለማዘመን ውጤታማና 
ዘመናዊ የቱሪዝም አገልግሎት ሰጪ ትራንስፖርት 

የቱሪስት ታክሲ- የቱሪዝም ዘርፉን የማዘመን አንድ እርምጃ

አቅርቦት በሁሉም የቱሪስት መዳረሻ ስፍራ” በሚል 
መሪ ሃሳብ ስልጠናውን ያዘጋጁት የ2 ኤም ቲ ኃላፊነቱ 
የተወሰነ የግል ማኅበር መሥራች አቶ መሳፍንት 
ዘውዱ በመክፈቻ ንግግራቸው እንደገለጹት፤ 2 ኤም 
ቲ ቱሪስቱን ብቻ የሚያገለግሉና በሁሉም የቱሪስት 
መዳረሻ ስፍራዎች ላይ አገልግሎት የሚሰጡ የቱሪስት 
አገልግሎት ሰጪ ታክሲዎች መኖር ጠቀሜታው የጎላ 
ነው። አገልግሎቱ መኖሩ ብቻ ትርጉም ስለማይሰጥ 
መልከዓ ምድሩን የሚመጥኑና ደረጃቸውን የጠበቁ 
መኪኖች፣ አገልጋይነት የተላበሰ ሰብዓዊ ልማት 
ያስፈልጋል። ስልጠናውም ይህን ታሳቢ በማድረግ ነው 
ለማኅበራቱ የተዘጋጀው። 

እንደ አቶ መሳፍንት ገለጻ፤ ሀገራችን ካላት 
እምቅ የቱሪዝም ሃብት አንፃር የሚገባትን ያህል 
ተጠቅማለች ለማለት አያስደፍርም። በተለይ ደግሞ 
ከ10 የሥራ ዕድሎች አንዱ በሆነው ቱሪዝም ሊፈጠር 
የሚገባው የሥራ ዕድል እንዲፈጠር ዋናውና ትልቁ 
ድርሻ የአገልግሎት ሰውን ማሳደግና መዘመን ነው። 
ይህ ትልቅ ኢንዱስትሪ ተወዳዳሪና የዘመነ እንዲሆን 
በቁሳዊ፣ሰብዓዊና ክህሎት ልማት ላይ መሥራት ዋናው 
ተግባር መሆን ይገባዋል።

“ድርጅታችን ደረጃቸውን የጠበቁ ከ4 እስከ 7 
ተሳፋሪ የሚጭኑ ቶዮታ ሰራሽ ታክሲዎች የቱሪስት 
አገልግሎት ሰጪ ታክሲዎች እንዲኖሩ እየሠራ ነው” 
የሚሉት አቶ መሳፍንት፤ በተለይ የተቀላጠፈ ምቹና 
የቱሪስቱን የቆይታ ጊዜ የሚያራዝሙ አገልግሎት 
ሰጪዎችን መፍጠር፣ ጠንካራ የቱሪስት ታክሲ 
ማኅበራት እንዲፈጠሩ ማስቻል፣ ደረጃቸውን የጠበቁ 
የቱሪስት አገልግሎት እንዲኖሩ ማድረግ፣ ቱሪዝም 
ታክሲ አገልግሎት አሰጣጥን ማዘመን፣ ኤሌክትሮኒክስ 
የታክሲ አገልግሎት መስጠት፣ የታክሲ የቱሪስት 
አገልግሎት አሰጣጥ የመረጃ ማዕከል በመመሥረት 
ያለውን ክፍተት ለመሙላት ማኅበሩ እየሠራ ነው።

የባህልና ስፖርት ሚኒስቴር የኮሙኒኬሽን 
ጉዳዮች ዳይሬክተር ዓለማየሁ ጌታቸው የቱሪዝም 
ታክሲ አገልግሎት ለመስጠት የተደራጁ ማኅበራትን 
በተመለከተ በተዘጋጀው በዚህ የምክክርና የስልጠና 
መርሐ ግብር ላይ ተገኝተው ልምዳቸውን አካፍለዋል። 
በእለቱም “እኛ ኢትዮጵያውያን ከፍትፍቱ ፊቱ የሚል 
አባባል አለን” በማለት ጠቅሰው ቱሪስቶች ወደ 
አገራችን ሲመጡ በመልካም ስነ ምግባር በአገልጋይነት 
ስሜት፣ የኢትዮጵያን ገፅታ የሚገነባ በቂ እውቀት 
በመስጠትና እንግዶች ደህንነት እንዲሰማቸውና 
ቆይታቸውን አራዝመው እንዲሄዱ የማድረግ ኃላፊነት 
አለብን ይላሉ። ለዚህ ደግሞ በቀጥታ ከቱሪስቱ ጋር 
የሚገናኙ የትራንስፖርት አገልግሎት ሰጪዎች ይህን 
ኃላፊነት መውሰድ ይገባቸዋል ነው ያሉት።

“በኢትዮጵያ የቱሪስት ታክሲ መኖሩ ፋይዳው ብዙ 
ነው” የሚሉት ዳይሬክተሩ፣  አንድ ጎብኚ ወደ አገሪቱ 
ሲገባ በቀጥታ የሚገናኙት እነርሱ ስለሆኑ በመዲናዋ 
ሆነ በሀገሪቱ ያሉ መስህቦችን የማስተዋወቅ፣ ደህንነት 
እንዲሰማው የማድረግ፣ባህልና ማንነትን የማስተዋወቅ 
ሰፊውን ድርሻ እንደሚወስዱ ይናገራሉ። ይህን 
የአገልጋይነት መንፈስ ለመላበስ ደግሞ ትራንስፖርት 
ሰጪዎቹ በቂ እውቀትና የቱሪዝም ዘርፉን መሠረታዊ 
ከህሎት ሊያዳብሩ እንደሚገባ አስገንዝበዋል።

አቶ አስናቀ ብርሃኑ የቱሪዝም ዘርፍ ባለሙያና 
ጋዜጠኛ ነው። የ2 ኤም ቲ ኃላፊነቱ የተወሰነ የግል 
ማኅበር ባሰናዳው መድረክ ላይ ተገኝቷል። “በቱሪዝም 
ዘርፉ የተሻለ አገልግሎት ባለማቅረብና ባለመስጠት 
ምክንያት ቱሪስቱ ማግኘት የሚገባውን ጥቅም 
እንዳያገኝ ሆኗል የሚል ሀገር አቀፍም ሆነ ዓለም አቀፍ 
ጥናቶች አሉ” የሚለው አስናቀ ብርሃኑ፣ “ይሄ መሰበር 
አለበት” ብሏል። በአግባቡ ቱሪስቱ ላይ ብቻ የሚሠሩ 
አገልግሎት ሰጪ ተቋማት ሊመሠረቱ እንደሚገባም 
ይጠቁማል። በቅርቡ የኮይሻ፣ የወንጪ ደንዲ፣ 
የጎርጎራና ሌሎችም የቱሪስት መዳረሻ ስፍራዎች ላይ 
የሚሰጠው የትራንስፖርት አገልግሎት ደረጃቸውን 
የጠበቁና በአግባቡ አገልግሎት የሚሰጡ የቱሪስት 
ታክሲዎች ሊኖሩ እንደሚገባም ይገልፃል። 

እንደ ባለሙያው ገለፃ፤ በአብዛኛዎቹ የቱሪዝም 
መዳረሻ ስፍራዎች በልዩ ሁኔታ አገልግሎት የሚሰጡ 
ታክሲዎችን ማግኘት አስቸጋሪ ነው፤ ቱሪስቱ በተለይ 
ጉብኝት አድርጎ ጨርሶ ማታ መዝናናት ቢፈልግ 
በእነዚህ ስፍራዎች ደህንነቱ በተጠበቀ ሁኔታ 
አገልግሎት የሚሰጠው የቱሪስት ታክሲ የለም።  
በተለይ ፓርኮች የመጎብኘት እድል ያጡት፣ ሌሎች 
መዳረሻ ስፍራዎች ያሉ መስህቦች በሚፈለገው ደረጃ 
የማይጎበኙትና የመጡት ቱሪስቶች ቆይታቸውን 
የማያራዝሙት ከዚህና መሰል አገልግሎት አለመኖር 
ጋር ይገናኛል። 

“ቁሳዊ ልማት ላይ መሥራቱ አንድ ነገር ቢሆንም 
በራሱ ብቻውን ግን ለውጥ አያመጣም” የሚለው 
አቶ አስናቀ፤ የቱሪስት ታክሲዎቹ ሥራ ለመጀመር 
መደራጀታቸውና በሂደት ላይ መሆናቸው እንዳለ 
ሆኖ፤ የአገልጋይነት ሚና የሌለው አሽከርካሪ ከሌለ፣ 
የቱሪስቱን ስነ ልቦና በአግባቡ የሚረዳና የቱሪስቱን 
ፍላጎት መፈፀም የሚችል አገልጋይ ካልተፈጠረ፣ 
የመስህብ ስፍራዎችንና መዳረሻዎችን የማያውቅ 
ከሆነ እንዲሁም የቱሪዝም አምባሳደር የሆነ የታክሲ 
አሽከርካሪ ካልተፈጠረ የሚፈለገውን ግብ ለመምታት 
አይቻልም ይላል። 

በተለይ በአዲስ አበባ ያሉትን ከ15 በላይ 
ሙዚዬሞች፣ በየአደባባዩ ላይ የቆሙ ታሪካዊ 

ሐውልቶች፣ ፓርኮችና መሰል ታሪካዊና ተፈጥሯዊ 
መዳረሻዎችን ጠንቅቆ የሚያውቅ ብሎም የአገርን 
መልካም ገፅታ የሚገነባ መሠረታዊ እውቀት ያለው 
የቱሪስት ታክሲ አሽከርካሪ ከቁሳዊ ልማቱ በተጓዳኝ 
ሊኖር ይገባል ያለው አስናቀ፣ በቅርቡ ከሶስት ሺ በላይ 
የሚደርሱ የተለያዩ ማኅበራትን ማደራጀት የቻለው 
የ2 ኤም ቲ ኃላፊነቱ የተወሰነ የግል ማህበር የጀመረው 
ሥራም “እሰየው” የሚያስብል በጎ ጅምር ነው ሲል 
ተናግሯል።

በሆቴልና ቱሪዝም ማሰልጠኛ ኢንስቲቲዩት 
ውስጥ በቱሪዝም መምህርነት የሚሠራው 
አቶ ማሩ “ቱሪዝም ከአንድ ስፍራ ወደ ሌላ 
የሚደረግ እንቅስቃሴ ነው ይላል።  በዚህ ጊዜ 
ቱሪስቶች በሚሄዱበት ሀገርም ሆነ አካባቢ የተሻለ 
አገልግሎትና እንክብካቤ እንደሚፈልጉ ይገልፃል። 
ቱሪስቶች ወደመጡበት አካባቢ በሚመለሱበት 
ጊዜ ፎቶና ትውስታ እንደሚኖራቸውም ገልጾ፣ 
እነዚህ ጎብኚዎች ፍላጎታቸው እንዲሟላ፣ 
ተደስተውና መልካም ነገር ይዘው እንዲመለሱ 
አገልግሎት ሰጪዎች ፕሮፌሽናል ሆነው መሥራት 
እንደሚጠበቅባቸው ይናገራል። ቱሪዝም ሲታሰብ 
ቀዳሚው የትራንስፖርት አገልግሎት መሆኑንም 
ነው የገለጸው። ይህ በበቂና እርካታን ሊፈጥር 
በሚችል መንገድ ሊኖር እንደሚገባ ምክረ ሃሳቡን 
ሰጥቷል።

በዚህ በኩል 2ኤም ቲ አዲስ መንገድ ይዞ 
መጥቷል። መረጃዎች እንደሚያሳዩት የ2ኤም ቲ 
ኃላፊነቱ የተወሰነ የግል ማህበር “የቱሪዝም ታክሲ” 
አገልግሎት የሚሰጡ ማኅበራትን አደራጅቶ ወደ ሥራ 
ለመግባት በሂደት ላይ ነው። ከመሥራቹ አንዱ የሆኑት 
አቶ መሳፍንት እንደሚሉት፤ ይህን መሰል አገልግሎት 
ለመስጠት በማኅበር የተደራጁት ከዚህ ቀደም በመሰል 
የትራንስፖርት አገልግሎት የሚሰጡ ባለንብረቶች 
ናቸው። ባለንብረቶቹም በቱሪዝም ዘርፉ ላይ በልዩ 
ሁኔታ ለመሳተፍና አገልጋይ ለመሆን በማሰብም 
በተነቃቃ መንፈስ እየሠሩ ነው። 

የማኅበሩ መረጃ እንደሚያሳየው አገልግሎቱን 
የሚሰጡ ተሽከርካሪዎችን ከውጪ ለማስገባትም 
ከመንግሥት የቀረጥ ነፃ ፍቃድና መሰል ሕጋዊ ጉዳዮች 
ተጠናቀዋል። ከሚመለከተው አካልም የድጋፍ  
ደብዳቤ ተገኝቶ ሂደቱ እየተጠናቀቀ ነው። በዚህም 
ቱሪዝሙን የሚመጥንና የመዲናዋን ደረጃ ከፍ 
ሊያደርግ የሚችል ተሽከርካሪ በማስገባት አገልግሎቱ 
በቅርብ ጊዜ ውስጥ እንደሚጀምር ባለንብረቶቹ  ይፋ 
ተደርጓል። ይህ የአሠራር ሂደት በዘርፉ የሚሰሩ 
ባለድርሻዎችን ከማስተሳሰሩም በላይ ለብዙ ሺዎች 
የሥራ እድል እንደሚፈጥር ይጠበቃል።

እንደ እንጦጦ ፓርክ ያሉት ፓርኮች የቱሪዝም ታክሲ አገልግሎትን የግድ ይላሉ

ሳምንቱን በታሪክ
ስፖርት እና መዝናኛ

አዲስ ዘመን   እሁድ ሐምሌ 3 ቀን 2014 ዓ.ም

አገሬ ኢትዮጵያ ሞኝ ነሽ ተላላ፣
የሞተልሽ ቀርቶ የገደለሽ በላ
ይህ ግጥም የሕዝብ ስነ ቃል እስከሚመስል 

ድረስ ይነገራል። በየጋዜጣውና መጽሔቱ ለሀገራቸው 
ተጋድሎ ያደረጉ ሰዎችን ታሪክ ለመዘከር እንደ 
መግቢያ ያገለግላል። በመድረኮች በሚደረጉ 
ንግግሮችም የሀሳብ ማዳበሪያ ተደርጎ ይጠቀሳል። 
በአጠቃላይ ለሀገራቸው የሠሩትን ለማመስገንና 
ሀገራቸውን እየዘረፉ ለሆዳቸው ያደሩትን ሸንቆጥ 
ለማድረግ ብዙዎች ይጠቀሙታል። 

የዚህ ግጥም ፀሐፊ ባለቅኔው ቀኝ ጌታ ዮፍታሔ 
ንጉሴ ናቸው። በዚህ ሳምንት እኝህን ባለቅኔ 
እንዘክራለን። ከዚህ ዓለም በሞት የተለዩት ሰኔ 30 
ቀን 1939 ዓ.ም ነው። የሚገርመው ደግሞ ሰኔ 30 
በየዓመቱ የሚታወሰው የንባብ ቀን በመባል ነው። 
የኢትዮጵያ ደራሲያን ማኅበርም ቀኑን በተለያዩ 
ዝግጅቶች ያከብረዋል። እኝህ ደራሲና ባለቅኔ ልክ 
በዚህ በንባብ ቀን ነው ከዚህ ዓለም በሞት የተለዩት። 
የባለቅኔ ቀኝ ጌታ ዮፍታሔ ንጉሴን ታሪክና ሥራዎች 
እናስታውስ። 

ዮፍታሔ ንጉሤ ከአባቱ ከቄስ ገበዝ ንጉሤ 
ወልደኢየሱስና ከእናቱ ከወይዘሮ ማዘንጊያሽ 
ወልደኄር በ1887 ዓ.ም ጎጃም፣ ደብረ ኤልያስ ውስጥ 
ተወለደ። ‹‹ዮፍታሔ›› የሚለውን ስም ያወጡለት 
ታዋቂው የደብረ ኤልያስ ቅኔና የመጻሕፍት ትርጓሜ 
መምህር የኔታ ገብረ ሥላሴ ነበሩ።     

ልጅ የአባቱን ፈለግ መከተል የቆየ ልማድ ነውና 
ዮፍታሔም በነበረው ወግና ሥርዓት መሠረት 
የቆየው የቤተሰቡ ታሪክ ይቀጥልና ክብሩንም ይወርስ 
ዘንድ ለትምህርት ተላከ። በተወለደበት አካባቢ፤ 
አደላ ንጉሤ ወደተባሉ መምህር ዘንድ በመሄድ 
ትምህርት ጀመረ። ፊደልን ካጠና በኋላ ደረጃ በደረጃ 
ንባብን፣ መዝሙረ ዳዊትን፣ የዜማ ትምህርትን፣ ፆመ 
ድጓን፣ ምዕራፍንና ድጓን ተምሮ አጠናቀቀ። እነዚህን 
ሲያጠናቅቅ ቅኔ ቤት ገባ። በአካባቢው ታዋቂ የነበሩት 
መምህር ገብረሥላሴ፤ ዮፍታሔ የዘረፋቸውን 
ቅኔዎች ደጋግመው ሰምተው፣ በቅኔ ችሎታው ብቁ 
መሆኑን ተገንዝበውና በደብረ ኤልያስ ሊቃውንት 
ፊት ‹‹ተቀመጥ በወንበሬ ተናገር በከንፈሬ›› ብለው 
ችሎታውን መስክረውለት ተመረቀ። ዮፍታሔ የቅኔ 
ትምህርቱን የጨረሰው ገና በለጋ እድሜው ነበር።    

ዮፍታሔ በቅኔና በዜማ ትምህርት ለመምህርነት 
የሚያበቃ ችሎታ ቢኖረውም ደብረ ኤልያስ ውስጥ 
ብዙ ሊቃውንት ስለነበሩና እድሜው ትንሽ ስለነበር 
ጉባዔ ከፍቶ አላስተማረም። ከዚያ ይልቅ በሌሎች 
ተግባራት ደብሩን አገልግሏል። ገና በወጣትነቱም 
ለጎልማሶች በሚሰጠው ማዕረግ ‹‹ቀኝ ጌታ›› ለመባል 
በቅቷል። 

ዮፍታሔ በግንቦት ወር 1909 ዓ.ም ወደ 
አዲስ አበባ ተጓዘ። በወቅቱ ሥራ የሚያገኙት 
የቤተ ክህነት ትምህርት የተማሩ ሰዎች ስለነበሩና 
ቀኝ ጌታ ዮፍታሔም የቅኔና የዜማ ሊቅ ስለነበሩ 
ሥራ ለማግኘት ብዙም አልተቸገሩም ነበር። ሥራ 
ያገኙትም ቀበና አቦ ቤተክርስቲያን ቢሆንም 
በሥራው ምክንያት ከሚሠሩበት ደብር አልፎ በአዲስ 
አበባ ውስጥ ተደናቂ ለመሆን በቁ። በአጭር ጊዜያት 
ውስጥም ስምና ሥራቸው በመንግሥት ዘንድ ታውቆ 
ተመስግኖ ለሽልማት በቁ።

ጥር 11 ቀን 1910 ዓ.ም የጥምቀት በዓልን ምክንያት 
በማድረግ ንግሥተ ነገሥታት ዘውዲቱ ለየአድባራቱ 
ሽልማት ልከው ነበር፤ ቀኝ ጌታ ዮፍታሔም 
ከተሸላሚዎቹ መካከል አንዱ ነበሩ። 

ባየር በተባለው የፈረንሳይ ኩባንያ ውስጥ ሲሰጥ 
የነበረው ስልጠና በመቋረጡ ምክንያት በሰኔ ወር 1911 
ዓ.ም በሊጋባ ጽሕፈት ቤት ውስጥ ተቀጠሩ። ይህም 
ከቤተ ክህነት እየራቁ እንዲሄዱ እንዳስገደዳቸው 
ታሪካቸው ያስረዳል። በ1918 ዓ.ም ቀኝ ጌታ ዮፍታሔ 
እና አቶ መላኩ በጎሰው በዳግማዊ ምኒልክ ትምህርት 

ዋለልኝ አየለ

ቅኔ እና ታሪክ ነጋሪው አርበኛ
ቤት የአማርኛ መምህር ሆነው ተመደቡ። በወቅቱ 
የአማርኛ ቋንቋ ማስተማሪያ መጻሕፍት ስላልነበሩ 
ራሳቸው ማስተማሪያ እያዘጋጁ ያስተምሩ ነበር። 
ከአማርኛ ቋንቋ መምህርነታቸው በተጨማሪም 
መዝሙሮችን እየደረሱ ለተማሪዎቻቸው ያስተምሩም 
ነበር።

የቀኝ ጌታ ዮፍታሔ መዝሙሮች በትምህርት 
ቤቶች ውስጥ ብቻ ተወስነው አልቀሩም። በየጊዜው 
እየደረሰ ከሚያሳያቸው ትያትሮች ጋር እያስማማ 
ለሕዝብ ያቀርባቸው ነበር። ሥራዎቹም ተወዳጅ 
ነበሩ። ለአብነት ያህል ተማሪዎች ‹‹ወላድ ኢትዮጵያ›› 
የሚለውን መዝሙር በቀኝ ጌታ ዮፍታሔ መሪነት 
ሲዘምሩ የሰማቸው ሰው ሁሉ ደስ ተሰኝቶ እንደነበር 
በብርሃንና ሰላም ጋዜጣ ላይ የታተመ ጽሑፍ 
ያመለክት ነበር። 

‹‹ … ወላድ ኢትዮጵያ ለልጆቿ ብላ፣
እጅግ ሳይጥሩላት ሳይዘሯት አብቅላ፣
ስንዴውን ጠብቃ እንክርዳዱን ነቅላ፣
ስትመግበን አየን በፀሐይ አብቅላ … ››
ይሁን እንጂ በጊዜው ሙዚቃን በኖታ ያስተምሩ 

በነበሩት ናልቫንድያንና ሙዚቃን በድጓ ያስተምሩ 
በነበሩት በቀኝ ጌታ ዮፍታሔ መካከል መጠነኛ 
አለመግባባት እንደነበር ታሪካቸው ያስረዳል። 
ቀኝ ጌታ ዮፍታሔ በቤተ ክህነት የዜማ ትምህርት 
ለመምህርነት የሚያበቃ እውቀት ስለነበረው 
መዝሙር እየደረሰ ማስተማሩ የሚያስገርም 
ባይሆንም ትያትር ለመድረስ ምን አበረታታው 
የሚል ጥያቄ መነሳቱ አይቀርም። የቀኝ ጌታ 
ዮፍታሔ ንጉሤን ታሪክ የሚዘክር መጽሐፍ የፃፈው 
ገጣሚ፣ ደራሲና ሐያሲ የነበረው ዮሐንስ አድማሱ 
ሰኔ 23 ቀን 1961 ዓ.ም በታተመው መነን መጽሔት 
ላይ ‹‹ዮፍታሔን ለማስታወስ ያህል›› በሚል ርዕስ 
ባሰፈረው ጽሑፍ፣  ቀኝ ጌታ ዮፍታሔ እንዴት ወደ 
ትያትር ዓለም እንደገባ በመጠኑ ይጠቁመናል። 

‹‹ … ወደ ትያትር ዓለም ያስገባው አንዱ ምክንያት 
ወደ አዲስ አበባ ከመጣ በኋላ ለአማርኛ መምህርነት 
መመልመሉ ይመስለኛል። በዚያን ጊዜ ተውኔት 
የሚጽፉና የሚያሳዩ መምህራንና ተማሪዎች ነበሩ። 
ትያትር የሚያሳዩትም ብዙውን ጊዜ በትምህርት 
ቤቶችና በሆቴሎች ውስጥ ነበር። ሌላው ምክንያት 
ደግሞ የጊዜው ሁኔታ ይመስለኛል። ከ1900 እስከ 
1928 ዓ.ም ኢትዮጵያ ብዙ ተፈትናለች። ደራሲያኑም 
የሕዝቡን ስሜት ለመንካትና ልቦናውን ለማንቃት 
ዋነኛ መሣሪያ የሆናቸው የዘመኑ መድረክ ሳይሆን 
አይቀርም …›› 

ቀኝ ጌታ ዮፍታሔ በ1927 ዓ.ም የፋሺስት 
ኢጣሊያ ጦር በምስራቅ ኢትዮጵያ በኩል 
በከፈተው ጦርነት ለአገራቸው ለኢትዮጵያ ክብር 
በጀግንነት ሲዋጉ ለተሰውት ለደጃዝማች አፈወርቅ 
ወልደሰማዕት እና ለፊታውራሪ ዓለማየሁ ጎሹ እንዲህ 
ብሎ ተቀኝቶላቸዋል … 

ዓለማየሁ ጎሹ እንደቀድሞ ካሣ
አጥንቱን ከስክሶ ደሙንም አፍስሶ 
ደጃዝማች አፈወርቅ ምድሩን አሳርሶ 
አጥንቱን ተከለው በደሙ አለስልሶ ።
የኦጋዴን ዳኛ የኦጋዴን ዳኛ 
ደከመው መሰለኝ ተሸፋፍኖ ተኛ!
የሀገር ፍቅር ማኅበር በ1927 ዓ.ም ሲቋቋም 

የአርበኞችን ስሜት ለማነቃቃት በርካታ መዝሙሮችን 
አዘጋጅቶ አቅርቧል። ‹‹ጎበዝ አየን››የተሰኘ መጽሐፍም 
ጽፏል። 

የፋሺስት ኢጣሊያ ጦር አዲስ አበባን 
ከተቆጣጠረ በኋላ በፋሺስቱ ጦር በጥብቅ ይፈለጉ 
ከነበሩ ግለሰቦች መካከል አንዱ በብዕር ተጋድሎው 
ሕዝቡን ያነሳሳ የነበረው ቀኝ ጌታ ዮፍታሔ ንጉሤ 
ሆነ። የፋሺስት ወታደሮች መኖሪያ ቤቱ ድረስ 
ሄደው እርሱን ሲያጡት ያገኙትን እቃ ዘርፈው 
ሄዱ። ይህን ሁኔታም ቀኝ ጌታ ዮፍታሔ በወቅቱ 
ለፊታውራሪ ሀብተሚካኤል ታፈሰ በጻፉት ደብዳቤ 
ላይ አስፍረውታል። ከቀናት በኋላም ከተደበቀበት 

በመውጣት በወለጋ በኩል ወደ ሱዳን ተሻገረ። 
በ1929 ዓ.ም ሱዳን ውስጥ ሆኖ ከፃፈው መዝሙር 
የሚከተሉት ስንኞች ይገኙበታል። 

ጎበዛዝቴ ሆይ ወይ ቆነጃጅቴ
ምንኛ ነደደ ተቃጠለ አንጀቴ
እንመለሳለን በአዲሱ ጉልበቴ
እናንተም ከምርኮ እኔም ከስደቴ!
ካርቱም ሞቃታማ ከተማ በመሆኗ ቀኝ ጌታ 

ዮፍታሔ በየጊዜው ይታመም ነበር። ከሕመሙ 
በተጨማሪ የገንዘብ ችግር ስለነበረበት በወቅቱ 
በስደት እንግሊዝ የነበሩት ንጉሠ ነገሥት ቀዳማዊ አፄ 
ኃይለሥላሴ ለመታከሚያ የሚሆን ገንዘብ ልከውለት 
ነበር። በሰኔ ወር 1919 ዓ.ም ከለንደን በፃፉለት 
ደብዳቤም እንዲህ ብለውት ነበር። 

‹‹ … በሀገራችንና በሕዝባችን ላይ በተደረገባትና 
በደረሰባት መከራ ምክንያት ተሰደህ መምጣትህንና 
ካርቱም መግባትህን ሰማን። ጽኑ ሕመም 
መታመምህን በመስማታችን አዘንን። አሁንም 
እግዚአብሔር ይማርህ። ስለመታከሚያም የእርዳታ 
ገንዘብ እንዲላክልህ ስላደረግን እስካሁን ሳይደርስህ 
አይቀርም …›› 

ቀኝ ጌታ ዮፍታሔ ካርቱም በነበረበት ወቅት 
የድርሰት ሥራዎቹንና ደብዳቤዎችን ለንጉሠ ነገሥቱና 
አብረዋቸው ለሄዱት ባለስልጣናት ይልክ ነበር። 
ካርቱም በነበረበት ወቅት ከፃፋቸው ድርሰቶች 
መካከል አንዷ አሁንም ድረስ በበርካታ የትያትር 
አፍቃሪዎች ዘንድ የምትታወቀውና የምትወደደው 
‹‹አፋጀሽኝ›› ናት። ‹‹አፋጀሽኝ›› ኢትዮጵያ እንዴት 
በጠላት እጅ እንደወደቀችና እንዴትስ እንደዳነች 
በታመመች ሴት አስመስሎ ያቀረበባት ትያትር ናት። 
በመታመሟና በመዳኗ መካከል ያለው ድርጊት 
የወቅቱን የፖለቲካ ሁኔታ ይገልፅ ነበር። 

የድርሰት ሥራዎችን ከመሥራት በተጨማሪ 
ከለንደን የሚመጡ ደብዳቤዎችን እየተቀበለ 
ለአርበኞች ያደርስ ነበር፤ ከአርበኞች በኩል 
የተገኘውን የጦርነት ወሬም ወደ ንጉሠ ነገሥቱ 
ያስተላልፍ ነበር። በጊዜው ወደ ሱዳን ከሚሄዱት 
ኢትዮጵያውያንና እርሱም በድብቅ ወደ ኢትዮጵያ 
እየመጣ የተገነዘበውን ሁሉ ተከታትሎ ያሳውቅም 
ነበር።         

የካርቱም ቆይታው ብዙ ችግሮችን ያስተናገደበት 
እንደነበር ታሪኩ ያስረዳል። በእንዲህ ዓይነት 
ሁኔታ ላይ በነበረበት ወቅት የፋሺስት ኢጣሊያ 
ጦር በኢትዮጵያውያን አርበኞች አስደናቂ ትግልና 

በእንግሊዝ ጦር ድጋፍ እየተሸነፈ በመምጣቱ 
ንጉሠ ነገሥቱ ከለንደን ወደ ካርቱም ደርሰው ወደ 
ኢትዮጵያ ለመግባት ዝግጅት ተጀመረ። ንጉሠ 
ነገሥቱ ወደ ኢትዮጵያ ሲገቡ ቀኝ ጌታ ዮፍታሔ የጉዞ 
ማስታወሻቸውን እየፃፈ አብሮ ወደ ኢትዮጵያ ገባ። 

ቀኝ ጌታ ዮፍታሔ ንጉሤ ከስደት ከተመለሰ በኋላ 
የሰንደቅ ዓላማ መዝሙሮችንና የተለያዩ መወድስ 
ግጥሞችን ለንጉሠ ነገሥቱ አቅርቧል። ከወቅቱ 
ሥራዎቹ መካከል ከሁሉም ላቅ ብለው የሚታወቁት 
‹‹ደሙን ያፈሰሰ›› እና ‹‹ተጣማጅ አርበኛ›› የተሰኙት 
መዝሙሮች ናቸው።

‹‹አፋጀሽኝ›› የተባለው የትያትር ሥራው 
በሕዝቡ ዘንድ በመወደዱ ንጉሠ ነገሥቱ በተገኙበት 
መስከረም 3 ቀን 1934 ዓ.ም በድጋሚ ታየ። ቀኝ 
ጌታ ዮፍታሔ ሥራ ሳያገኝ ከአንድ ዓመት በላይ 
ተቀመጠ። በፋሺስት ወረራ ጊዜ ባንዳ የነበሩ ሳይቀሩ 
ሥራ አግኝተው እርሱ በመቅረቱ ተናደደ። እንዲህም 
ሲል ተቀኜ። 

ለጌሾ ወቀጣ ማንም ሰው አልመጣ
ለመጠጡ ጊዜ ከየጎሬው ወጣ!
አገሬ ኢትዮጵያ ሞኝ ነሽ ተላላ
የሞተልሽ ቀርቶ የገደለሽ በላ!
 በማለት ጊዜውን የመዘነ ግጥም ገጥሟል። 

በትምህርትና ስነ ጥበብ ሚኒስቴር ውስጥ ሥራ 
ቢሰጠውም ለመሥራት ፈቃደኛ ሳይሆን ቀረ። በዚህ 
መሐልም ቢሆን የድርሰት ሥራውን ስላላቋረጠ 
በሐምሌ ወር 1934 ዓ.ም ‹‹እያዩ ማዘን›› የተሰኘውን 
የትያትር ሥራውን ለመድረክ አበቃ። በጥቅምት 
ወር 1935 ዓ.ም የሕግ መወሰኛ ምክር ቤት ምክትል 
ፕሬዚዳንት ሆኖ ተሾመ። ‹‹ዕርበተ ፀሐይ›› የሚል 
ትያትር ደርሶ የነበረ ቢሆንም ለዕይታ ሳይበቃ 
ቀርቷል። ቀኝ ጌታ ዮፍታሔ ከስደት ከተመለሰ በኋላ 
ስምንት መጻሕፍትን እንደፃፈ ቢነገርም ድርሰቶቹን 
ግን ማግኘት እንዳልተቻለ ተፅፏል። ተቋርጦ 
የነበረውን የትያትር ሥራ ለማስቀጠል በአዲስ አበባ 
ማዘጋጃ ቤት አማካኝነት ማኅበር ሲቋቋም የማኅበሩ 
መሪ በመሆን አገልግሏል።  

ገጣሚ፣ ደራሲና ሃያሲ የነበረው ዮሐንስ አድማሱ 
የቀኝ ጌታ ዮፍታሔ ንጉሤን አጠቃላይ አካላዊና 
ባሕርያዊ ማንነት ሲገልፅ ‹‹ዮፍታሔ ንጉሤ፣ ብሔረ 
ነገዱ፣ አገረ ውላዱ፣ ጐጃም፤ ቅኔ የተቀኘበት፣ ድጓና 
ምስጢር የተማረበት፣ ደብረ ኤልያስ ነበር። ጠይም፣ 
ረዥም፣ ጠጉረ ሉጫ፣ መልከ መልካም፣ ቀጭን 
ዠርጋዳ፣ ጣተ መልካም፣ ሽቅርቅር፣ ጥዩፍ፤ ኮከቡ 
ሚዛን ነፋስ ነበር›› ብሏል። ዮሐንስ አድማሱ ሰኔ 25 
ቀን 1961 ዓ.ም በወጣው የመነን መጽሔት ዕትም ላይ 
‹‹ተወርዋሪ ኮከብ›› በሚል ርዕስ ስለቀኝ ጌታ ዮፍታሔ 
ንጉሤ ግጥም ጽፏል።

ደራሲ፣ አርበኛ፣ ባለቅኔና መምህር ቀኝ ጌታ 
ዮፍታሔ ንጉሤ ሰኔ 30 ቀን 1939 ዓ.ም ሥራቸውን 
ሲያከናውኑ ውለው ወደ መኝታቸው በሄዱበት 
እስከወዲያኛው አሸለቡ። የቀኝ ጌታ ዮፍታሔ 
ንጉሤ አፅም ያረፈው በመንበረ ፀባዖት ቅድስት 
ሥላሴ ካቴድራል ነበር። ሰኔ 29 ቀን 2009 ዓ.ም 
አፅማቸው ከአዲስ አበባ ፀሎተ ፍትሐት ተደርጎለት፣ 
በርካታ የኪነ-ጥበብ ባለሙያዎች በተገኙበት 
መድረክ ‹‹አፋጀሽኝ›› የተሰኘው የትያትርና ሌሎች 
ሥራዎቻቸውን የሚዘክር አጭር ትርኢት ቀርቦ ወደ 
ትውልድ ስፍራቸው ተሸኝቷል። በዚያም በርካታ 
ሰው በተገኘበት አፅማቸው በክብር አርፏል።

አርበኛ እና ባለቅኔ ቀኝ ጌታ ዮፍታሔ ንጉሴ 
ከሚታወሱባቸው አገራዊ ስሜት ያላቸው ግጥሞች 
በዚህ እንሰናበት። 

አጥንቱን ልልቀመው መቃብር ቆፍሬ
ጎበናን ከሸዋ አሉላን ከትግሬ
አሉላ ሴት ልጁን ጥይት ሲያስተኩስ
ጎበና ሴት ልጁን ሲያስተምር ፈረስ
ሀገሬ ተባብራ  ካረገጠች እርካብ
ነገራችን ሁሉ የእንቧይ ካብ የእንቧይ ካብ!

ቀኝ ጌታ ዮፍታሔ ካርቱም በነበረበት 

ወቅት የድርሰት ሥራዎቹንና 

ደብዳቤዎችን ለንጉሠ ነገሥቱና 

አብረዋቸው ለሄዱት ባለስልጣናት ይልክ 

ነበር። ካርቱም በነበረበት ወቅት ከፃፋቸው 

ድርሰቶች መካከል አንዷ አሁንም ድረስ 

በበርካታ የትያትር አፍቃሪዎች ዘንድ 

የምትታወቀውና የምትወደደው ‹‹አፋጀሽኝ›› 

ናት። ‹‹አፋጀሽኝ›› ኢትዮጵያ እንዴት በጠላት 

እጅ እንደወደቀችና እንዴትስ እንደዳነች 

በታመመች ሴት አስመስሎ ያቀረበባት ትያትር 

ናት። በመታመሟና በመዳኗ መካከል ያለው 

ድርጊት የወቅቱን የፖለቲካ ሁኔታ ይገልፅ ነበር

የዝነኞች ገጽ  
ስፖርት እና መዝናኛ

             አዲስ ዘመን    እሁድ  ሐምሌ 3 ቀን 2014 ዓ.ም

ሙሉ ስሙ አርቲስት ብዙነህ ተስፋ ይባላል። 
የተወለደው አዲስ አበባ ሳሪስ ሰፈር ነው።እናቱ ወይዘሮ 
ካሰች ብርሃኑ ሲባሉ አባቱ ደግሞ አቶ ብርሃኑ ይባላሉ። 
ገና የ9 ወር ጨቅላ እያለ አባቱን በሞት ያጣው ብዙነህ 
ያደገው በአጎቱ ቤት መገናኛ አካባቢ ነበር። አራት ዓመት 
ሲሞላው ግን ወደ እናቱ ቤት ወደ ሳሪስ ተመለሰ። ኑሮ 
በእናቱ ቤት ቀላል አልነበረም። እንጀራ እና ፓስቲ 
በመሸጥ ነበር ኑሮቸውን የሚገፉት። ትምህርቱን 
በፍሬሕይወት ቁጥር አንድ እና ስብስቴ ነጋሲ የተማረው 
ብዙነህ የኑሮ መክበድ ግን በውስጡ ያለውን ተሰጥኦ 
እንዲታፈን አላደረገውም። ገና ልጅ እያለ ከመኪና ባትሪ 
የሚወጡ ቀላጮችን በመጠቀም የሽቦ መኪናዎችን 
ለመሥራት ይሞክር ነበር። የሁለተኛ ደረጃ ትምህርት 
ቤት ተማሪ እያለም የተለያዩ ስዕሎችን እየሳለ ለጓደኞቹ 
ያሳይ ነበር፡፡

1983 ላይ የሁለተኛ ደረጃ ትምህርቱን ሲጨርስ 
እና ከፍተኛ የትምህርት ተቋምን ሲቀላቀል ምርጫው 
የሆነውም የስነ ጥበብ ትምህርት ቤት ነበር። በወቅቱ 
የስነ ጥበብ ትምህርት እንደ ቁምነገር ስለማይወሰድ 
የብዙዎች ምርጫ አልነበረም። በዚያ ዘርፍ የተመደቡ 
ተማሪዎችም ምርጫቸው ቀለም ቅብ መማር ነበር። 
ብዙነህ ግን ብቸኛው በገዛ ፈቃዱ የሐውልት እና ቅርጻ 
ቅርጽ ተማሪ ሆኖ ትምሀርቱን ጀመረ። እርግጥ ወደ ስነ 
ጥበብ ትምህርት ቤቱ ለመግባት ያደረገው ሙከራ ቀላል 
አልነበረም። ለመጀመሪያ ጊዜ የሞከረው የ10ኛ ክፍል 
ተማሪ እያለ ነበር። ነገር ግን አልተሳካም።ለሁለተኛ ጊዜ 
ሞክሮም አልተሳካም። ለሶስተኛ ጊዜ ሲወዳደር ደግሞ 
የተወዳደረው ከሌሎች 1200 ተማሪዎች ጋር ነበር። በዚህ 
ውድድር ላይ ግን ቀንቶት ሁለተኛ ደረጃን በማግኘቱ 
ትምህርት ቤቱን ተቀላቀለ። ደስ አለው። በብዙ መከራ 
ያሳደጉት እናቱም ደስታው ደስታቸው ነውና ባላቸው 
አቅም ቲማቲም ገዝተው ለልጃቸው መለስተኛ የደስ 
ደስ ድግስ አዘጋጁለት። ትምህርቱም ተጀመረ ፤ ከአራት 
ዓመት በኋላም በማዕረግ ተመረቀ። ከዚያ በኋላ ያለው 
ዘመን ዛሬ በየቦታው የምናያቸውን አስደናቂ ሐውልት 
እና ቅርጻ ቅርጽን የማምረት ዘመን ሆነ፡፡

የመጀመሪያ ዋጋ ያገኘበት የቅርጽ ሥራው እንስራ 
የያዘች ሴት ቅርጽ ነበር። ለዚህ ሥራውም በወቅቱ አራት 
መቶ ብር ተከፍሎት ነበር። ታሪኩም አስገራሚ ነው። 
የሚማርበት ትምህርት ቤት አንድ ቀን አንድ ሰው ጎራ 
ይላል። የሰውየው ስም መላኩ አብዲሳ ይባላል። አንድ 
ሐውልት የሚሠራ ሰው ፈልጌ ነበር ብሎ የትምህርት 
ቤቱን ጥበቃዎች ይጠይቃል። ጥበቃዎቹም ብዙነህን 
ይጠሩና ትሞክራለህ ወይ ይሉታል። ፈራ ተባ እያለ እሺ 
ይላል። የመጀመሪያ ሐውልቱንም ይሰራል፡፡

ገና የሶስተኛ ዓመት ተማሪ እያለ የመጀመሪያ 
ሥራውን የሠራው ብዙነህ በዚያ የጎረምሳ ድፍረት 
ከአንድ ጓደኛው ጋር ሂልተን ሆቴል ላይ ኤግዚቢሽን 
አቅርቦ ነበር። በወቅቱ ትምህርት ቤቱ የብዙነህን 
እና ጓደኛውን ተግባር ክፉኛ ኮንኖ ከምርቃታቸው 
በፊት እንዲህ አይነት ተግባር ቢያደርጉ እንደሚባረሩ 
ቤተሰቦቻቸውን አስፈርሞ ነበር፡፡

ብዙነህ ገና ተማሪ እያለ የአጼ ቴዎድሮስን ሐውልት 
ለመሥራት ፍላጎት ነበረው። በዚህም የተነሳ ሐውልቱን 
አሁን ቴዎድሮስ አደባባይ በሚሰኘው ቦታ ላይ ለመሥራት 
ፍላጎት ነበረው። ለዚህም ተገቢውን እንቅስቃሴ አድርጎ 
በወቅቱ የከተማው ከንቲባ በሆኑት አቶ አሊ አብዶ 
እንዲሠራ ተፈቀደለት። ፍቃዱን ለማግኘት ግን ሶስት 
ዓመት ፈጅቶበት ነበር። የሆነ ሆኖ ፈቃዱ ተገኝቶ 
ሥራው ሊጀመር ሲል አቶ አሊ ከሥራ ወርደው የአቶ 
አርከበ አስተዳደር ይመጣል። ብዙነህም ከንቲባው ቢሮ 
ይጠራል። ሐውልቱን መሥራት እንደማይችል እና እነሱ 
በቴዎድሮስ ምትክ የሴባስቶፖልን ሐውልት ለማስቀመጥ 
እንዳቀዱ ይነግሩታል። በቀላሉ እጅ የማይሰጠው 
ብዙነህ ይሟገታል። ይህን ያህል ሐውልት የመሥራት 
ፍላጎት ካለህ መስቀል አደባባይ ላይ የፈለግከውን 
ያህል ቦታ እንሰጥሀለን የእኛን ታጋዮች ሐውልት ሥራ 
ይሉታል።እሱ ግን ፍላጎቱ የአጼ ቴዎድሮስን ሀውልት 
መሥ ራት እንደሆነና የነሱን ሀሳብ እንደማይስማማበት 

የኢትዮጵያ ሐውልቶች አባት - አርቲስት ብዙነህ ተስፋ
አቤል ገ/ኪዳን

ይናገራል።ይሄኔ ስብሰባው ላይ የነበሩት ሕላዌ ዮሴፍ 
ሲጋራቸውን እያጨሱ ወደ ብዙነህ ጠጋ በማለት 
ለጊዜው ምንነቱን በማያውቀው ነገር ጭንቅላቱን 
መትተውታል፡፡

ከዚህ በኋላ ስቱዲዮውን ዘግቶ የታክሲ ሹፌር ሆኖ 
ኑሮውን ቀጠለ።ከዚያ በኋላ ደግሞ ጥበብ አገረሸችበትና 
የታላላቆቹን ኢትዮጵያውያን ጥላሁን ገሰሰ እና ኃይሌ 
ገብረስላሴን ሐውልት ለመሥራት ያቅዳል።ሄዶ ጥላሁንን 
ያናግረዋል።ጥላሁንም ስለ ቴዎድሮስ ሐውልት ውዝግብ 
ሰምቶ ስለነበር ከብዙነህ ጋር ለመግባባት ብዙም 
አልተቸገረም።እቅዱም በጊዜው ተፈጽሞለታል፡፡

 በኢትዮጵያ የመጀመሪያውን (Art Foundry) 
የነሐስና አልሙኒየም ማቅለጫ (ለጥበብ-ሥራ) ብቻ 
የከፈተው ብዙነህ በዚህም ለበርካታ ለሠዓሊያን 
እና ለቀራፂያን የስነ ጥበብ መምህራኖችን ጨምሮ 
አገልግሎት ይሰጥ ነበር:: ዝናው ሲናኝ ትምህርት ለምኔ 
ያላለው ይህ ጥበበኛ በ2003 ዓ.ም በአዲስ አበባ "አለ" 
የሥነ-ጥበብ እና ዲዛይን ትምህርት ቤት በባችለር ዲግሪ 
ተመርቋል።

ብዙነህ የትዳር አጋሩን ወይዘሮ ጽጌረዳ ተክሌን 
ያገኘው ከሩብ ክፍለ ዘመን በፊት ገና የስነ ጥበብ 
ትምህርት ቤት የ2ኛ ዓመት ተማሪ እያለ ነው።እሷ 
በወቅቱ በዳግማዊ ምኒሊክ ትምህርት ቤት የ9ኛ ክፍል 
ተማሪ ነበረች።እሱ ደግሞ ከምኒሊክ ጀርባ ያለው 
የስነ ጥበብ ትምህርት ቤት ተማሪ ነበር።ጽጌረዳ አይኑ 
ውስጥ የገባችውም በአዲስ አበባ ዩኒቨርሲቲ የስነ ጥበብ 
ተማሪዎች እንደተለመደው 4 ኪሎ ቁጭ ብሎ ፈጣን 
ንድፍ ሊሠራ አይኑን ሲያማትር ነበር።አይኑ ውስጥ 
የገባችውን ቆንጆ ማግኘቱ ግን ቀላል አልነበረም።ኮስታራ 
የነበረች ሲሆን እሷን ለማግኘት ብዙ ደጅ መጥናት እና 
ስእለት መሳል አስፈልጎት ነበር፡፡

አራት ዓመታት በጓደኝነት ከቆዩ በኋላም ትዳር 
መሥረተው እስከዛሬም አብረው አሉ።የአብፋና ፤ 
አብያለው ፤ የአብጥበብ እና ራእይ የተሰኙ አራት 
ልጆች አሏቸው። ዛሬ ላይ ለደረስኩበት ከፍታ ዋነኛ 
ባለቤት ናት የሚላት ባለቤቱ ለሙያ እድገቱ ከፍተኛ 
ድርሻ አላት። ዛሬ ላይ ብዙነህ ታዋቂ የሆነበት የማንነት 
ስቱዲዮንም ሲያቋቁም ዋነኛዋ ሰው እሷ ነበረች።ይህ 
ለሁለት አስርተ ዓመታት የዘለቀ ተቋም ከ25 በላይ 

የሥዕል ፍላጎት ያላቸውን 
ታዳጊዎች ፣ ወጣቶች መሠረታዊ 
አሳሳልና የቅርፃ ቅርፅ ስልጠና 
ሰጥቷል።ከፊደል ጋር በተያያዘ 
በሀገር ቤት ከባለቤቱ ፅጌሬዳ 
ጋር በመተባበር የራሳቸውን 
ዲዛይን በማሳለጥ (Amharic 
development) በሚል በማነፅ 
ለግዕዝ ፊደል የበኩላችንን 
አስተዋፅኦ አድርገዋል ።  
ብዙነህ ወደ አሜሪካ ከተጓዘም 
በኋላ አሜሪካ ኮሎራዶ ግዛት 
ማንነት የጥበብ ስቱዲዮን 
መልሶ በማቋቋም የሐውልትና 
ቅርፃ ቅርፅ አገልግሎት እየሰጠ 
ይገኛል። በተያያዥ ዓለም 
ፀሐይ ወዳጆ የጥበብ መድረክ  
በሚል  መሥራች  አባል  ሆኖ  
መሥርቷል ።

ብዙነህ በሀገር ቤት በነበ 
ረበት ጊዜ በርካታ ሥራዎች 
ሠርቷል።በሀገር ቤት ቆይታ 
ከተሠሩ ሥራዎች በጥቂቱ 
ለማስታወስ የአፄ-ቴዎድሮስ ምስለ-ሐውልት በጎንደር 
አየርማረፊያ እና በከተማው ዋና አደባባይ ላይ የቆሙ 
ሁለት ሐውልቶች (በነሐስ እና በፉይበር) ፤ የአፄ-
ዮሐንስ ሐውልት በአክሱም ከተማ( የነሐስ ሐውልት) 
፤የራስ-አሉላ አባነጋ ሐውልት በመቀለ (ነሐስ ሐውልት) 
፤በመርሐቤቴ ከተማ የጀርመናዊው ዜጋ ካርል ሄንዝ 
በም (የሠዎች ለሠዎች ድርጅት መሥራች)የነሐስ 
ሐውልት ፤ የክብር ዶ/ር አርቲስት ጥላሁን ገሠሠን 
፤የአርቲስት ዘነበች ታደሠን (ጭራ ቀረሽ) ፤ የአርቲስት 
ሙናዬ መንበሩን (በአገር ፍቅር ቲያትር ቤት) ፤ኮሜዲያን 
አለባቸው ተካ ፤ኮሜዲያን አብርሃም አስመላሽ ፤ 
የስፖርት ጋዜጠኛ ደምሴ ዳምጤ ፤ጋዜጠኛ ግዛው 
ዳኜ ፤ (የሠላም አምባሳደር)  ሐኪም ማሞ  (ታዋቂው 
የባህል መድሐኒት ቀማሚ እና ሐኪም) ፤ አርቲስት፣ 
ክራሪስት አስናቀች ወርቁ ፤የኮሪያ ዘማቶች የሰማዕታት 
ሐውልት በአፍንጮ በር 6ኪሎ ፤ በሐረር ከተማ 5ቱን 

የጀጎል በሮች የሚጠቁም - የአደባባይ ሐውልት ፤በአዲስ 
አበባ የቦብ ማርሌ ሐውልት ፤በኢሊባቦር ጎሬ ከተማ 
የአቡነ ሚካኤል በነሐስ የተቀረጸ 3 ሜትር ሐውልት ፤ 
በአዲስ አበባ ስላሴ  ቤተ ክርቲያን ግቢ የፓትሪያርክ 
አቡነ ጳውሎስ የነሐስ ሐውልት፣ የፓትሪያርክ አቡነ 
ተክለ ሐይማኖት ሐውልት፣ የጀነራል ሐየሎም አርአያ 
ሐውልት በመቀሌ፣ የሺህዎች እናት አበበች ጎበና (በ5 
ኪሎ ሙዚየም) show case (Art)፤ የክብር ዶ/ር 
አርቲስት አሊቢራ (በኦሮሚያ ሙዚየም) show case 
Art የጀነራል ታደሰ ብሩ (በኦሮሚያ ሙዚየም)፤ 
የአትሌት አበበ ቢቀላ (በኦሮሚያ ሙዚየም) ሰርቷል፡፡

ብዙነህ በእናት ሀገር እንደተለመደው ሰዎች ከሞቱ 
በኋላ ሳይሆን ገና ሳይሞቱ ሐውልታቸው ገና በሕይወት 
እያሉ መሠራት አለበት ብሎ የሚያምን ሲሆን በዚህም 
የተነሳ በሕይወት እያሉ በርከት ያሉ ሰዎችን ሐውልት 
ሠርቷል፡፡

የናይጄሪያ መንግሥት በታጣቂዎች እገዛ ከእስር ቤት 
ያመለጡ እስረኞች መልሶ ለመያዝ የአፋልጉኝ ማስታወቂያ አወጣ። 

የናይጄሪያ መንግሥት በመዲናዋ አቡጃ ከሚገኘው እስር ቤት 
ያመለጡ የ69 እስረኞችን ምስል እና ስም አትሞ ለሕዝብ ይፋ 
አድርጓል። 

ባለፈው ማክሰኞ ሰኔ 28/2014 ዓ.ም. ታጣቂዎች ከጄ 
የተባለን እስር ቤትን ሰብረው በመግባት ከ800 በላይ እስረኞችን 
አስመልጠው ነበር። 

የአገሪቱ መንግሥት ከ800ዎቹ መካከል ግማሽ ያህሉን መልሶ 
መያዙን ያስታወቀ ሲሆን፣ እስካሁን ካልተያዙት መካከል የ69ኙ 
እስረኞች ጉዳይ አሳስቦኛል ብሏል። 

የናይጄሪያ ማረሚያ ቤት አስተዳደር እነዚህ 69 ግለሰቦች 
ከጂሃዲስት ቡድኑ ቦኮ ሃራም እና ከሌሎች በሽብር ተግባር 
ከሚሳተፉ ቡድኖች ጋር ግንኙነት ያላቸው ግለሰቦች ናቸው ብሏል። 

ሕዝቡ እነዚህን ሰዎች መልሶ ለመያዘ የሚረዳ መረጃ ካለው 
ለፀጥታ አካላት እንዲያስታውቅ አሳስቧል።  

ኢስላሚክ ስቴት ማክሰኞ ዕለት በአቡጃ በሚገኘው ማረሚያ 
ቤት ላይ ለተፈጸመው ጥቃት ኃላፊነቱን ወስዷል። 

ታጣቂ ቡድኖች በማረሚያ ቤቱ ላይ ጥቃት ሲፈጽሙ የቡድን 
አጋሮቻቸው የሚገኙበትን የእስር ቤት ክፍሎች እንዴት በትክክል 
መለየት ቻሉ የሚለው ጥያቄ በርካቶች እንዲያነሱ አድርጓል። 

በዚህ ጥቃት በማረሚያ ቤቱ ላይ ከፍተኛ ውድመት ያጋጠመ 
ሲሆን ቢያንስ 4 እስረኞች፣ አንድ የእስር ቤት ጠባቂ እና በርካታ 
የታጣቂ ቡድኑ አባላት ተገድለዋል። ባለፉት ዓመታት በናይጄሪያ 
በእስር ቤቶች ላይ የሚፈጸም ጥቃት ተበራክቶ ቀጥሏል። 

እስካሁን በማረሚያ ቤቶች ላይ በሚፈጸሙ ጥቃቶች ከ5ሺህ 
የማያንሱ እስረኞች ማምለጥ እንደቻሉ ይነገራል። 

ጥቃቱ በተፈጸመበት ወቅት በርካታ ቁጥር ያላቸው 
ተጠርጣሪ ታጣቂዎች እና ፖለቲከኞችን ጨምሮ ከፍተኛ 
ወንጀል ፈጽመዋል የሚባሉ ግለሰቦች በእስር ቤቱ ውስጥ 
ነበሩ።  

ጥቃቱ ሲፈጸም በእስር ቤቱ ውስጥ 1 ሺህ የሚሆኑ 
እስረኞች እንደነበሩ ባለሥልጣናት አመልክተዋል። ጥቃቱን 
ተከትሎ ሁሉም በሚባል ደረጃ ከአስር ቤቱ አምልጠው የነበረ 

በጋዜጣው ሪፖርተር

የካናዳ ግዙፉ የስልክ እና የኢንተርኔት አገልግሎት አቅራቢ 
ኩባንያ ባጋጠመው እክል ከፍተኛ ቁጥር ያላቸው ተጠቃሚዎቹ 
የኢንተርኔት እና የስልክ አገልግሎት ተቋረጠባቸው። 

ሮጀርስ ኮሙኒኬሽንስ ባጋጠው እክል ምክያት የባንክ ገንዘብ 
ማውጫ ማሸኖች (ኤቲኤም) እና የአደጋ ጊዜ አገልግሎት መስጫ 
የስልክ ቁጥሮች ከአገልግሎት ውጪ ሆነዋል። 

ሮጀርስ ያጋጠመው እክል መንግሥታዊ አገልግሎቶች ላይም 
እንቅፋት መፍጠሩ ተነግሯል።

የቴሌኮም ኩባንያው በመላው አገሪቱ ያጋጠመውን ችግር 
ለመቅረፍ እየሠራ መሆኑን አስታውቋል። “ደንበኞቻችን አገልግሎት 
ሳይቋረጥባቸው መቆየታቸው ምን ያክል አስፈላጊ እንደሆነ 
እንገንዘባለን” ብሏል ኩባንያው ባወጣው መግለጫ። 

የስልክ እና የኢንተርኔት አገልግሎቱ እንዲቋረጥ ያደረገው 
ምክንያት ምን እንደሆነ እስካሁን አልታወቀም። ይሁን እንጂ 

ኩባንያው ባለፉት 15 ወራት ውስጥ ተመሳሳይ ችግር ሲያጋጥመው 
ይህ ለሁለተኛ ጊዜ ነው። 

የሀገራትን የኢንተርኔት አገልግሎት የሚከታተለው ኔትብሎክስ፤ 

በሀገሪቱ ሰዓት አቆጣጠር ዓርብ ንጋት ላይ የኢንተርኔት አገልግሎት 
ከ75 በመቶ በታች ሆኗል ብሏል። 

ሮጀርስ ከ11 ሚሊዮን ያላነሱ ካናዳውያን የስልክ አገልግሎት 

ናይጄሪያ ከእስር ያመለጡትን ለመያዝ 
የአፋልጉኝ ማስታወቂያ አወጣች

ቢሆንም 443ቱ መልሰው ተይዘዋል።
የናይጄሪያ የመከላከያ ሚኒስትር ባሺር ማጋሺ ለጋዜጠኞች 

እንደተናገሩት፣ በእስር ላይ የነበሩ 64 የቦኮ ሃራም ቡድን 
ታጣቂዎች ማምለጣቸውን “አንዳቸውም በእስር ቤቱ ውስጥ 
የሉም፣ አምልጠዋል” ብለው ነበር። 

የናይጄሪያው ፕሬዚዳንት ሙሐማዱ ቡሃሪ የአገሪቱ የደኅንነት 
ተቋማት የመረጃ ሥርዓት ደካማነትን በማንሳት ለጥቃቱ መከሰት 
ምክንያት ነው ሲሉ ወቅሰዋል።

ፐሬዚዳንቱ ጨምረውም ለእስር ቤቱ ይደረግ በነበረው 
ጥበቃ ላይ ጥያቄ አንስተው፣ ስለተፈጸመው ጥቃት “አጠቃላይ 
ሪፖርት” እንዲቀርብላቸው አዘዋል።

በአገሪቱ በትጥቅ የተደገፉ ጠላፊ ወንጀለኞችና ታጣቂ 
ቡድኖች በሚፈጽሟቸው ጥቃቶች ሳቢያ የፕሬዚዳንት ቡሃሪ 
መንግሥት እየተስፋፋ ያለውን የደኅንነት ስጋት ሊቆጣጠር 
አልቻልም በሚል እየተጠናከረ የመጣ ትችት ይቀርብበታል ሲል 
የዘገበው ቢቢሲ ነው። 

በካናዳ የስልክ እና ኢንተርኔት አገልግሎት ተቋረጠ
ተጠቃሚዎች ያሉት ሲሆን፤ የክፍያ ቴሌቪዥንን ጨምሮ የስፖርት 
ክለቦች ድርሻዎች ያሉት ትልቅ ኩባንያ ነው። 

የቶሮንቶ ፖሊስ እርዳታ የሚሹ ተጠቃሚዎች በስልክ ሊያገኙኝ 
አልቻሉም ሲል በትዊተር ገጹ ላይ ጽፏል። 

የመዲናዋ ኦታዋ ፖሊስ በበኩሉ ሰዎች ወደ ፖሊስ የሚያደርጉት 
ጥሪ ሳይሳካ ቢቀር በተደጋጋሚ እንዲሞክሩ፣ በመደበኛ ስልክ 
እንዲደውሉ አልያም ሌላ የስልክ አገልግሎት አቅራቢን እንዲጠቀሙ 
መክሯል። 

የሮጀርስ አገልግሎት መቋረጥ ፖስታ ቤቶችን፣ ፍርድ ቤቶች 
እና የትራንስፖርት ክፍያ መፈጸሚያ ሥርዓቶች ላይም ችግር 
አስከትሏል። 

በአንዳንድ የካናዳ ከተሞች በርካታ ሰዎች ወደ ካፍቴሪያዎች እና 
የዋይፋይ አገልግሎቶች ወዳሉባቸው ቦታዎች ሲተሙ ታይተዋል። 

ትናንት ዓርብ ሐምሌ 01/2014 የሮጀርስ ኮሙኒኬሽን ምክትል 
ፕሬዚዳንት ኩባንያው ያጋጠመው ‘መሠረታዊ ችግር’ ምን እንደሆነ 
ለመለየት እየሠራ ነው ሲሉ ለሲቢሲ ተናግረዋል። 

ኤስ ቢ ኤ ሁለገብ የገበያ ማዕከል አክስዮን ማህበር በሐምሌ 17/10/2014 

ዓ.ም ሶስተኛ መደበኛ  ጠቅላላ ጉባኤ ስብሰባ የሚያካሂድ ስለሆነ ከጠዋቱ 

2:30 በአየር ጤና ወጣቶች ማዕከል ልዩ ስሙ 84 ሰፈር በሚገኘው የስብሰባ 

አዳራሽ እንዲገኙልን እናሳስባለን ስብሰባው በተባለው ሰዓት የሚጀምር 

ስለሆነ የማህበሩ አባላት በሰዓቱ እንዲገኙልን በአክብሮት እንይቃለን፡፡ 

የስብሰባ አጀንዳ 
፦የቦርድ አባላት የስራ ሪፖርት ማቅረብ 

፦ከጥር 2013 ዓ.ም እስከ ሰኔ 30/2014 ዓ.ም የሂሳብ ሪፖርት አዳምጦ 

ማጽደቅ 

፦የስልጣን ዘመናቸውን ባጠናቀቁ የቦርድ አባላት ምርጫ ማካሄድ 

፦ለማህበሩ የቦርድ አባላት ተጨማሪ ስልጣን ስለመስጠት 

፦ከአባላት የተሰበሰበ ካፒታል ማጽደቅ 

፦የአክስዮን ድርሻ በሽያጭም ሆነ በውርስ ስም ዝውውር ማጽደቅ 

፦ተጨማሪ አጀንዳዎችን መያዝ

የቀጣይ እቅድ 
- የአክስዮን የገዛውን ቤት ስም ማዞር 

- ማስፋፍያ የጠየቅነውን ማስጨረስ ወደ ግንባታ መግባት 

- የአክስዮኑን ካፒታል በተሻለ ሁኔታ ከአባሉ ጋር በመነጋገር ማሳደግ

የኢትዮጵያ የባህር ትራንስፖርትና ሎጅስቲክስ አገልግሎት ድርጅት መሰረታዊ የሠራተኛ ማህበር በድርጅታችን 

ለገሀር  በሚገኘው ዋና መስሪያ ቤት ጊቢ ውስጥ የሚገኘውን የሠራተኞች ካፍቴሪያ የተሟላ አገልግሎት 

መስጠት ለሚችሉ አገልግሎት አቅራቢ ድርጅቶችን አወዳድሮ በጨረታ መስጠት ይፈልጋል፡፡ 

በመሆኑም በጨረታው ለመሳተፍ የምትፈልጉ በዘርፉ የተሰማራችሁ የካፍቴሪያ አገልግሎት ሰጪ 

ድርጅቶች የሚከተሉትን መስፈርቶች በማሟላት እንድትሳተፉ እንጋብዛለን፡፡ 

1. የታደሰ የንግድ ፈቃድ፣ የንግድ ምዝገባ ምስክር ወረቀት፣ የግብር ከፋይ መለያ ቁጥር (Tin Number) 

ማቅረብ የሚችሉ፣ ጨረታ ለመሳተፍ የሚያስችል የግብር አከፋፈል የምስክር ወረቀት ማስረጃ (Tax 

clearance certificate/ እና 15% ተ.እ.ታ ሰርተፍኬት፡፡ 

2. ከምግብና ጤና ቁጥጥር ባለስልጣን የተሰጠ ጊዜው ያላለፈበት የሙያ ብቃት የምስክር ወረቀት ማቅረብ 

አለበት። 

3. የተለያዩ ህጋዊ ሰነዶችን፣ ቴክኒካል እና ፋይናንሽያል ሰነድ በአንድ ፖስታ በማሸግ ማቅረብ አለባቸው፡፡ 

4. ተጫራች ድርጅቶች የጨረታ ማስከበሪያ መጠን ብር 30,000 (ሰላሳ ሺህ ብር) በሲፒኦ ወይም በሁኔታ 

ላይ ያልተመሰረተ በባንክ ጋራንቲ “የኢትዮጵያ የባሕር ትራንስፖርትና ሎጅስቲክስ አገልግሎት ድርጅት 

የሠራተኛ ማህበር” በሚል ስም በማሰራት ከጨረታ ፖስታው ጋር በማቅረብ መጫረት ይችላሉ፡፡ 

5. የጨረታ ሰነዱን በነፃ ለገሃር በሚገኘው የኢትዮጵያ የባህር ትራንስፖርትና ሎጀስቲክስ አገልግሎት ድርጅት 

የሠራተኛ ማህበር ቢሮ 1ኛ ፎቅ መውሰድ ይችላሉ፡፡ 

6. ጨረታው “በኢትዮጵያ የባሕር ትራንስፖርትና ሎጅስቲክስ አገልግሎት ድርጅት” 1ኛ ፎቅ ሐምሌ 08 

ቀን 2014 ዓ.ም. ከቀኑ በ8፡00 ሰዓት ተዘግቶ በዚሁ ዕለት በ8፡30 ሰዓት ተጫራቾች ወይም ሕጋዊ 

ወኪሎቻቸው ባሉበት ፖስታው ይከፈታል፡፡ 

7. ከጨረታ መክፈቻው ቀንና ሰዓት በኋላ ዘግይቶ የሚመጣ የጨረታ ሰነድ ተቀባይነት የለውም፡፡ 

8. ማህበሩ የተሻለ አማራጭ ካገኘ በከፊልም ሆነ በሙሉ ጨረታውን የመሠረዝ መብቱ የተጠበቀ ነው፡፡  

ስልክ ቁጥር፡ 0115150182/0944860059 

የኢትዮጵያ የባህር ትራንስፖርትና ሎጅስቲክስ አገልግሎት 

ድርጅት መሰረታዊ የሠራተኛ ማህበር

የሠራተኛ ካፍቴሪያ አገልግሎት 
የጨረታ ማስታወቂያ 

የስብሰባ ጥሪ ማስታወቂያ

ኤስ ቢ ኤ ሁለገብ የገበያ ማዕከል አክስዮን ማህበር 



ፖለቲካና ወቅታዊ

ወቅታዊ
አዲስ ዘመን   እሁድ ሐምሌ 3 ቀን 2014 ዓ.ምገጽ 12

 (የጠቅላይ ሚኒስትር ዶ/ር ዐቢይ አሕመድ 
የምክር ቤት ማብራሪያ ክፍል  ሁለት) 

  በትናንት እትማችን ጠቅላይ ሚኒስትር ዐቢይ  
የጸጥታና የደህንነት ጉዳዮችን ጨምሮ ሀገሪቱ እንደ 
ሀገር እያጋጠሟት ባሉ ፈተናዎች  ዙሪያ ከምክር 
ቤት አባላቱ  ለቀረቡላቸው  ጥያቄዎች የሰጡትን 
ማብራሪያ ክፍል አንድ አቅርበናል። በዛሬም ክፍል 
ሁለት እትማችን ፤ የለውጡ ጉዞ ያለበትን ደረጃና 
ፈተናዎቹን ፤ በ ሰላማዊ ሰልፍ መከልከል ፤  በሽግግር 
መንግሥትና ሌሎች ጉዳዮች ዙሪያ ለተነሱ ጥያቄዎች 
የሰጡትን ማብራሪያ ይዘን ቀርበናል። 

ጠቅላይ ሚኒስትር ዐቢይ አሕመድ ፦
   የተከበረው ምክር ቤት እንዲገነዘብ የምፈልገው 

ኢትዮጵያ ወደ ዳገት ጉዞ ላይ ነው ያለችው። ወደ 
ዳገት እየተጓዝን ነው ያለነው። ወደፊት በጣም ቅርብ 
ነው። ግን ከባድ ነው። ዳገት ስለሆነ ቅርብ የሚታይ 
ቢሆንም ግን ከባድ ነው። ከፍተኛ ጉልበት፣ ትጋት፣ 
አንድነት፣ ትብብር ይፈልጋል። ወደኋላ መመለስ 
በጣም ሩቅ ነው፤ ግን ቀላል ነው። ቁልቁለት ስለሆነ 
መንደርደር ነው። ብዙ ጉልበት አያስፈልገውም። 
ትብብር አያስፈልገውም። ሁላችንም ስራችንን ሳንሰራ 
ብንተኛ ባንድ ጊዜ ይመለሳል። ያኛው ግን ከአቅም 
በላይ ተባብረን መስራት ይፈልጋል፤ ዳገት ስለሆነ። 

  ለተከበረው ምክር ቤት፣ ሀገር ለሚወዱ 
ዜጎች ዛሬ ማቅረብ የምፈልገው ጥያቄ ከቻላችሁ 
የኢትዮጵያን የዳገት ጉዞ ተጨማሪ ጉልበትና ጥረት 
ስለሚፈልግ ወደላይ ደግፏት፤ ግፏት። አጭሩን ግን 
ከባዱን ጉዞ እንድትጓዝ ወደ ላይ ግፏት። ወደ ላይ 
መግፋት ካልቻላችሁ፣ አቅም ከሌላችሁ፣ ስሜት 
ካሸነፋችሁ፣ ነገሩን አርቃችሁ ማየት ከተቸገራችሁ 
ቢያንስ ታኮ አስቀምጡላት እንዳትንሸራተት።  
ሦስተኛው አማራጭ ወደ ኋላ መጎተት የጠላቶቻችን 
ፍላጎት ነው። እሱ ውስጥ አትሳተፉ። ጠላቶቻችን 
የሚፈልጉትማ በዘር እንድንባላ፣ በእምነት እንድንባላ፣ 
እንድንፈርስ ነው። ይህንን መደገፍ የለበትም ሀገር 
የሚወድ ዜጋ በሙሉ። 

   ፈተና፣ አለ፣ መከራ አለ፣ ችግር፣ አለ፣ መገፋት፣ 
አለ፣ መገደል አለ … አዎ። ኢትዮጵያ ትበልጣለች  
እሷ እንዳትፈርስና ከዓላማዋ እንዳትዛነፍ እህ እያልን 
ቢሆን አንጀታችንን አስረን መሄድ ነው ያለብን እንጂ 
ጠላት እንድንከፋፈል ስለፈለገ ብቻ ያን መደገፍ 
ጠቃሚ አይደለም። 

   ብዙ ባንዳዎች በአፍሪካና በአንዳንድ አገራት 
ተገዝተው አገራቸውን ለማፍረስ ብዙ ርቀት ሄደው 
አፍርሰዋል። ሁለት ነገር አትርፈዋል። ጸጸትና መከራ። 
የመን ጸጸትና መከራ ነው። ሊቢያ ጸጸትና መከራ 
ነው። ያኔ ሆይ ሆይ ብሎ ያፋረሰ ሁሉ የለም አሁን፤ 
ሥራውን ከሠራ በኋላ እዳው ገብስ ነው ብሎ ጥሎት 
ሄዷል። 

ኢትዮጵያም ወደዚያ መከራ ብትሄድ እዳው 
ገብስ ነው ብለው ኤምባሲዎቻቸውን ዘግተው 
ይወጣሉ። አይታችኋል ደግሞ ይሄን። መከራው 
የሚተርፈው ለእኛው ነው። ከቻላችሁ ወደ ዳገት 
ግፏት፣ ካልቻላችሁ ታኮ አድርጋችሁ ግፏት፤ ግን 
መቀመቅ እንድትገባ አገራችሁ ላይ አትፍረዱ። ያን 
ካደረጋችሁ ለልጅ ልጆቻችሁ የሚተርፍ   ጸጸትና 
መከራ ብቻ ነው የምታተርፉት። ይህን በእጅጉ ማሰብ 
ያስፈልጋል። 

ጠላቶቻችን እንደ ተኩላ ናቸው። ተኩላ አንድ 
መንጋ ሲያይ ዘሎ አይገባም። መጀመሪያ መጥፎ ጠረን 
ይለቃል። ያ መጥፎ ጠረን ቀድሞ መንጋዎቹ መካከል 
ሲገባ መንጋ እርስ በእርስ ይጠራጠራል። ይገፋፋል። 
ጠረኑ እየባሰበት ሲሄድ ቅድም አብሮት ወገኔ ብሎ 

ፎ
ቶ

:- 
ዳ

ኜ
 አ

በራ

የተቀመጠውን ሰው ይጠረጥርና በቴስታ ይጀምራል። 
አትጠጋኝ እያለ ። አንተ ነህ ተኩላው ይላል። በግ 
መሆኑን እያየ ተኩላ ነህ ይላል። ጠረኑ ያጠራጥረዋል፤ 
መደባደብ ሲጀምሩ አንዱ አንዱን ሲያዳክም ተኩላው 
ጠጋ ብሎ የደከመውን ሳብ አድርጎ ይበላል። እንዲህ 
እያባላ በጠረን አንድ በአንድ ከለያቸው በኋላ 
መንጋ ውስጥ ያለውን ኃይል ይቆጣጠራል። በምን 
መጀመሪያ ጥርጣሬ፤ ቀጥሎ ማከፋፈል፤ ቀጥሎ 
ማዋጋት ቀጥሎም በቀላሉ ያሻውን ማድረግ።

ልክ ወለጋ ላይ ሰው ሞቶ አማራና ኦሮሞ 
ብሽሽቅ ሲጀምር ወዲያው ከጎረቤትም ከዛም ከዛም 
እንቅስቃሴ ይጀምራል። ወዲያው፤ ከተዳከሙ 
ከተለያዩ እንችላቸዋለን በሚል እሳቤ የሚሰራ ስራ 
ነው።

እናም አንድነት ማለት ብልጽግና ባለበት፣ ምቾት 
ባለበት፣ አስፓልት ባለበት ሁሉም ነገር አልጋ በአልጋ 
በሆነበት ጊዜ አንድ መሆን ሳይሆን አስቸጋሪ በሆነና 
መለያየት ቅርብ በሆነ ጊዜ አንድ ለመሆን መወሰን 
ነው፤ ትልቅነት። በኖርማሉ ጊዜማ ሁሉም አንድ 
ነው። በችግር በመከራ ጊዜ ነው በጋራ ቆሞ አገር 
ማሻገር ኃላፊነት መውሰድ ፤ ለመስዋእትነት ዝግጁ 
መሆን የሚያስፈልገው። 

 ማርቲን ሉተር ኪንግ ‹‹ወይ እንደወንድማማች 
አብረን እንኑር ወይ ደግሞ እንደሞኞች አብረን 
እንለቅ›› ብሏል፤  ይህ ምርጫ ለእኛ የተሰጠ ነው። 
ወይ እንደ አንድ ሕዝብ እንደወንድማማች ሕዝብ 
ፈተናም ቢገጥመን በጋራ ቆመን እንሻገር ወይ ደግሞ 
እንደሞኞች  እንበላላ። 

ምን ማለት ነው ፤ የኦሮሞ ፖለቲከኛ አማራን 
ጠላት ብሎ ካሰበ ኦሮሞ በዓለም ላይ ዘመድ የለኝም 
ብሎ ወስኗል ማለት ነው። እኔ ኦሮሞ ከሰባት ቢሊዮን 
የዓለም ሕዝብ ጋር እጣላለሁ ብሏል ማለት ነው፤  
አማራ ኦሮሞን ጠላቴ ብሎ ካሰበ  በዓለም ላይ ካሉ 
ሕዝቦች ጋር ሁሉ በተቃርኖ እኖራለሁ ብሎ ወስኗል 
ማለት ነው። ሰው ከጎረቤቱ ጋር ከአብሮ አደጉ ጋር 
ከተዋለደው ጋር ጠላት ሆኖ ከሩቅ ወዳጅ መሆን 
አይችልም። ከአማራ ጠላት የሆነው ኦሮሞ ከሳውዲ 
ወዳጅ መሆን አይችልም። ከየመን ወዳጅ መሆን 
አይችልም፤ ለአማራም እንደዚሁ። 

መታለል የማይገባን ነገር አንድ ቤተሰብ መሆናችን 
መዋለዳችን ብቻ ሳይሆን እንዳው እድገትም ሰላምም 
ብናስብ መጀመሪያ ሰላም መሆን ያለበት ጎረቤት 
ነው፤ ለዚህ ነው ኢትዮጵያውያን ሩቅ ካለው ወንድሜ 
በቅርብ ያለው ጎረቤቱ ይደርስልኛል የሚሉት፤ ይህን 
በሰከነ መንገድ ማየት ያስፈልጋል፤ ብዙ ስሜት ወደ 
ጥፋት እንዳይወስደን ጥንቃቄ ማድረግ አለብን።

ይህ እንደተጠበቀ ሆኖ በአሸባሪዎች ላይ ክስ 
አይፈጸምባቸውም ፤ አይጠየቁም ዓለም ቢጠይቃቸው 
(ዓለም የራሱን ጠይቆ አልቻለም እንኳን የኛን) 
ለተባለው ጉዳይ አንድ ማሳሰቢያ ያለኝ ለተከበረው 
ምክር ቤት ፤ ይህ ሕግ አውጪ ምክር ቤት አንቀጽ 
ጠቅሶ፤ እራሱ ወስኖ እራሱ ፈርዶ የጎንዮሽን የቁጥጥር 
ሥርዓት ቼክ ኤንድ ባላንስ እንዳያበላሽ እፈራለሁ፤ 
እናንተ ዳኞች አይደላችሁም፤ በዚህ አንቀጽ መጠቀስ 
አለበት እንትን መባል አለበት ካላችሁ ታዛባላችሁ። 
ሥራችሁ እሱ አይደለም፤ ሥራችሁ ሕግ ማውጣት 
ነው።

ያን ሕግ የሚተረጉመው ሞያተኛ ደግሞ 
ባወጣችሁት ሕግ አግባብ አንድ ወንጀል በየትኛው 
አንቀጽ እንደሚከሰስ፤ በየትኛው አንቀጽ እንደ 
ሚጠየቅ፤ ወስኖ ጠይቃል እንጂ እናንተ እዚህ 
ተቀምጣችሁ በዚህ ወንጀል ነው ፤ በእዚህ አንቀጽ 
ነው ካላችሁ ቼክ ኤንድ ባላንስ ይበላሻል። ይህ 

ደግሞ እናንተ የምትፈልጉትን የመንግሥት ሥርዓት 
እንዳይኖር ያደርገዋል። ይህን መጠንቀቅ ያስፈልጋል፤ 
ሥልጠናም የሚያስፈልግ ይመስለኛል።

ከልቤ ነው የምናገረው፤ ሕግ አውጪዎች 
ትልቅ ኃላፊነት አለባችሁ። የመቶ ሺ ሕዝብ ነገር 
ተሸክማችኋል። እዚህ መጥታችሁ ስትናገሩ ዳኞች 
ሚኒስትር ስትሆኑ አይሆንም እናንተ የምክር ቤት 
አባላት ናችሁ። ትልቅ ሥራ አላችሁ፤ እሱን ነው 
መሥራት ያለባችሁ ሌላውም ሰው እንደዚሁ፤ 

 ለምሳሌ ባለፉት ጥቂት ዓመታት ኢትዮጵያ 
ውስጥ ከእንደዚህ አይነት የጅምላ ግድያ ጋር በተያያዘ 
እንደ ሸኔ ምናም አይነቱ ሳይሆን በሞብ የሚደረጉ 
ግድያዎች ከ11 ሺ በላይ ሰዎች ክስ መስርተን ብዙዎቹ 
ተፈርዶባቸዋል። አጠቃላዩን ተውትና የዛሬ ሁለት 
ዓመት ከሀጫሉ ግድያ ጋር ተያይዞ ሻሸመኔ አካባቢ 
በነበረው ሁኔታ ወደ ዘጠኝ ሺ ሰዎች ተይዘው 
ከእነዚህ ውስጥ አራት ሺ ሰዎች ላይ ክስ መስርተን 
አብዛኛው ተፈርዶበታል። 

የእኛ ዋና ዓላማ ያልተገባ ግድያን ማስቆም ነው። 
ቅድም እንዳላችሁት፤ ያልተገባ ግድያን ማቆም ሲሳነን 
ግን ፍትህ እንዲረጋገጥ በስፋት ሰዎችን እንይዛለን 
እናጣራለን፤ ፍርድ ቤት እናቀርባለን አቅም በፈቀደ 
መጠን እናስፈርዳለን። ይህ ኢትዮጵያ ውስጥ ያለ 
እውነት ነው ፤ ለፍትህ ያለንን ቀናኢነትን የሚያሳይ 
ነው። 

የኢትዮጵያ ፖለቲከኞችና የኢትዮጵያ አክቲ 
ቪስቶች፣ ልክ ግድያ ሲፈጸም በጣም አየር ይሞላሉ። 
ግድያውን ያደረጉ ሰዎችን ለመፋረድ ፖሊስና 
መከላከያ ሲዋደቅ ግን የሉም።  ሻሸመኔ ላይ ግድያ 
ሲፈጸም ነበር አየሩ ላይ፤ ከዛ በኋላ ፖሊስ እያደነ 
እየፈለገ ይዞ ፍርድ ቤት አቅርቦ አቃቤ ሕግ ተከራክሮ 
ሲያስፈርድ የሉም። 

    የመጀመሪያ ኢንሲደንት ላይ ከመጮሃቸው 
በስተቀር ሂደቱን በጥቅሉ ማየት አይችሉም። ይህ 
ነው የእኛ ውስንነት፤ በነገራችን ላይ ፖለቲካ ብቻ 
እንዳይመስላችሁ፤ ፕሮጀክትም ችግር ውስጥ ነው። 

መንገድ መንገድ ይባላል፤ ኮንትራት ይፈረማል፤ ዞር 
ብሎ የሚያየው ሰው የለም። ግድብ ግድብ ይባላል 
ኮንትራት ይፈረማል ዞር ብሎ የሚያየው ሰው የለም። 
እኛ መጀመር ብቻ ፤ መጀመሪያ አካባቢው ላይ 
ያለውን ጩኸት ብቻ ነው እንጂ ጉዳዩ ተጠናቅቆ ፍሬ 
አፍርቷል ወይ የሚል ልምምድና ባህላችን አነስተኛ 
ነው። በልማትም ችግሩ እሱ ነው፤ በፖለቲካም ችግሩ 
እሱ ነው።

   በአንድ ወቅት  አንድ ትልቅ የአገር ሽማግሌ 
ሊሞቱ ያጣጥራሉ፤ ያው ታውቃላችሁ በሀገር ቤት 
ሊሞቱ ሲሉ ቤተሰብ ይሰበሰብና ኑዛዜ የሚባል 
ነገር አለ። እናም ልጆቻቸውን ሰብስበው ልጆቼ 
ሆይ እኔ ለፍቼ ደክሜ አሳድጌያችኋለሁ፤ አሁን 
ጊዜዬ አብቅቷል፤ እየሄድኩ ነው፤ እናም አንድ ነገር 
ላስቸግራችሁ እፈልጋለሁ፤ እንደማታሳፍሩኝም ተስፋ 
አደርጋለሁ ይላሉ። 

    ልጆችም ደንገጥ ብለው ችግር የለም አባ 
ጠይቀን ለአንተ የማናደርገው የለም  ይላሉ። አባትም 
ብዙ አላስቸግራችሁም እኔ የምፈልገው ልክ ሕይወቴ 
ስታልፍ የውሎ ለቅሶውን የዚያን እለት የሚለቀስ 
እሱን ሀዋሳ አድርጉልኝ፤ ለቅሶዬን። በሁዋላ ደግሞ 
የቀጠሮ ለቅሶ አለ። በዕለቱ ያልደረሱት ዘመድ 
አዝማዶች ከያሉበት መጥተው በቀጠሮ እንዲያለቅሱ 
የሚደረግበት፤ እሱን ደግሞ ጎንደር አድርጉልኝ፤ 
ቀብሬን ደግሞ ድሬዳዋ አድርጉልኝ፤ በኋላ 
መታሰቢያዬን ደግሞ አዲስ አበባ አኑሩልኝ አሉ። 

ልጆች ደነገጡ፤ ቢችሉና ቢያደርጉት ደስ 
ይላቸዋል። ግን ራቅ ራቅ ያለ ቦታ ሆኖባቸው 
ተጨናንቀው እምቢም እሺ ሳይሉ በጭንቀት መንፈስ 
ውስጥ እንዳሉ አባት አይ ልጆቼ ተጨነቃችሁ 
እንዴ አሉ፤ እኔ እኮ ይህን ማድረግ እንደማትችሉ 
አውቃለሁ፤ ነገር ግን አባ እገሌ እንዲህ ብለው 
ሞተው ነበር እንዲባልልኝ ነው›› አሉ።  አሁን ያለው 
አክቲቪስትና ፖለቲከኛም እንዲሁ ነው። እንዲህ 
ብዬ ነበር ብሎ ለመናገር ካልሆነ በስተቀር እና ለዕለቱ 

“እኛን በዘር ለመውቀስ የምታስቡ ሰዎች 
መጀመሪያ እስኪ አንድ ሁኑ”

ወደ ገጽ 14 ዞሯል

   - ጠቅላይ ሚኒስትር ዶ/ር ዐቢይ አሕመድ 



ፖለቲካና ወቅታዊ

ወቅታዊ 
አዲስ ዘመን   እሁድ ሐምሌ 3 ቀን 2014 ዓ.ምገጽ 14

ለፌስቡክ ወሬ ካልሆነ በስተቀረ ለሕዝብ ከሆነ 
መከታተል ነው። 

 ወለጋ ሂዱ፤ ሂዱና ምን እንደሆነ ችግሩን እወቁት፤ 
እዚህ ተቀምጦ መጠየቅማ ማን ይከብደዋል፤ 
ከእንደዚህ አይነት ስሜት መውጣት ያስፈልጋል፤ 
ለማለት ሳይሆን ችግር እንዳይፈጠር አገር እንድትጸና 
ነው መረባረብ ያለብን እንጂ እንደ ሽማግሌው ብዬ 
ነበር በማለት እንዲወራላቸውና አይ እሳቸው እኮ 
እንዲህ ብለው ነበር ተብሎ እንዲነገር ከሆነ ያው 
ንግግር ስለሆነ ዋጋ አይኖረውም። 

   ሁለተኛው ሸኔን ለማውገዝ ይቸገራሉ ተብሎ 
ይታማል የሚል ጥያቄ ተነስቷል። በመጀመሪያ 
የተከበረው ምክር ቤት በጣም ትልቅ ወንበር ነው 
የያዛችሁት፤ ሀሜት እዚህ አታምጡ፤ ይህ እኮ 
ትልቅ ቤት ነው፤ እንዴት ይታማል ብላችሁ ሀሜት 
ታመጣላችሁ እዚህ፤ እንደዚህ አየሁ፤ እንደዚህ 
ሰማሁ፣ ሄጄ አረጋግጬ ጠይቄ ነው የምክር ቤት 
አባል የሚለው። እኛም ነበርን እዚህ፤ እንዲህ 
አይጠየቅም፤ ሀሜት እዛው ቡና ላይ ጫት ላይ ፤ 
እዚህ ደግሞ ሲሆን ቁምነገር አጣርታችሁ ሄዳችሁ 
ጠይቃችሁ ነው መምጣት ነው ያለባችሁ እንጂ 
እንደዚህ አይነት ሀሜት ሰምቻለሁ ሀሜቱን እንዴት 
ታዩታላችሁ አይባልም። 

   ስለዚህ ሀሜቱን አስታኮ መልስ መስጠት 
ያስቸግራል ማለት ነው። ግን እሳቤ አለ።  ቲንኪንግ 
አለ ቢሃይንድ። አንደኛው ይሄ ምክር ቤት አይደለም 
ሸኔን አሸባሪ ያለው፤ አልነበራችሁም እናንተ፤ 
ደርሳችሁ ሸኔን አሸባሪ እንዳላችሁ አክት አታድርጉ። 
እናንተ አይደላችሁም ያደረጋችሁት። የቀደመው 
ምክር ቤት ነው ሸኔን አሸባሪ ብሎ ያለው እንጂ እናንተ 
አይደላችሁም። ልክ እናንተ አሸባሪ ብላችሁ እኛ ቸል 
እንዳልን ለማስመሰል ከሞከራችሁ ስህተት ነው። 
እናንተ ሳትመርጡ እና  ሳትገቡ ነው ሸኔን አሸባሪ 
ያልነው እኛ፤  ግን አሸባሪ ማለት ብቻ አይደለም 
በየቀኑ  እየተዋጋነው ነው ሸኔን፤ ምን ያደርጋል አሸባሪ 
ማለት፤ በየቀኑ እየተፋለምነው ነው። 

   ከዘር ጋር የምትቸገሩ ሰዎች አንደኛ ሸኔ ኦሮሞ 
ነው የኦሮሞ ተወካይ ነው ብላችሁ አሳንሳችሁ 
እንዳታዩ፤ ሸኔ የኦሮሞ ቀንደኛ ጠላት ነው፤ አንደኛ 
በበቀደሙ ጭፍጨፋ ከደቡብ የማረክናቸው፣ 
ከትግራይ የማረክናቸው ሰዎች አሉ። ሸኔ ኦሮሞ 
ብቻ አይደለም።  አሉ እኛ እጅ። እዛ የሚሰበሰበው 
ኦሮሞ ብቻ እንዳይመስላችሁ። ኢትዮጵያን ማጥፋት 
የሚፈልግ ክፉ ኃይል ሁሉ ይሰበሰባል። በየትም 
በየትም ሰልጥኖ ይገባል፤።

ሁለተኛ ሁለት ኤግዛምፕል ላንሳላችሁ፤ ሸኔ 
የኦሮሞ ጠላት እንደሆነ እንዲገባችሁ፤ አንደኛው 
በቅርቡ አንድ አባት በወለጋ ያለውን ግድያ ሲሰሙ 
ያዝናሉ ያው ታውቃላቸሁ የኦሮሞ አባቶች በጣም 
የዋህና ገራገር ስለሆኑ እንደዚህ አይነት በደል 
ያማቸዋል። እና ልጃቸው ያበሳጫቸዋል። የእሳቸው 
ልጅ ሸኔ መሆኑን ያውቃሉ፤ ደብቀዋል፤ ልጅ ስለሆነ። 
ልጃቸው በአቅራቢያቸው ቆፍሮ መሳሪያ ቀብሯል። 
ተናደው ለፖሊስ ልጄ ሸኔ ነው መሳሪያም ቀብሯል 
ኑና ውሰዱ ብለው አስፈትሸው መሳሪያውን ፖሊስ 
ይረከባል። 

 ባለፈው ሳምንት ነው፤ ልጅ ይሰማል፤ 
ጓደኞቹን ይዞ መጥቶ ቤቱን ዘግቶ አባትየውን አስሮ 
አቃጠላቸው። ይህ አባቱን አስሮ የሚያቃጥል ሰው 
ነው እሱ ሰው ተብሎ የኦሮሞ ተወካይ የሚሆነው፤ 
ለማንም የማይመለሱ አውሬዎች ናቸው  እንጂ 
ሕጻናት ላይ መሳሪያ ማንሳት እኮ ከባድ ነገር ነው፤ 
ለምንድነው እንደዛ አውሬ የሆኑት የሚለው በደንብ 
ጥናት ይፈልጋል። የፖለቲካ ዓላማ ግን የላቸውም።  
ለምሳሌ አሁን ለሸኔ ናና ኦሮሚያን አስተዳደር 
ብንለው በምን ሞራል ነው ሕጻናትንና ሴቶችን እንደዛ 
ያሰቃየ ኃይል አገር ሊመራ የሚችለው አይችልም። 
ዓላማው አይደለም አገር መምራት፤ አገር ማፍረስ 
ነው ዓላማው። 

ሁለተኛ ኤግዛምፕል ልስጣችሁ፤ ወለጋ ውስጥ 
አንድ አባት ሁለት ልጆቻቸው በትግራይ ግጭት 

ውትድርና ገብተዋል። ኢትዮጵያ ልትፈርስ ነው 
እንታደጋለን ብለው፤ እነዚህ ልጆች አባት አስፈቅደው 
ነው የሄዱት፤ ከአባት ጋር ተመካክረዋል አላውቅም፤ 
ግን ልጆቹ ወታደር ሆነዋል። ሁለት ልጆችህ ወታደር 
ሆነዋል ልከሃል ተብለው አባት ተገድለዋል። ሁለት 
ልጆችህ አሽሽ እየሳቡ ከተማ ውስጥ እየሰረቁ 
አስቸግረው አይደለም አገር ሊታደጉ ዘምተዋል 
ተብሎ አባት ተገድለዋል። 

   እኛ የምናላግጥባቸው አንዳንድ ወታደሮች 
ጀነራሎች ጀነራል ስለሆኑና ከጠላት ጋር ስለሚፋለሙ 
ቤተሰቦቻቸው ተገድለውባቸዋል። በወለጋ በመቶ 
የሚቆጠር የወረዳና የዞን አመራር ሞቷል። ሪፖርት 
ቀርቦላችኋል ካስፈለገም በዝግ ይቀርብላችኋል። ጉዳዩ 
እዚህ ተቀምጠን እንደምንናገረው አይደለም፤ ሰዎች 
ይሞታሉ፤ በሰላም ወጥተው በሰላም አይመለሱም። 

   እና ሸኔ የኦሮሞ ተወካይ አይደለም፤ ሸኔ የጥፋት 
ኃይል ነው። ፕራይመርሊ የኦሮሞን ሕዝብ እያጎሳቆለ 
ያለ ኃይል ነው፤ ወለጋ ውስጥ የምንሰራቸው መንገዶች 
ሁሉ ቆመዋል፤ በዚህ የሚጎዳው ማነው፤ ልማት 
የለም፤ መብራት ስልክ የሚባል ነገር እዚያ ችግር 
አለ፤ ማነው የሚጎዳው፤ ከእነሕይወቱ የሚቃጠለው፤ 
ቅድም ባልኳችሁ መንገድ የሚገደለው  ቁጥር 
ስፍር የለውም። ይህንን ጠላት የአማራ፣ የኦሮሞ፣ 
የወሎ፣ የሱማሌ የሁላችን ነው ብለን ከተረባረብን 
እናጠፋዋለን። ነገር ግን ክፍፍል ከሰጠን የሚያግዘንን 
ኃይል ነው የምናዳክመው። ክፉ ክፉ ነው፤ ለአባቱ 
ለእናቱ ያልበጀ ክፉ ለማንም አይበጅም።  በዛ አይን 
ማየት ጥሩ ነው።

ሁለተኛ እኛን በሚመለከት  እኛ እኮ ሰላሳ አመት 
፤ 27 /28 ዓመት ኢህአዴግ  ከ1981 ዓም ጀምሮ 
እስከወደቀበት ጊዜ ድረስ  ስለ አጋር አይደለም 
የማወራው ስለ አራቱ ድርጅቶች አራት ድርጅቶችን 
ለ20 ምናምን ዓመት አንድ ማድረግ ያልቻለ 
ድርጅት ኢትዮጵያን አንድ ማድረግ አይችልም። 
በትግል ጊዜ ላይመች ይችላል መንግሥት ከሆነ 
በኋላ ፕሮግራማችን አንድ ነው እየተባለ እነዚህን 
ፓርቲዎች አንድ ማድረግ ካልቻለ የጊዜ ጉዳይ እንጂ 
የኢትዮጵያ መፍረሻ ቅርብ ነው።  ምክንያቱም 
ኢህአዴግ ሳይፈርስ ጥያቄው የነበረው አንድ እንሁን 
፤ አንድ እንሁን ነው አልተቻለም፤ እራሱን እንደ 
ድርጅት አንድ ማድረግ ያልቻለ ሃይል  አገር አንድ 
አያደርግም አያጸናም በሚል ነው ለውጥ ብለን ትግል 
የጀመርነው፤ ከለውጥ በኋላ መንግሥት ሆነን ባጠረ 
ጊዜ ውስጥ አራቱን ሳይሆን ከእነሱ ውጪ በርካታ 

ፓርቲዎች ስማቸውን አርማቸውን ፕሮግራማቸውን 
ጥለው በአንድ የብልጽግና ሃሳብ ውስጥ ተሰባስበው 
አገር እየመሩ ያሉ።

  በኢትዮጵያ ህብረ ብሔራዊ አንድነትና በጋራ 
ማደግ ጽኑ እምነት ስላለን እንጂ ያስገደደን ሕግ የለም። 
ኢህአዴግ አንድ ካላደረጋችሁ በቀር አትቀጥሉም 
አላልንም። አደገኛ ስለሆነ ነው ያፈረስነው።  
መጀመሪያ እኛን በዘር ለመውቀስ የምታስቡ ሰዎች 
መጀመሪያ እስኪ አንድ ሁኑ። ወደ ኢትዮጵያ ጥላ 
ኑ መጀመሪያ።  በሰፈር ፓርቲ ተቋቁማችሁ ስታበቁ 
እኛ በፕሮግራማችን በግልጽ በአገር ጉዳይ ነው 
የምንታገለው ብለን ሰነድ ያወጣን ፓርቲና አመራር  
በዘርና በሰፈር ለመፈረጅ አታስቡ። እኛ ከዘር በላይ 
ነን፤ ከሰፈር በላይ ነን።

የኢትዮጵያን ብልጽግና አብዝተን የምንመኝና 
የምንተጋ ሰዎች ነን፤ ያልኖራችሁበትን ለእኛ 
ለመስጠት መሞከር ተገቢ አይመስለኝም። እና 
ሸኔን አሸባሪ ያልነው ከእናንተ በፊት ነው፤ በየቀኑ 
እየተዋጋነው ነው። ለሸኔ የሚራራ ፤ ለሸኔ የሚያዝን 
የተለየ ሁኔታ የለንም።  ነገር ግን የተከበረው ምክር 
ቤት እንደዚህ እንደ ሸኔ አይነት ሃይሎች በሙሉ ዋና 
ፍላጎታቸው ፓርላማ ስለነሱ እንዲያወራ፤ ሚዲያ 
ስለነሱ እንዲያወራ ፤መንግሥት ስለእነሱ እንዲያወራ 
የዓለም ሚዲያ አሉ እንዲላቸው አለን አልሞትንም 
በማለት የሚፍጨረጨሩ ሰዎች ናቸው።

አብዝቶ ስለ ድህነት መናገር ብልጽግናን 
አያመጣም ፤ አብዝቶ ስለ ጠላት መናገር ድልን 
አያጎናጽፍም፤ ብለን በተደጋጋሚ አንስተናል። እኛ 
አንዳንዴ ሰብሰብ የምንለው መሻታቸው እሱ እንደሆነ 
ስለምናውቅ ነው። ባንናገርም ግን በእያንዳንዱ ደቂቃ 
እንዋጋቸዋለን። ሰው አዘን ሂድና ሞተህ አገርህን 
ታደግ ብለን እንዋጋቸዋለን።  በዚያ ደረጃ ለማማት 
የሚሞክር ሰው ካለ የሃሜት ሱስ ያለበት ካልሆነ በቀር 
እኔንና ፓርቲዬን የሚያሰጋ ነገር አይመስለኝም።

እኛ ሁሉም ኢትዮጵያዊ በእኩል በነጻነት 
የሚኖርባትን አገር እንመኛለን ፤ የምንጥረውም 
ለዛ ነው። ሸኔ  ይከሰናል፤ እነዚህ ሰዎች እንትን 
አይደሉም ብሎ ይከሰናል፤ ሌላው ሸኔም ይከሰናል፤ 
እኛ ኢትዮጵያውያን ነን ሁሉም ሕዝቦች ተከባብረው 
ተዋደው በጋራ እንዲኖሩ እንፈልጋለን፤ ሁሉም 
ሕዝቦች የሚገባቸውን እያገኙ የጸናች ኢትዮጵያን 
እንዲፈጥሩ እንፈልጋለን። በዚህ ውስጥ ሳናስብ 
፣ ሳናውቅ የምናበላሸው ካለ በእናንተም እገዛ ፤ 
በሕዝባችንም ምክርና ተግሳጽ ፤ በእናቶቻችንም 

ጸሎት እንታነጻለን ፤እንታረማለን። ሆን  ብለን ግን 
ዘርን ከዘር ለማፋጀት ፤ የአንደኛው ዘር የበለጠ 
የሌላው ያነሰ ለማድረግ ፤ አንደኛውን ባልተገባ ሁኔታ 
ለመጥቀም አንሰራም፡፤ ስብዕናችንም አይደለም።

ጽንፈኞች ሁለት መርዝ አላቸው በየትኛውም ሰፈር 
ይደራጁ ሁለት ጸባይ አላቸው  አንደኛው ኮሌክቲቭ 
ናሲዝም ነው። ኮሌክቲቭ ናሲዝም ማለት   የእኔ ብቻ 
ጥሩ ፤ የኔ ዘፈን ፤ የኔ ባህል ፤ የኔ ሃሳብ ብቻ ጥሩ ነው 
። ከእኔ ውጪ ያለው አይረባም ፤የኔ መሬት ለም ነው፤ 
ሰፊ ነው። የኔ …የ ኔ የሚል የጽንፈኞች አንኳር እሳቤ 
ነው።  ኮሌክቲቭ ነው።  ለምሳሌ አንድ ጽንፈኛ ሰፈር 
አንድ መስኪድ ኖሮ ሌላ ቦታ አንድ መስኪድ ቢኖር 
አይ የእኛ መስኪድ እኮ የተሰራው ሰኞ ነው ብሎ በዛ 
ይኩራራል።  ሁለተኛው ኮሌክቲቭ ሰልፍ ፒቲ ነው።  
በጣም የበዛ ለራስ ማዘን ስሱነት ነው።  የነገር ሁሉ 
ማዕከል ራስን አድርጎ ማየት፤ እኔም ኢትዮጵያዊ ዜጋ 
ነኝ፤ ዜጋ ላይ ያለው መከራ ይደርስብኛል፤ ደስታውን 
ደግሞ እኔም እጋራዋለሁ ብሎ የሚያስብ ጤነኛ ሰው 
ካልሆነ በቀር በጣም በተጋነነ  የጉዳት መንፈስ ወስጥ 
ስለሚኖር ለጥፋት ይነሳሳል።

እነዚህ በግራ በቀኝ ያሉ የእኔ ብቻ ጉዳት፣ የእኔ 
ብቻ ጥቅም፤ እኔ ብቻ እንደዚህ ፣  እኔ ብቻ  ጀግና! እኔ  
ብቻ ታሪክ ያለኝ ፤እኔ ብቻ ሙሉ ሰው የሚሉ ሃይሎች 
በሙሉ ሄደው ሄደው ጥፋት ያመጣሉ። በጋራ ያ 
ባህርይ አንዲኖረን ማድረግ ያስፈልጋል። የትኛውም 
ሃይል በእንደዚህ አይነት ሲፕተም  ሲጎዳ ስናይ 
የጽንፈኝነት መርዝ የሚጠቀምበት ሃይል መሆኑን 
መገንዘብ ያስፈልጋል።

ጽንፈኝነት ዓለምን አልጠቀመም ኢትዮጵያንም 
አይጠቅምም። አይጠቅመንም ፤ የሚጠቅመን 
ጽንፈኝነትን አስወግደን ዴሞክራሲያዊ ሥርዓትን 
አምጥተን በጋራ መጓዝ  ነው። በዴሞክራሲና በልማት 
መካከል አንድ  አስቸጋሪ ተቃርኖ አለ፤  አንዳንዶች 
ይመጡና እናንተ ኢትዮጵያ ያለመደችውን ዴሞክራሲ 
ባህላችን የዴሞክራሲ እሳቤ የለውም ለሺ ዓመታት 
ዘፈናችን ተረታችን ንግግራችን ሁሉ ማፈን ነው 
ባህላችንና ተረቶቻችን የማይደግፉትን ዴሞክራሲ 
ለማምጣት ብላችሁ ነው የምታፋጁን፤ ጠንከር 
ብላችሁ  ገርፋችሁ እስራችሁ መንግሥት መንግሥት 
ሽተቱ ይላሉ። መንግሥት መንግሥት ሽተቱ ማለት 
እሰሩ ግረፉ ማለት ነው፤ ለእነሱ ያለን መልስ ምክር 
ቤቱም እንዲገነዘበው የምፈልገው መግረፍ ማፈን 
ቀላል ነው ፤ መግረፍ ማፈን ኖረንበት አይተነዋል፤ 
መግረፍና ማፈን ከብልጽግና ከእድገት ጋር  አብሮ 

ከ12ኛው ገጽ የዞረ

ወቅታዊ 
ፖለቲካና ወቅታዊ

አይሄድም።
ክቡር አቶ ታገሰን ስናፍነው እሱ እኛ እስር 

ቤት ነው ያለው ባለቤቱ ልጆቹ ወንድም እህቶቹ 
ቤተዘመዱ በያሉበት ህሊናቸው ይታሰራል። በየቀኑ  
አንድ ሰው እያሰርንም መቶ ሰው እየጎዳን ልማት 
ልናረጋግጥ አንችልም።    ቅድም  እንዳልኳችሁ ያለን 
የሰው ኃይል ነው። የተፈጥሮ ሀብት ነው። በተቻለ 
መጠን ሰው ደስተኛ ሆኖ ሥራ የሚሰራበትን መንገድ 
ካልፈጠርን በስተቀር እድገት አናመጣም። በዕድገትና 
በዴሞክራሲ መካከል ያለው ባላንስ በጣም አስቸጋሪ 
ነው። ዴሞክራሲን ካላመጣንና ሕዝቦች ወድደው 
ፈቅደው  ደስ ብሏቸው ካልኖሩ  ልማት አይመጣም። 
ኢኖቬተር ሳይፈጠሩ የሚተጉ  ሰዎች ሰው ሳያያቸው  
የሚሰሩ ሰዎች  አይጠቀሙም።  አኩራፊ  ይበዛል። 
አኩራፊ ከበዛና ልማት ከሌለ የሚያፍነው መንግሥት 
20 ሀብት ይሁን 30  ሀብት ቢኖረው ዋጋ የለውም። 
የሚያስፈልገው ጉዳይ ልማት ነው። ይሄን እንዴት 
አድርገን እናስታርቅ የሚለው ፈተና መሆኑን 
መገንዘብ ያስፈልጋል። ይሄን ባላንስ ለማድረግ ነው 
አንዳንዴ እያሰርን ፤አንዳንዴ እየፈታን ፤አንዳንዴ 
እየለመን የምንሄደው ይሄን ባላንስ ለማስጠበቅ 
መሆኑ  ግንዛቤ ይወሰድ።

   ሌላው ሰልፍ  ተከለከለ፤ ለተባለው ጠያቂው 
ሲያነሱ ሰላማዊ ሰልፍ ነበር ያሉት ጥያቄ ውስጥ  
ሲገቡ ደግሞ  ሰው ተገደለ አሉ። ሰላማዊ ሰልፍ 
ማለት መንግሥትን ለአንድ ሰዓት ከ30 ደቂቃ እዚች 
ቦታ ላይ ቁጭ ብዬ ድምፄን አሰምቼ እሄዳለሁ 
ማለት ነው። ካስተማሩን አገራት ያየነው እሱን ነው። 
ድንገት ተነስቶ ቁርስ በልቶ ሲመሽ ሲነጋ ብቻ የሚነሳ 
ጉዳይ አይደለም። ምክንያቱም መጠበቅ ይፈልጋል። 
ሰላማዊ ሰልፍ እንኳን ንፁሀን ዜጎች በግፍ ተገድለው፤ 
ሰው ተቆጥቶ ለምን ዜጎች ተገደሉ ማለት ቀርቶ፤ ከዛ 
ላነሰ ጉዳይ ብዙ ሰው ይቆጣል። ይናገራል። ለትናንሽ 
ጉዳይ። 

ይሄ የማይገባ ጥያቄ ስለሆነ አይደለም። 
የማያስቆጣ ጉዳይ ስለሆነ አይደለም። ብዙዎች 
- ጓዳ ተንሰቅስቀው አልቅሰዋል። እንኳን ሰው።  
ያናድዳል። ያስቆጣል ሰልፍ ያስመኛል። ግን ያ ሰልፍ 
ሰላማዊ መሆኑን ማረጋገጥ ያስፈልጋል። በአንድ 
በኩል የሰው ሕይወት በከንቱ እንዳያልፍ መንግሥት 
ናችሁና ለምንድነው ሰላም የማታ ስጠብቁት 
ትላላችሁ። በሌላ በኩል ደግሞ ሰልፍ ውስጥ የጥፋት 
ሰዎች ተቀላቅለው ገብተው የሰዎችን ሕይወት 
የሚያጠፉ ለማጥፋት ፍላጎት ያላቸው ኃይሎች 
እንዳሉ ተገንዝበን ለመከላከል ስንሞክር ደግሞ በጄ 
አትሉም።

አዲስ አበባ ላይ ብዙ ፍላጎት አለ ፤ አሁን ። ሰው 
እንኳን ሰልፍ በሆነ መንገድ ሰብሰብ ብሎ የሆነ ነገር 
የማድረግ ፍላጎት አለ። እና ዜጎቻችንን ለመታደግ 
የምናደርገው መሆኑን መገንዘብ ያስፈልጋል። 
ብሄርን፣ ከብሄር ፤ እምነትን ፣ ከእምነት ለማፋጀት 
በቂ ሥራ ሰራን ብለው ስለማያስቡ የሚፈልጉ ኃይሎች 
አሉ። በነገራችን ላይ የጥፋት ኃይሎች ሰዎች ገድለው 
የዓለም ሚዲያ ሲናገርላቸው የሚያስታጥቋቸውና 
ፋይናንስ የሚያግዟቸው ኃይሎች በርቱ አሁንስ 
ጎብዛችኋል ብር ይላክላችኋል ይላሉ። እኛ በለፈለፍን 
ቁጥር እነሱ ብር እያገኙ ፤ እኛ በለፈለፍን ቁጥር  እነሱ 
መሣሪያ እያገኙ፤ ሥልጠና እያገኙ የበለጠ እየበዙ 
እየተጠናከሩ ይሄዳሉ።

እኛ ሥራችንን እየሰራን የምንናገረውን ነገር 
ሊሚት ካላደረግን፤ ምስክር እየሆናቸው ነው። 
መንግሥት ሲያለቅስ ቀላቢዎቻቸው የስ አሁን 
ሥራችሁን ሰርታችኋል እያሏቸው ነው። ይሄን 
ነገር የተከበረው ምክር ቤት በውል ቢገነዘብ 
ጥሩ ይሆናል። አጠቃላይ ዓላማቸው መጀመሪያ 
መግደል፤ ማቃቃር፤ ማሰለፍ፤ መግደል፤ማቃቃር፤ 
መበተን፤ ገብቶ ኢትዮጵያን ማፈራረስ ነው። አንደኛ  
ብዙ አድነን ሾልኮ መግደል ተሳካላቸው። አሁንም 
በመሰለፍ ተጨማሪ ግድያና ጥፋት እንዳያመጡ 
የሚደረግ ጥንቃቄ እንደሆነ ቢወሰድ ጥሩ ነው። ግን 
የተከበረው ምክር ቤት ለኢትዮጵያ ሕዝብ ግድ የለም 
ሰኔና ሀምሌ ብዙ ሰልፎች ስላሉብን እነሱን ሰልፎች 

እንጨርስና  መስከረምና ጥቅምት አስፈላጊ ከሆነ እኛ 
እንሰለፋለን። ብዙ ጠላቶቻችን በሚሰለፉበት ጊዜ 
ለምን እንቀላቀላለን። አሁን እኮ ብዙ ሺህ ሰልፍ ነው 
እኛ ጋር ያለው። እነሱ ይጨርሱና በእኛ ጊዜና በእኛ 
ሁኔታ  እኛ እንሰለፍ። እንጂ እነሱን አግዘን አብረን 
እነሱን እናስታግስ ወይስ የእኛን እንጠብቅ ።

እዚህ የሚሰለፈውም ስንጠብቅ ሾልኮ ደግሞ ገብቶ 
ይገድላል። እዚህ የሚሰለፈውም ጥበቃ ይፈልጋል። 
ትንሽ ማስተዋል ቢኖር ጥሩ ነው። በጠላት ተገማች 
አንሁን! ጠላት በቀላሉ የሚገምተው ማህበረሰብ 
ጥፋት ነው። የኢትዮጵያ ሕዝብ በጀግንነቱ ለአገር 
ለሕልውና በመዋደቁ የሚታወቅ ቢሆንም ጠላት 
በቀላሉ  እዚህ ጋር ገድዬ በሚዲያ እንደዚህ አድርጌ 
ብሎ እንደፈለገ  ፕሪዲክት የሚያደርገው  ከሆነ ጥፋት 
ነው። ብዙዎቹ የጥፋት ኃይሎች ገና ነገር ሳይጀመር 
አንድ ሁለት ዓመት ጽፈው አዘጋጅተው ይጠብቁናል። 
ልክ የሆነ ነገር ሲፈጠር እናጫጩኃለን ብለው።

ለእንደዛ ተገማች መሆን ጥሩ አይደለም። በአንድ 
ወቅት ሁለት አገራት በሰላም በጋራ ሲኖሩ ቆይተው 
ጦርነት ይገጥማሉ። ኤክስ እና ዋይ የሚባሉ አገራት 
በጋራ ሲኖሩ ቆይተው በድንገት ጦርነት ሲገጥሙ 
የዋይ አገር ዜጎች እነርሱ ውስጥ ከኤክስ አገር መጥቶ 
የሚነግድ ሀብታም ሰው አለ በከተማቸው። እናም 
ያንን ሀብታም የእርሱ አገር ከእኛ ጋር ተጣልታለችና 
ይህንን ሀብታም ሄደን መጉዳት አለብን ብለው 
ወጣቶች ሰብሰብ ብለው ድንጋይ ይዘው በዚህ ሰውዬ 
ንብረት ሀብት የንግድ ቦታ ላይ ድንጋይ ይወረውራሉ። 

 ሰውዬው  ወጥቶ ይለምናል ‹‹ እባካችሁ እኔ 
እኮ የመጣሁት በአምስት ዓመቴ ነው። ከእናንተ 
ጋር የኖርኩ፣ የእናንተን ቋንቋ፣ ባህል ተምሬ ያደግሁ 
እንዴት እዚያ እኔን አስባችሁ ታጠፉኛላችሁ›› 
ቢላቸው በፍጹም በጄ አልሰማም አሉት። ለአገራችን 
ብለን ነውም አሉ። ሰውዬው ፈጣን ሰራተኛ ብቻ 
ሳይሆን ነገርን በየብልቱ ማየት የሚችል ፤ ለጠላት 
ተገማች ያልሆነ ሰው ስለሆነ ‹‹ውይ ይቅርታ 
አድርጉልኝ›› አላቸው። ‹‹እኔ መጀመሪያ ልትጎዱኝ 
መስሎኝ ነበር። ለካ እናንተ ለአገራችሁ ብላችሁ 
ነው። አገራችሁንማ ለመጥቀም ከመጣችሁ ድንጋዩን 
ወርውሩ በቀን መቶ መቶ  ብር አበል እከፍላችኋለሁ›› 
አላቸው።   

እሺ ብለው መቶ ብር ተቀብለው ድንጋይ 
ሲወረውሩ ዋሉ። በማግስቱም መጡ። ‹‹አይ ይቅርታ 
አድርጉልኝ አበሉን ሃምሳ ሃምሳ አድርጌዋለሁ። 
ምክንያቱም ትናንት ቤቴ ዝግ ስለሆነ የምከፍለው 
የለኝም ዛሬ ሃምሳ ሃምሳ ነው የምከፍላችሁ›› 
አላቸው። ሁለተኛ ቀኑንም ወረወሩ። ሦስተኛ ቀን 
ሲመጡ ‹‹ይቅርታ አድርጉልኝ ሁለት ቀን ቤት 

ተዘግቶብኝ ሥራ ስላልሰራሁ የምከፍላችሁ ክፍያ 
የለኝም ዛሬ›› አለ። እነርሱም ‹‹ሞኝህን ፈልግ በነጻማ 
እኛ አንወረውርም ብለው ጥለው ሄዱ›› ይባላል። 
ዋና ዓላማው ድንጋይ እንዳይወረወር ማስቆም ነውና 
ትንሽ በተለየ መንገድ ከፍሎ ሰዎችን ማዞር ከቻለ 
በኋላ የተቀረ ሀብቱን መታደግ ቻለ ይባላል። ለጠላት 
ተገማች አትሁኑ ፤ ላባላችሁ ካለ አንባላም ብላችሁ 
ቁሙ። ስትፈልጉ በራሳችሁ ጊዜ ተባሉ እንጂ ጠላት 
ሲፈልግ የሚያባላው ሲፈልግ የሚያዋድደው ኃይል 
ከሆንን አደገኛ ጥፋት ስለሚመጣ ኢትዮጵያን ትንሽ 
ከቀልባችን መሆን ፣ ሰብሰብ ማለት ያስፈልገናል። 

የሽግግር መንግሥት የሚባል ነገር ለተባለው 
ጥያቄውን ያነሱ የምክርቤት አባል በርቀት ሳይዎት 
ወጣት ይመስሉኛል። እና ይህ የሽግግር  መንግሥት 
ጉዳይ እርስዎ ሳይወለዱ በንጉሱ ጊዜ ጀምሮ የነበረ 
ተረተረት ነው። ንጉሱ መጨረሻ ዘመናቸው 
ለውጥ የሚፈልገው ኃይል ካቢኔ አፍርሱ ፣ እንትና 
ይነሳ፣ እንትና ይሁን ፣ እንትና ይመለስ ሲል ቆየና 
እርሳቸው ካቢኔም ቢያነሱ ጠቅላይ ሚኒስትርም 
ቢቀያይሩ ዋናው ፍላጎት ሥርዓት ማፍረስ ስለነበር 
አልሰማቸውም። ካቢኔያቸውን ካፈራረሱ በኋላ ፤ 
ሥርዓት ካፈረሰ በኋላ እንዴት እንደሚያፈርስ እንጂ 
እንዴት ተደራጅቶ እንደሚገባ ዝግጅት ስላልነበረው 
እርሱ ሳያስብ ሌላ ኃይል ተደራጅቶ ገብቶ 17 ዓመት 
ሥልጣን ያዘ። 

17 ዓመት ሙሉ ኮሎኔል መንግሥቱ አገር እየመሩ  
የሽግግር መንግሥት አጀንዳ ኢትዮጵያ ውስጥ 
ቆሞ አያውቅም። እነዚያ አንተ ሳትወለድ ሽግግር 
መንግሥት ያነሱ ሰዎች ዛሬም አሉ ያነሳሉ። አሉ 
በሕይወት። ኢህአዴግ መጥቶ 27 ዓመት የሽግግር 
መንግሥት አጀንዳ ደብዳቤ ቆሞ አያውቅም። 
እናም አሁንም የሽግግር መንግሥት የሚሉ ሰዎች 
ካሉ የተከበረው ምክርቤት ይህንን ሊፈቅድላቸው 
ይገባል። እነርሱ የሽግግር መንግሥት ይበሉ እኛ 
ደግሞ አገር እናጽና። በንጉሱም አልቻሉም፤ 
በደርግም አልቻሉም፤ በኢህአዴግም አልቻሉም 
በእኛም አይችሉም። የማይችሉት ለምንድነው 
ሥርዓት ማፍረስ ያለው አደጋ አልገባቸውም። 

ችግር የለም ከግለሰቦች ጋር ትስስር የለውም 
ይህ አሁን ያለው መንግሥት ቢነሳም ባይነሳም 
ኢኒስቲትዩሽን ካለ ሥርዓት ካለ ችግር የለውም። 
እነርሱ ሥርዓት ማፍረስ የተሰጣቸውን ተልኮ 
ማሳካታቸውን እንጂ ብታፈርስም እንዴት 
እንደሚያደርጉት አያውቁትም እኮ። እነዚህ ሰዎች 
ብዙዎቹ አንድ ቀበሌ መርተው አያውቁም ፤ 
በነገራችን ላይ። እናም ኢትዮጵያ ውስጥ የፖለቲካ 
ችግር ነበር። የመንግሥት አስተዳደር ሪፎርም 

ዲማንድ ያደርግ ነበር፤ ጥያቄ የለውም። ለዚያ ብለን 
ሦስት ነገር አድርገናል። አንደኛ ምርጫ ከማካሄዳችን 
በፊት ገለልተኛ ፤ በሕዝብ ተአማኒ የሆነ ፣ በዓለም 
አቀፍ ተቋማት ተቀባይነት ያለው ምርጫ ቦርድ 
እቋቁመናል ፤ ካድሬዎች ከሚመሩት ገለልተኛ ሰው 
ይምራ ብለን ለምርጫ ቦርድ  አዲስ አዋጅ፣ አዲስ 
በጀት፣ አዲስ አመራር ከምክርቤት ጋር አቋቁመናል። 

   ይህንን ዓለምም ያውቃል። በዚያ ገለልተኛ 
ኃይል እንወዳደር ብለን ጥያቄ ስናቀርብ አይ 
በፍጹም አሁንማ ኮሮና ነው ውድድር የሚባል ነገር 
አያስፈልግም። እንዴት በዚህ ጊዜ ምርጫ ይካሄዳል 
የሚል ከፍተኛ ድምጽ ተሰማ ፤ ኮሮናውም ድንገት 
ደራሽ ስለነበረ፣ ባህሪውም ስለማይታወቅ ብልጽግና 
ብቻውን ተቀዋሚ ሁሉም ፓርቲዎች ስለ ምርጫ 
እንዲያነሳ እንዳይሆን ቢያንስ ለአንድ ዓመት ኮሮናን 
እስክንለማመድ እንቆይ  ብለን ደግሞ መልሰን 
አሁን ኮሮናን አይተነዋል ፤ ጥፋቱን እናውቃለን 
እየተከላከልን ምርጫ እናካሂድ ደግሞ  ስንል ያው 
እንደሰማችሁት ከፊሎቹ ይሁን እናደርጋለን ብለው 
ተወዳደሩ፤ ከፊሎቹ አንፈልግም አሉ። 

   የባለፈው ምርጫ እናንተ ያለፋችሁበት ምርጫ 
በኢትዮጵያ ታሪክ ውስጥ በዴሞክራሲያዊነቱ 
እስካሁን ከነበሩት ምርጫዎች የተሻሉ መሆኑ 
ጥያቄ የለውም። የኢትዮጵያ ሕዝብም ዓለምም 
ያውቃል ይህንን። እንከን ይኖርበታል ዴሞክራሲ 
አዳጊ ስለሆነ። በሚቀጥለው ምርጫ ግን የተሻለ 
እንደሚሆን ተስፋ እናደርጋለን።  የባለፈው ግን 
ከእስካሁኑ ምርጫዎች ይሻላል። ያም በሚሻል 
ዴሞክራሲያዊ ምርጫ ሰው እስከ ሚድናይት  ድረስ 
በሚጠበቅ ምርጫ ብልጽግና ይህንን ምክር ቤት 
መቆጣጠር የሚያስችል ድምጽ እና መንግሥት 
መመስረት የሚያስችል ድምጽ አግኝቷል። 

በየትኛውም ዓለም እንደምታውቁት በሕዝብ 
ተመርጦ መንግሥት የሆነ ኃይል ሌላ ሰው 
አያስጠጋም። እኛ ግን ግድ የለም ሽግግር መንግሥት 
የሚባለው ሥርዓት አፍራሽ ቢሆንም በሂደት 
ሥርዓት በሚገነባበት መንገድ በጋር መስራት እንቻል 
ብለን የተሸነፉ ፖለቲካ ፓርቲዎች ሦስት የካቢኔ 
አባላት አሉን። ልምምድ ነው። አምስት ስድስት 
ስምንት ቢሆን አብረን ልንሰራ እንችላለን ፣ አንችልም 
የሚለውን ለማለማመድ ማለት ነው። እዚያ ብቻ 
አይደለም እናንተ ምክር ቤት ውስጥ፣ በዚህ 
ምክርቤት ውስጥ ትልቁ ቁልፍ ሥልጣን አስተባባሪ 
ኮሚቴ ነው። አጀንዳ ፊክስ የሚያደርግ፣ ብዙ ብዙ 
ጉዳዮችን የሚወያይና ብዙ ጉዳዮች ላይ የሚወስን 
አስተባባሪ ኮሚቴ ነው። በአፈጉባኤ የሚመራ። 
አስተባባሪ ኮሚቴ ውስጥ የሚፎካከሩ የፖለቲካ 
ፓርቲዎች እዚህ ማስገባት ግዴታ የለብንም። 

   እኛ አብላጫ ድምጽ ነው ያለን ምክርቤትን 
በእኛ መንገድ ማስተዳደር ሕጋዊ መብታችን 
ነው። ግን አላልንም እኛ ይግቡና አብረን እንስራ፣ 
እንለማመድ ብለን ከሚፎካከሩ ፓርቲዎች አስተባባሪ 
ኮሚቴ ያደረግነው ዋና ዓላማ ግዴታ ስላለብን 
ሳይሆን አኮሞዴቲቭ መሆን ስላለብን ነው። እዚህ 
ምክር ቤት ውስጥ ሌላው ትልቁ ሥልጣን ቋሚ 
ኮሚቴ ማስተባበር ነው። የብልጽግና አብላጫ 
ድምጽ ያላቸው ሰዎች የቋሚ ኮሚቴ ሰብሳቢ መሆን 
ሙሉ መብት አላቸው። ብልጽግና እንደ ፓርቲ ሙሉ 
መብት አለው ፤ ግዴታ የለበትም። ከሚፎካከሩ 
ሰዎች ያስገባነው እንለማመድ፣ አብረን መስራት 
፣ አብረን መነጋገር፣ አብረን ማቀድ ይጠቅማል፤ 
ነገ የእነርሱ ቁጥር እየበዛ ሲሄድ የተሻለ ልምምድ 
እናገኛለን፣ ሥርዓት ከማፍረስ አብሮ መሆን ይሻላል 
በሚል ነው። 

   ሦስተኛው ይህንን ካደረግን በኋላ አሁንም 
ያልተፈቱ የፖለቲካ ጉዳዮች ስላሉ ገለልተኛ የምክክር 
ኮሚሽን ተቋቋሞ አሳታፊ  አካታች የሆነ አገራዊ ምክክር 
ይደረግ   ብለናል። ይህ ምክክር ሕገመንግሥቱን 
ጨምሮ በተለያዩ ጉዳዮች ላይ የሚያነሳቸውን ሃሳቦች 
ዴሞክራሲያዊ በሆነ መንገድ ሕዝብ አወያይቶ ያምጣ 
ብለናል። እነዚህ ሁሉ ጉዳዮች ያንን ጥያቄ በተገቢው 
መንገድ ለመመለስ ካለን ፍላጎት ጋር የሚያያዝ ነው። 

ወቅታዊ 

ይህ ሳያረካቸው ቀርቶ አሁንም የሽግግር መንግሥት 
የሚሉ ሰዎች  ደግሞ ካሉ አንደኛ ሊፈቀድላቸው 
ይገባል። ምክንያቱም በንጉሱ ጊዜም ብለዋል ሽግግር 
ውስጥ ሊገቡ አልቻሉም ፤ በኢህአዴግም ብለዋል 
አልቻሉም፤ በእኛም ብለዋል አልቻሉም። እነርሱ 
እንዲሁ እያሉ ይሄዳሉ እኛ እንቀጥላለን። 

 ምክርቤት ማወቅ ያለበት ግን አራት ዓመት 
አላችሁ። ማንም ኃይል በሕዝብ ድምጽ ፤ 
በዴሞክራሲያዊ መንገድ የመጣውን መንግሥት 
በኃይልና በወረቀት ፤ በዘፈን ጋጋታ ሊያፈርሰው 
አይችልም። አቅም የለውም፤ አይችልም። እኛ ግን 
አራት ዓመት ብቻ ነው ጊዜ ያለን ብለን የማንተኛ 
እንሁን። ጊዜ አለን ብለን እንዳንዘናጋ። ብዙ 
ጥያቄ ያለበት አገር ነው እየመራን ያለነው። በኋላ 
እንዳይቆጨን የሚያስችል  ሥራ ለመሥራት ጥረት 
እናድርግ። ከዚያ ከአራት ዓመት በኋላ ፍርድ 
ሰጪው ሕዝብ ነው። ካልሰራን ያባርረናል ተቀብለን 
መሄድ ነው። ሕዝብ ካልመረጠን አናጭበረብርም 
እንወጣለን። ሕዝብ እንዲመርጠን ከፈለግን ደግሞ 
ተግተን መሥራት ይኖርብናል። ከሠራን ሕዝብ 
የሚፈልገው ሥራ ስለሆነ። በዚሁ አግባብ ማየት 
ጠቃሚ ነው። ብዙ ጆሮ መስጠትም አስፈላጊ 
አይደለም። 

   ድርድርን በሚመለከት ገዢው ፓርቲ ድርድር 
ወስኗል ለተባለው መጀመሪያ የኢትዮጵያ ሕዝብና 
መንግሥት በሙሉ ድምፅ ሁልግዜ ቅድሚያ 
ለሰላም እንሰጣለን፤ ሁልጊዜ። ለሰላም ለጦርነትም 
የምንወስነው በብሄራዊ ጥቅማችን ጉዳይ ነው። 
የኢትዮጵ አንድነትና ጥቅምን በሰላም መንገድ 
ማስጠበቅ ሲሳነን የሕይወት ዋጋ መስዋእትነት 
እንከፍላለን። ከዛ በመለስ ተስፋ አለ ብለን ካሰብን 
ደግሞ ሁሌም ለሰላም በራችን ከፍት ነው።  ምን 
ክፉ ተናገረ የብልፅግና መንግሥት እንደራደርና ሰላም 
እናምጣ ነው ያለው እንጂ ሰው ልግደል አላለም። 
እንዴትስ ሰላምን የምንጠላ እንሆናለን። 

 ሁለተኛው የተከበረው ምክር ቤት ማወቅ 
ያለበት የኢትዮጵያን መንግሥት የሚመራው 
ብልፅግና ነው። ብልፅግና ማማከር እንጂ ወስኖ 
መምራት ሙሉና ሕጋዊ ሥልጣን አለው።  ለውይይቱ 
ከሆነ እናንተም እንደምታውቁት የዛሬ አራትና 
አምስት ወር ገደማ ፅሁፍ አዘጋጅተን ሁሉም ሕዝብ 
በየክልሉ ውይይት አካሂዷል። ፅሁፉ ላይ እናንተም 
ተወያይታችሁበታል። ታውቁታላችሁ።  ይህ የዱብድ 
ጉዳይ አይደለም። ከተቻለ በሰላም እንፍታ ለምን? 
እነዚህ በሀገር ውስጥ ያሉ ኃይሎች እግር የላቸውም። 
ባይገባቸው ነው እንጂ የእናታቸውን ጡት እየነከሱ 
ትርፍ አያተርፉም። እኛ ባለመግባባታችንና በላለ 
መነጋገራችን ምክንያት ጠላቶቻችን ብዙ ጥፋት 

እያጠፉ ነው። ምንጩን ለማድረቅ የመነጋገር እድል 
ካለ እድል እንፍጠር ነው። ንግግሩ ይሳካል አይሳካም 
ሂደቱ ይወስነዋል። ለንግግር ክፍት መሆን ግን ምንም 
ችግር  አይታየኝም። 

አሸባሪ ተብሎ ነበር ለተባለው አሻባሪ ሲባል 
እናንተ አልነበራችሁም። ግን ከአሸባሪ ጋር ድርድር 
አይካሄድም የሚለውን አባባል በደምብ ብናየው 
ጥሩ ነው። ደርግ ሁልግዜም ከሕወሓትና ከሻብያ ጋር 
ይደራደር ነበር። ሁቲዎች አቡዳቢ ሮኬት እየተኮሱ 
ይደራደሩ ነበር። ውጊያ ውስጥ ሆኖ ድርድር 
ሁልግዜም ይካሄዳል። ይነገርም ፣ አይነገርም። ድርድር 
የሚካሄደው ከድርድር ውስጥም ትርፍ ካለ ለማግኘት 
ነው። ማንኛውም የኢትዮጵያ ዜጋ መንግሥትን 
መጠየቅ ያለበት በብሄራዊ ጥቅም ድርድር አድርጎ 
የኢትዮጵያን ጠቅም አሳልፎ መስጠት ከሆነ እርሱ 
አደገኛ ነገር ነው። 

በንግግር የሚፈታ ነገር ካለ ግን ከፈት ብሎ 
ማየት ጉዳት የለውም። በአንድ በኩል ተፈናቀልን፣ 
ችግር አለ፣ ሰው ሞተ እያልን በሌላ በኩል ደግሞ 
በሰላምና በድርድር አንዳንድ ነገሩን እንቀንስ ስንል 
ካልፈቀዳችሁ እንዴት እንፈታዋለን ታዲያ? ከሁሉ 
ጋር ተዋግተን አንችለውም።   የሚዋጋን ሃይል እኮ 
እዚህ ያለው ሃይል ብቻ አይደለም። ታውቃላችሁ። 
ብዙ ሃይሎች በገንዘብና በሚዲያ ከእኛ የሚሻሉ 
ተረባርበው እየተዋጉን ነው። ከሁሉም ጋር ውጊያ 
ጥፋት ስለሆነ በሰላም መለስ የሚል ሃይል ካለ ዕድል 
መስጠት መጥፎ አይደለም። 

    ትምህርትን በሚመለከት ዲጂታላይዝ ማድረግ 
በሚል የተነሳው ሃሳብ ትክክል ነው። ትምህርት 
ትውልድን ለመቅረፅ የሚያስፈልግ መሳሪያ ነው። 
ፈተና ግን መመዘኛ ነው። ሰውዬው የተማረውን  
ትምህርት በምን ደረጃ አውቆታል አላወቀውም ነው 
እንጂ ፈተና አጨበርብሮ ቢያልፍም በስድስት ወር 
፤ በስምንት ወር ውስጥ ይጋለጣል። ያልተማረውንና 
ያላወቀውን ነገር በዘላቂነት ሊያፀናው አይችልም። 
ብዙ ልጆች ከሃይስኩል ሰርቀው ኮሌጅ ይገባሉ።  
በስድስት ወር የመጀመሪያ ሴሚስተር ላይ ይባረራሉ። 
ምንአልባት ሁለትና ሦስት ዓመታት መቆየትም ከቻሉ 
መጨረሻ ላይ መመረቅ ይቸገራሉ።  ፈተናን በዚህ 
መልኩ አይቶ ግብረ ገብነት ላይ ስራ ያስፈልጋል።

በጣም የእኛ ሰው ፈተናን ሰርቆ ማለፍን 
እንደጥሩ ነገር እያየ ስለሆነ አውቶሜት እናድርግ 
ብለን ስራ ጀምረን ነበር። ከቻይና መንግሥት ጋር 
ነበር የምንሰራው ሙሉ በሙሉ አውቶሜት አድርጎ 
ለመፈተን ሶፍትዌሮች ተሰርተው አልቀዋል። ግን እኛ 
የምናስፈትነው ከፍተኛ ቁጥር ያለው ተማሪ ስለሆነ 
ብዙ ኮምፒዩተር ይፈልጋል። ያን የሚያመርተው 
ተቋም በኮሮና ምክንያት ምርቱን ላመርት አልችልም 

ብሎ ላለፉት አመትና አመት ተኩል አቆይቶናል። 
አሁንም እየተነጋገርንበት ነው። ነገር ግን ከደረሰልን 
ዝግጅት ስላደረግን አውቶሜት አድርገን እንፈትናለን። 
ካልደረሰልንም ሌብነትን የምንቀንስበትን መንገድ 
ትምህርት ሚኒስቴር ዲዛይን እያደረገ ስለሆነ  
ከባለፈው የተሻለ አሰራር ለመከተል እንሞክራለን። 
ችግሩ አለ አሁን ባሰራር ነገ ደግሞ በቴክኖሎጂ 
ለመቅረፍ ጥረት እናደርጋለን። 

 ዋናው ሃሳብ ግን የተነሳው ፈተናን የፖለቲካ 
አጀንዳ አለማድረግ ነው። ፈተና ሲመጣ ፖለቲካ፣ 
ሃይማኖት ፖለቲካ፣ ሸኔ ፖለቲካ፣ ሰላም ፖለቲካ 
ከሆነ ሀገር ማልማት ያስቸግራልና እሱን ልክ 
እንደፈተናና ትምህርት ብቻ የምናይበትን ነገር 
ማምጣት ይኖርብናል። አውቶሜሽኑ ካልተሳካ ግን 
ቢያንስ አሰራራችንን ቀይረን ሌብነት ለመቀነስ ጥረት 
ይደረጋል።   

ስራና ስምሪትን በሚመለከት የተከበረው ምክር 
ቤት እንደሚያውቀው የስራ ጉዳይ በጣም ወሳኝ 
ስለሆነ ለመጀመሪያ ጊዜ በሚኒስቴር ደረጃ ተቋሙ 
እንዲቋቋም ተደርጓል። መቋቋም ብቻ ሳይሆን ሲኒየር 
ሚኒስትርና የተሻለ ዴሊቨር የሚያደርግ ሚኒስትሪ 
እንዲመሩት ተደርጓል። ከጉዳዩ አንገብጋቢነትና 
አሳሳቢነት አንፃር ነው ከነበረበት ደረጃ ወደ ካቢኔ 
ያደገው።  ያ ከሆነ በኋላ አጠቃላይ ሥርዓቱን ለማየት 
ነው ሙከራ የተደረገው። ምልመላ ፣ ሥልጠና፣ 
ስምሪት ላይ ችግር  አለ። ይህንን አጠቃላይ አሰራር 
ካጠናን በኋላ ከምልመላ አስከ ስምሪት ወደ ሃያ 
ስምንት የሚሆን ፕሮሰስ ነበር። አሁን ባለው ሁኔታ 
በሰሩት ሪፎርም ከሃያ ስምንት ወደ አስራ አራት 
በግማሽ ቀንሰዋል። አሁን ባለው ሁኔታ። 

 ለምሳሌ ዘንድሮ አምና ያቀረብኩት 
የኢምፕሎይመንት  ሪፖርት እና የዘንድሮ ይለያል። 
አምና ጊዜያዊና ቋሚ የሚል  ነበር። ዘንድሮ ቋሚ 
ብቻ ነው ሪፖርት የቀረበው።  ከ 2 ሚሊዮን በላይ 
ስራ አጦች ሥራ እንዲያገኙ ተደርጓል የተባለው 
ቋሚውን ብቻ ነው። ከቋሚውም ቢሆን ሙሉ 
ዳታ አልተወሰደም። 15 ከመቶ ተቀንሷል። ይህንን 
ዳታ ላይ ያለብንን ችግር ለመፍታት አንደኛ  ሴንተር 
ተዘጋጅቷል። ሁለተኛ በከፍተኛ ደረጃ የአውቶሜሽን 
ሶፍትዌር ዴቨሎፕመንት ተጀምሯል።  አንድ ሰው 
በስልኩና በኮምፒዩተሩ ስራ ሲይዝና ሲለቅ ማወቅ 
እንድንችል ጥረት እየተደረገ ነው። በሚቀጥለው 
ዓመት ገደማ ይገባደዳል ተብሎ ይጠበቃል። 
የሳይኮሞተር ቴስትም እንደዚሁ። አንድ ሰው የጣውላ 
ስራ ላይ ጎብዝ ሆኖ ሲያበቃ የብረት ስራ እንዳይሰራ 
ዝንባሌውን ለመለየት የሚያስችል ፈተናም እንዲሁ 
እየተሰራበት ይገኛል።

ከሀገራት ጋርም ሚኒስትሪው ድርድር ጀምሯል።  
ከአንዳንዶቹ ጋር ተፈራርሟል። ከአንዳንዶቹ 
ጋርም እየተነጋገረ ይገኛል። ሞያተኞች በነርስና 
በሌሎችም ሞያዎች ወደ መካከለኛው ምስራቅና 
አውሮፓ መላክ ጀምሯል። ወደፊትም እየተሻሻለ 
ይሄዳል ብዬ ተስፋ አደርጋለሁ።  ኢትዮጵያ ብዙ 
የተማረ ወጣት አላት። አሰራሩን ካስተካከልን 
በሀገር ውስጥም በውጭም የተሻለ የስራ እድል 
እየተገኘ ሊሄድ እንደሚችል ተስፋ ይደረጋል።

 ምክር ቤቱ ከኢኮኖሚያዊ አጀንዳዎች ውጪ 
ባነሳቸው ጉዳዮች ላይ ብዙ ፈተናዎች እንደገጠሙን 
ፈተናዎች ይበልጥ እያጠነከሩን ወደሚቀጥለው 
ደረጃዎች እንደሚወስዱን እንዲገነዘብ ፤ በጠላት 
መንገድ የሚፈስ ሳይሆን የራሱን ገፅ የሚገልጥ ሀገርና 
መንግሥት እንዲሆን ነው መልእክቴ።  አንደኛ 
በክረምት አዲስ ገፅ እንግለጥ። ኢትዮጵያን አረንጓዴ 
እናልብስ። ጠላት ነው ሰው እየሞተ ችግኝ አይተከልም 
የሚለን ፤ጠላት ነው እንዳትሰሙ።  ሰው እየሞተ 
የሞተበት ቦታ ችግኝ እንተክላለን። ቢያንስ አስክሬኑ 
ጥላ እንዲኖረው።  ችግኝ የምንተክለው አፈራችን 
ያለአግባብ እየሄደ ስለሆነ ፣ዝናብ እያጠረ ስለሆና 
ልጆቻችን ያስቀመጥንላቸው ሶቨሪን ሀብት ባይኖር 
እንኳን የተፈጥሮ ሀብትን ጠብቀን መሄድ ስላለብን 
ነው።  ችግኝንና ፖለቲካን ስንዴንና ፖለቲካን 
የሚያወዳድሩ ሰዎች ሥራ ሰርተው አያውቁም። 

በሥራ ያለፉ አይደሉም። መሸወድ የለብንም። 
እየተከልን፣ እየሰራን ለጠላት የማንበረከክና የማንቻል 
መሆናችንን ማረጋገጥ ያስፈልጋል። 

    ሁለተኛ የጓሮ አትክልት። ያው በጓሮ እንስራ 
ሲባል በኢትዮጵያ ሚዲያዎች በኩል ያለውን ቀልድ 
ታውቃላችሁ። ቀልዱ ጥሩ ነው ግን እየቀለድን 
እንስራ። ቤተመንግሥት የየትም ሀገር ፈረንጅ መጥቶ 
የጀመርነውን ሥራ እኛም ሀገር ይህንን ነገር መጀመር 
አለብን ይህ ነው መፍትሄው የማይል የለም።    
እስፔስ መጠቀም አለብን፣ ኢንፍሌሽን የምንከላከለው  
በዚህ ነው የማይል የለም። እኛ አካባቢ ዳተኝነት 
አለ ። በእርግጥ  አሁን እንቅስቃሴው ተጀምሯል። 
እሱን በርትተን በእያንዳንዱ ሰው ጓሮ የሚበላ ነገር 
ማቆየት አለብን።  ምግብ ወሳኝ ነው ። የዩክሬን  
ውጊያ በምግብ ብዙ  አፍሪካ አገር መቀመቅ  ከቷል። 
እኛንም ፈትኖናል። ማምረት ደግሞ እኛ እንችላለን። 
ውሃውም፣ መሬቱም አለን። እንስራ፣ ሰው አርሶ፣ ሰው 
አስፈጭቶ፣ ሰው አቡክቶ ፣ሰው ጋግሮ ሊያጎርሰን  
አይችልም።

 እንደዚህ   አይነት  መንግሥት  ዓለም ላይ 
የለም ። መስራት፣ መትጋት ይኖርብናል። የግብርና 
ስራ ላይ በእጅጉ መረባረብ አለብን። አሁን እናንተም  
ወደምትሄዱበት አካባቢ ስትሄዱ አንዱ  ፎከስ 
ማድረግ ያለባችሁ ፤መሆን ያለበት፣ የግብርና ሥራ  
እንዴት እየታገዘ እንደሆነ አይታችሁ መደገፍ ቢሆን  
ጥሩ ነው። ትምህርትቤት ማደስ አለብን። ተጨማሪ 
ክፍል መስራት አለብን። የአቅመ ደካሞችን ቤት 
መገንባት አለብን፤ ማደስ አለብን። ይህ ክረምት 
ብዙ የምንሰራበት ፣ የምናተርፍበት መሆን አለበት። 
ባልባሌ ጊዜያችን እንዳይበላሽ ጉልበት ፣ዕውቀት 
ውስን ሀብታችንን ተጠቅመን የኢትዮጵያውያንን 
ሕይወት  ለማዘመን መትጋት ይኖርብናል። 

   ቮለንተሪዝም የተጀመረ ነገር  አለ። እንዲስፋፋ 
ማድረግ አለብን። ተማሪዎች ተመርቀዋል። ልጆች 
በማስተማር፣ ትምህርትቤት በመገንባት፣ ቅድሚያ 
ያሰብናቸውን ስራዎች በመስራት የተሻለ ቫልዩ 
አድ ማድረግ  አለባቸው። የአገራችንን ጉዳይ  ቋሚ 
አጀንዳ፣ የአገራችንን ጉዳይ  ላዕላዊ አጀንዳ ካደረግን 
ሌውን ጉዳይ ታክል እናደርጋለን። ትንሹም ትልቁም 
ግን የአገር ጉዳይ ነው።   ዋናው አንኳር ጉዳይ 
የሚነካ ከሆነ ጥፋት ስለሚመጣ ማስተዋል፣ መስከን፣ 
ከግራ ከቀኝ ማየት፣ ለጠላት የማንመች መሆናችንን 
ማረጋገጥ አለብን። 

በወላይትኛ አንድ አባባል አለ። በወላይታ ውስጥ 
አራት ከለራቸው የተለያየ በሬዎች  ትንሽ ከፈት 
ከፈት ባለ ቦታ በጋራ ይኖራሉ ። እነዚህ በሬዎች 
ወደ አራቱም አቅጣጭ ወደሰሜን ፣ወደ ምዕራብ፣ 
ወደ  ምስራቅ ፣ ወደ ደቡብ ቀንዳቸውን ወደ ውጭ 
አድርገው ነው የሚተኙት። እና ቀንዳቸው ወደውጭ 
ስለሚኖር አውሬ ሊበላቸው ሲመጣ ቀንዳቸውን እያየ 
ይሳቀቃል። 

እናም በአንድ ወቅት አንበሳ መላ ይዘይዳል። 
ከእናንተ በሬዎች መካከል በሰላም ጥበቃ አድርጎ 
የሚተኛው ጀግና ማነው ብሎ ጥያቄ ያቀርባል። ‹‹እኔ 
ነኝ ፣እኔ ነኝ፣ እኔ ነኝ ›› እያሉ ሁለት ሆነው አንደኛውን 
ወግተው ከበረት ያወጡታል። እነሱን ጀግና እሱን ፈሪ 
ለማድረግ። 

 ከበረት የወጣውን አንበሳው ለቀም አድርጎ 
ይበላል። ትንሽ ቆይቶ መጥቶ ፈሪ ማነው  ጥቁሩ 
ነው ወይስ ቀዩ ይላል ‹‹አንተ ነህ፣ አንተ ነህ ፣አንተነህ 
ፈሪ›› ። ይደባደቡና አንዱ ከበረት ይወጣል። ተመቶ። 
ለብቻው ይበላዋል። እንደዚህ እያደረገ ከፋፍሎ 
አራቱንም በሬዎች በላቸው ይባላል። በወላይትኛ 
ሲነገር ይጣፍጣል። እኔ ብለው ስለማትሰሙኝ ብዬ 
ነው  በአማርኛ ያደረኩት።

   አገራችንን በሁሉም አቅጣጫን መጠበቅ 
አለብን። እኛን ለማባላት የሚከፋፍሉን ሃይሎች 
ውሸታቸውን ነው፤ ሊበትኑን ነው። ሰብሰብ ብለን፣ 
በጋራ ቆመን፣ ፈተናን ተቋቁመን ኢትዮጵያን 
የምናሻግር ሃይሎች እንድንሆን  አደራ  ማለት 
እፈልጋለሁ። 

(ይቀጥላል )

ስፖርት

ዕለተ ሰንበት 

ለልጆች

ጽጌረዳ ጫንያለው

ልጆች እንደምን አላችሁ፤ ዕረፍት ተጀመረ አይደል? 
መቼም ደስተኛ ሆናችሁ እያሳለፋችሁ እንደሆነ አምናለሁ። 
በተለያየ መንገድ ጊዜያችሁን  እያሳለፋችሁ እንደሆነም 
እርግጠኛ ነኝ። ይህ ክረምት ከባለፉት ክረምቶች ከበድ ያለ 
ስለሆነ መጠንቀቅ አለባችሁ እሺ ? ከቤተሰባችሁ ጋር ካልሆነ 
የትም እንዳትሄዱ። ለማንኛውም ዛሬ ለእናንተ ሳይሆን 
ለወላጆቻችሁ የሚጠቅም ነገር ነው የምንነግራችሁ። 
ስለዚህም ተራውን ለቤተሰባችሁ ልቀቁላቸው እሺ? ጎበዞች።  

ወላጆች ልጆች በክረምት ወቅት ማድረግ ያለባቸው 
በርካታ ተግባራት እንዳሉ ታውቃላችሁ። ምክንያቱም አሁን 
የዕረፍት ጊዜያቸው ላይ ናቸው። ትዝታ የሚፈጥርላቸው 
ነገር ይፈልጋሉ። ይህንን ዕድል የምትሰጧቸው ደግሞ እናንተ 
ናችሁ። ልጆች የዕረፍት ጊዜያቸው ላይ ብዙ መሰላቸት 
ይገጥማቸዋል። ምክንያቱም ይህንን ጊዜ ያለ ትምህርት 
ቤት ፣ ያለ ምንም ሥራ ካሳለፉት ጭንቀት ይለቅባቸዋል። 
ስለሆነም በክረምቱና በእረፍታቸው እንዳይሰለቹ ብዙ 
ነገሮች ያስፈልጋቸዋልና የእናንተ ድርሻ ብዙ ነው። 

ብዙ ተግባራትን እንዲከውኑ መፍቀድ ደግሞ 
ይኖርባችኋል። ታዲያ ይህንን ስታደርጉ ምን ዓይነት 
መንገድ መከተል አለባችሁ፤ ምንስ ዓይነት ነገሮችን ማድረግ 
ይጠበቅባችኋል? ከተባለ ከተለያዩ መረጃ ምንጮች 
ያገኘሁትን ሀሳብ ላጋራችሁ። አንዱ ከወትሮው በተለየ መልኩ 
ረዘም ላለ ጊዜ እንዲዝናኑ መፍቀድ ሲሆን፤  እንቅስቃሴዎችን 
ለማቀድ የተወሰነ ጊዜ ማውጣት ይገባችኋል። ይህ ሲሆን 
ግን እንደ ዕድሜያቸው፣ እንደጣዕማቸው ወይም እንደ 
ብስለታቸው፣ ልዩ ልዩ አማራጮች ማቅረብ ያስፈልጋል። 

 ከዚያ ባሻገር የተለያዩ ተግባራትን እንዲፈጽሙ 
ማበረታትም ይገባል። ለምሳሌ፡- አብረውን ምግብ 
እንዲያበስሉ መፍቀድ፣ እጅ ሥራና የተለያዩ ስፖርታዊ 
እንቅስቃሴዎችን እንዲያደርጉ መጋበዝ ደስተኛ ያደርጋቸ 

ዋልና እንጠቀምበት። 
ሌላው መደረግ ያለበት ነገር የቀጣይ ትምህርታቸውን 

የሚያጠኑበትንና እውቀታቸውን የሚያዳብሩበትን 
የተለያየ ዕድል መስጠት ነው። ለአብነት የቀጣይ ክፍል 
መማሪያ መጽሐፍትን እንዲያነቡ መጋበዝና የሚወዱትን 
ትምህርት በተግባር እንዲለማመዱት ማበረታታት 
በዋናነት ይጠቀሳል። በተጨማሪም የተለያዩ እውቀት 
የሚያስጨብጡ ትምህርታዊ ፊልሞችና መሰል የጨዋታ 
አይነቶችን እንዲያዩ መፍቀድም ለቀጣይ ጉዟቸው እጅግ 
ጠቃሚ ነው። ሌላው ወላጆች ማድረግ ያለባቸው ይህንን 
የክረምቱን ጊዜ ልጆቻቸው እንዴት ማሳለፍ እንዳለባቸው 
ማወቅ ነው።

 ለመሆኑ ወላጆች ልጆቻቸውን ክረምትን እንዴት 
ማሳለፍ እንዳለባቸው ያውቃሉ? እንዴትስ እንዲያሳልፉ 
ያደርጓቸዋል? ከተባለ በብዙ መልኩ የሚል ምላሽ ይኖራል። 
እንደውም አንዳንዱ ተገቢነት የሌለው እንደሆነ ማንሳት 
ይቻላል። ከእነዚህ መካከል አንዳንድ ነገሮችን እንበላችሁ። 
ቤተሰብ ልጆቻቸው ትምህርት ከተዘጋ በኋላ እንዴት 
እንደሚያሳልፉ የሚጨነቁ ናቸው። ግን እነዚህ ቤተሰቦች 
ብዙ ዓይነት ባህሪ ያሳያሉ።

 የመጀመሪያዎቹ ልጆቻቸው በመዝናናት ጊዜያቸውን 

እንዲያሳልፉ የሚፈቅዱ ሲሆኑ፤ በበጋው ጊዜ አዕምሯቸው 
ደክሟል ብለው ያስባሉና የተለያዩ መጫዎቻዎችን 
በመግዛትና የተለያየ ቦታ በመውሰድ እንዲዝናኑ ብቻ 
ይፈቅዱላቸዋል። ይህ መሆኑ ደግሞ ልጆች ምንም አይነት 
የግል ብቃታቸውን የሚያዳብሩበት ትምህርትና ጊዜ 
እንዳያገኙ ከማድረጉም በላይ አዕምሯቸው እንዲሰለብና 
ጨዋታ ብቻ ወዳድ እንዲሆኑ  ያደርጋቸዋል። 

ሁለተኞቹ አይነት ወላጆች ደግሞ የክረምቱን ጊዜ 
ምንም አይነት መዝናኛ ጊዜ ሳይሰጧቸውና አዕምሯቸውን 
እንዲያሳርፉ ሳያደርጓቸው በቀጥታ ትምህርት እንደተዘጋ 
ሥራ ላይ የሚጠመዱ ናቸው። ወሩን በሙሉ በሥራ 
እንዲያሳልፉ ያስገድዷቸዋል። በዚህም ከትምህርትም ሆነ 
ከአዕምሮ እረፍት እንዲርቁ ይሆናሉ። ይህ ደግሞ ለቀጣይ 
የትምህርት ዝግጅታቸውም ሆነ የመቀበል አቅማቸው 
እንዲሁም ለሥራ ያላቸው ፍላጎት አዳጋች ነገሮችን 
የሚፈጥር ነው። 

ሦስተኛው አይነት ወላጅ ጨዋታና መዝናናት 
አያስፈልግም ብለው የሚያምኑ ሲሆኑ፤ ሙሉ ጊዜያቸውን 
ለትምህርት እንዲሰጡ የሚያስገድዱ ናቸው። በተለይም 
የክረምት ትምህርት ጭምር እንዲጀምሩ ያደርጓቸዋል። 
በዚህም ተማሪዎች ከትምህርት ወደ ትምህርት ስለሚገቡ 
የጭንቀት ሰለባ ሊሆኑ ይችላሉ። 

አራተኛው ለልጆቻቸው ምንም ግድ የሌላቸው ወላጆች 
ሲሆኑ፤ ጊዜያቸውን የት እንደሚያሳልፉ የማይጠይቁ፣ 
የማያመቻቹ ቸልተኛ የሆኑ ወላጆች ናቸው። በዚህም ልጆቹ 
የራሳቸውን መስመር እንዲመርጡ ይገደዳሉ። ይህ ደግሞ 
አንዳንዶችን ዱርዬ፣ አንዳንዶችን ሱሰኛና አልባሌ ቦታ 
የሚያሳልፉ ያደርጋቸዋል። ለማንም የማይታዘዙና ሥራ 
የማይወዱ ጭምር የሚያደርጋቸውም ነው። እናም ከላይ 
የጠቀስናቸው አይነት ወላጆች በሙሉ ልጆችን የሚገነቡ 
አይደሉም። ክረምቱን ተጠቅመው ተገቢውን ተግባር 
እንዳይከውኑም ያደርጓቸዋል። ስለሆነም ወላጆች እነዚህን 

ባህሪት መላበስ የለባቸውም። ሁሉንም አመጣጥኖ የሚያይ 
ወላጅ መሆንም ይጠበቅባቸዋል። 

ከትምህርታቸውም ሆነ ከጨዋታ እንዳይርቁ 
ሚዛናዊ እቅድ ማውጣት ትልቁ የወላጆች ተልዕኮ መሆን 
አለበት። ለዚህ ደግሞ ልጆችን ማሳተፍ ከምንም በላይ 
ይጠቅማል። ልጆች ከወላጆች ጋር ተግባራትን መከወናቸው 
ብዙ ጠቀሜታ አለው። ለአብነት እቅድ ማውጣት ላይ 
መሳተፋቸው ልጆች እቅድ ማውጣትን አውቀው በዚያ 
መጓዝን እንዲለምዱ ያደርጋቸዋል። ኃላፊነትን መወጣት 
እንዲችሉም ያስተምራቸዋል። ምክንያቱም እቅድ ለስኬት 
የመጀመሪያ መንገድ ነውና። 

ሌላው የጊዜ ዋጋን እንዲረዱ ያደርጋቸዋል። ከእቅዳቸው 
ውስጥ ደግሞ ሃይማኖታዊ ነገሮች እንዲካተቱ ማድረግ እጅግ 
ጠቃሚ ነው። ምክንያቱም ከትምህርቱ ባሻገር የሚለምዱት 
ብዙ ነገር ይኖራቸዋል። አንዱ ግብረገብነት ነው። ዓለማዊ 
እውቀትን ከመንፈሳዊው ጋር ማጣጣም እንዲችሉም እድል 
የሚሰጣቸው ነው። 

ሌላው ወላጆች ልጆችን እቅዳቸው ውስጥ 
ማካተት እንዳለባቸው ማመን ያለባቸው ማኅበራዊ 
መስተጋብራቸውን የሚያሰፉበትን ሁኔታ ሲሆን፤ ጎረቤትና 
ዘመድ መጠየቅን ልምዳቸው እንዲያደርጉ ማበረታት 
አለባቸው። አገራቸውን እንዲያውቁ ከቻሉ የተለያዩ 
ቦታዎችን ቢያሳዩዋቸው መልካም ነው። 

በተመሳሳይ አንዳንድ ገደቦችንም ሊጥሉባቸው 
እንደሚገባ መዘንጋት የለባቸውም። አንዱ ክረምት ላይ 
ተዘውትሮ የሚታይ የፊልምና ቴሌቪዥን ጉዳይ ሲሆን፤ 
ለእነርሱ የሚመጥነውን መርጦ ማሳየትና ጊዜ መገደብ 
ያስፈልጋል። በአጠቃላይ ወላጆች ለልጆቻቸው መጠንቀቅ 
አለባቸው ሲባል ለእድሜያቸው የሚመጥነውን ነገር 
ማድረግ ይኖርባቸዋል። እኛ ከተለያዩ የመረጃ ምንጮች 
ያገኘናቸው ሀሳቦችም ጠቃሚ ናቸውና ተጠቀሙባቸው 
በማለት ለዛሬ ተሰናበትን። መልካም ሰንበት!! 

 

ቦጋለ አበበ

በዓለምሕዝብ ዘንድ ቁጥር አንድ ተወዳጅ ስፖርት 
እንደሆነ የሚነገርለት እግር ኳስ ተቀባይነቱ ላይ ጥቁር 
ጥላ እንዲያጠላ የሚያደርጉ ብዙ ፈተናዎች በዙሪያው 
አሉ። የጨዋታ ማጭበርበር፣ ከአቅም በታች መጫወት፣ 
መላቀቅ ወይም የጨዋታን ውጤት ፍትሐዊ ባልሆነ 
መንገድ እንዲለወጥ ማድረግ የዓለም እግር ኳስ ትልቁ ፈተና 
የሆነው ጉዳይ መገለጫዎች ናቸው። ይህ ፈተና እግር ኳስ 
ከተጀመረበት ዘመን ጀምሮ የተፈጠረ፣አሁንም ያለና ወደ 
ፊትም የሚኖር መሆኑን ብዙዎች ይስማሙበታል። 

ከሳምንት በፊት በተጠናቀቀው የ2014 ቤትኪንግ 
የኢትዮጵያ ፕሪሚየር ሊግ በተለይም የመጨረሻ ሳምንት 
መርሐግብር ሶስት ጨዋታዎች ይህ የእግር ኳስ ፈተና ጎልቶ 
መታየቱ አሁንም ድረስ መነጋገሪያ ሆኖ ይገኛል። በፕሪሚየር 
ሊጉ ይህ ቅሌት ጨዋታዎቹ ከነበራቸው አጓጊነት አንጻር 
የብዙዎችን ትኩረት ስቦ መነጋገሪያ ይሁን እንጂ ለኢትዮጵያ 
እግር ኳስ አዲስ ክስተት አይደለም። በዓለም እግር ኳስም 
ቢሆን በብዙ አጋጣሚዎች ይህ ቅሌት ተደጋግሞ ታይቷል። 
በዓለምም ይሁን በኢትዮጵያ እግር ኳስ ሕዝብ በይፋ 
የማያውቃቸውና ማንም ያልደረሰባቸው ወይም ተደባብሰው 
ያለፉ ተመሳሳይ ቅሌቶች ቁጥር ስፍር የላቸውም ። የጨዋታ 
ማጭበርበር ቅሌቶች የሚፈጸሙበት መንገድ ይለያይ እንጂ 
በየትኛውም ዓለም የሚፈጠር የስፖርቱ ፈተና ነው። ይሁን 
እንጂ በታሪክ አጋጣሚ በገሃድ የወጡና ዓለም በአደባባይ 
የሚያውቃቸው ትልልቅ የጨዋታ ማጭበርበር ቅሌቶች 
ስፖርቱ ባደገባቸው የአውሮፓ ሀገራት ጭምር ተፈጥረው 
ታይተዋል። 

በኢትዮጵያ እግር ኳስ ላይ ይህ ቅሌት ተፈጽሟል 
ተብሎ መነጋገሪያነቱ ሳይበርድ ሰሞኑን ከወደ ሴራሊዮን 
የተሰማው ዜና ግን “እንዲህም አለ እንዴ” የሚያስብል 

ሆኗል። የሴራሊዮን እግር ኳስ ፌዴሬሽን 95 ለ 0 እና 91 
ለ1 የተጠናቀቁ ጨዋታዎች ውጤት ላይ ምርመራ ላይ 
እንደሚያደርግ የወጣው መረጃ የወቅቱ ትልቅ መነጋገሪያ 
ነው።

የሴራሊዮን እግር ኳስ ማኅበር 187 ጎሎችን 
የተቆጠረበትን ሁለት ጨዋታዎች ውጤት እያጣራ መሆኑን 
አስታውቋል፡፡ በሀገሪቱ በሁለተኛ ዲቪዚዮን ደረጃ ባለፈው 
እሁድ በተደረገ ጨዋታ ካሁንላ ሬንጀርስ እና የኮኖው ገልፍ 
የከተማ ተቀናቃኞቻቸውን በከፍተኛ ልዩነት አሸንፈዋል። 
የካሁንላ የተሰኘው ቡድን ሉምቤቡ ዩናይትድን 95-0 
ሲያሸንፍ፣ ገልፍ የእግር ኳስ ቡድን ኮኪማ ሊባኖስን 91 ለ 
1 በማሸነፍ በሴራሊዮን ብቻም ሳይሆን በዓለም እግር ኳስ 

ታሪክ የተመዘገቡ ከፍተኛ የጨዋታ ውጤቶች ሆነዋል። 
ይህም ብዙዎችን ያስገረመና ፈገግ ያደረገም ሆኗል። 

በሊጉ የመጨረሻ ጨዋታ ተጋጣሚዎቻቸውን የተፋ 
ለሙት ሁለቱ ክለቦች ተመሳሳይ ሰላሳ ሁለት ነጥብ እና 
ተመሳሳይ የግብ መጠን ስላላቸው በአፍሪካ መድረክ 
የሚሳተፈውን ለመለየት ሁለቱም ጨዋታቸውን ማሸነፍና 
የግብ ልዩነታቸውን ማስፋት ነበረባቸው። 

ጋልፍ ከ ኮኩማ ሌበነን እና ሌምባቡ ከ ካኑላ ሬንጄርስ 
ጋር ጨዋታቸውን ለማድረግ ወደ ሜዳ ገቡ። ጋልፍ 
በመጀመሪያው አጋማሽ ተጋጣሚው ላይ ለአንድ ደርዘን 
ሁለት የጎደለው ግብ በማዝነብ 10 ለ 0 እየመራ እረፍት ወጣ። 

ፈገግታን የጫሩት የሴራሊዮን እግር ኳስ የጨዋታ ማጭበርበር ቅሌቶች
ሌላኛው ጨዋታ ላይ ተቀናቃኙ ክለብ ካኑላ ሬንጄርስ ደግሞ 
ተጋጣሚውን 2 ለ 0 እየመራ ነበር ለዕረፍት ወደ መልበሻ 
ክፍል ያመራው። የመጀመሪያው ጨዋታ ላይ ከእረፍት 
በፊት በርካታ ግቦች በመቆጠራቸው ብዙዎች ጨዋታው 
ጤናማ እንዳልሆነ ሊጠረጥሩ ይችላሉ። ሁለተኛው ጨዋታ 
ላይ በመጀመሪያ አጋማሽ የተቆጠሩ ግቦች ግን ፍጹም 
የሚያስጠረጥሩ አልነበሩም። 

ሁለተኛው አጋማሽ እንደጀመረ ግን ማንም 
ያልጠረጠረውና ሕልም የሚመስል ለማመን የሚከብድ 
የግብ ውርጂብኝ በሁለቱም ጨዋታዎች መውረድ ጀመረ።

ከዕረፍት ተመልሰው ሁለተኛውን አጋማሽ ለመፋለም 
ሲገቡ ተቀናቃኛቸው 10 ለ 0 እየመራ መሆኑን ያወቁት 
ካኑላዎች ታዲያ በልጠው ለመገኘት አንድ ነገር ዘየዱ። 
ተጋጣሚያቸውን አነጋግረውም ከዕረፍት በኋላ 93 ግቦችን 
በተቃራኒያቸው መረብ ላይ አዥጎደጎዱ።  ይህንንም የሰሙት 
ጋልፎች ተጋጣሚያቸውን በተመሳሳይ በማነጋገር ከዕረፍት 
መልስ 81 ግቦችን አስቆጥረው ጨዋታውን 91 ለ 1 በሆነ 
ውጤት ማጠናቀቅ ቻሉ።

ከነዚህ ሁለት ጨዋታዎች በአንደኛው ጨዋታውን 
በመሐል ዳኝነት ሲመራ የቆየው አልቢትር ግቦችን በመቁጠር 
ሥራ በዝቶበትና ተሰላችቶ ሁለተኛውን ጨዋታ ጊዜ እየመራ 
መጨረስ አልቻለም።  ደክሞት በአራተኛው ዳኛ መተካቱም 
ከግቦቹ ብዛት በተጨማሪ የጨዋታው ክስተት እንደነበር 
ተዘግቧል።   

የሴራሊዮን እግር ኳስ ፌደሬሽን ፕሬዚዳንት ቶማስ ዳዲ 
ብሪማ “እንዲህ ያለው አሳፋሪ ሁኔታ ሳይቀጣ ሲቀር ማየት 
አንችልም” ብለዋል። በሁለቱም ጨዋታዎች ላይ የተመዘገቡ 
ውጤቶች በጨዋታ ማጭበርበር ተጠርጥረው ተሽረዋል።

እነዚህ ለማመን የሚከብዱ ክስተቶች ግን የውጤት 
ማጭበርበር በአፍሪካ እግር ኳስ ምን ያህል ደረጃ እንደደረሰ 
በግልጽ የሚያሳይ ሆኗል።

  ክረምትና የልጆች ዕረፍት 

